
ᑲᒥᓯᓇ, ᐃᒪᓐᓇ ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓯᒪᓗᓂ ᒪᓕᒐᓕᐅᕐᕕᖕᒥ, 
ᐊᑐᓕᖅᑎᑦᑎᕗᖅ ᐃᒪᓐᓇ: 

 
ᐃᓚᖓ 1 

 
ᑐᑭᓕᐅᕆᓂᖅ, ᑐᒃᓯᕋᐅᑎᑦ ᐊᒻᒪᓗ ᐊᓪᓚᕝᕕᓕᕆᓂᕐᒧᑦ 

 
ᑐᑭᖏᑦ 
1. (1) ᑕᕝᕙᓂ ᐱᖁᔭᕐᒥ, 
 
“ᐃᒡᓗᕐᔪᐊᖅ” ᑐᑭᖓ ᓇᓪᓕᐊᑐᐃᓐᓇᖏᑕ ᓴᓇᓯᒪᔪᓂᑦ, ᓇᑉᐸᖅᑕᐅᔪᓂᑦ, ᑲᑎᑕᐅᓯᒪᔪᓂᑦ, 
ᓇᓗᓇᐃᒃᑯᑕᕐᓂᑦ ᐅᕝᕙᓘᓐᓃᑦ ᓴᓇᓯᒪᔪᓂᑦ ᓴᓇᔭᐅᓯᒪᔪᓂᑦ ᐅᕝᕙᓘᓐᓃᑦ ᓄᓇᒦᑦᑐᓄᑦ; 
(building) 
 
“ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑕᐅᔪᖅ” ᑐᑭᖓ ᒪᓕᒋᐊᖃᕐᓂᕐᒧᑦ ᑎᓕᓯᔾᔪᑕᐅᔪᖅ ᑐᓂᔭᐅᓯᒪᔪᖅ 
ᐃᓚᖓᓂᑎᒍ ᐃᓚᖓᓂ 38-ᒥᒃ; (compliance order) 
 
“ᑲᑎᒪᔨ” ᑐᑭᖓ ᑲᑎᒪᔩᑦ ᓄᓇᓕᖕᓂ ᒐᕙᒪᒋᔭᐅᔪᖅ; (council) 
 
“ᐱᕙᓪᓕᐊᓂᖅ” ᑐᑭᖓ ᑭᓯᐊᓂ ᐃᓗᓕᖏᖓ ᓇᓗᓇᐃᖅᓯᓯᒪᑉᐸᑦ ᐊᓯᖓᑎᒍᑦ, 

(a) ᑲᔪᓯᑎᑕᐅᓂᖓ 
(i) ᓇᓪᓕᐊᑐᐃᓐᓇᖏᑕ ᐃᒡᓗᓕᐅᕐᓂᕐᒧᑦ, ᐃᓚᐅᓗᓂ 

ᐃᓂᑖᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᐅᓚᓂᖓᑕ ᐃᒡᓗᕐᔪᐊᖅ, 
(ii) ᓇᓕᐊᑐᐃᓐᓇᖏᓐᓂᒃ ᐃᓗᑦᑐᖅᑎᕆᓂᕐᒧᑦ, ᐅᕝᕙᓘᓐᓃᑦ 

ᐃᓕᔭᐅᓂᖏᑕ ᐅᕝᕙᓘᓐᓃᑦ ᐃᔾᔪᐅᑉ ᐊᐅᓚᓂᖓᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᐱᖁᑎᓂᒃ, ᐅᕝᕙᓘᓐᓃᑦ 

(iii) ᐊᓯᖏᑦ ᐊᒃᑐᐊᓂᓖᑦ ᐊᐅᓚᓂᕆᔭᐅᔪᓄᑦ, 
(b) ᐱᕙᓪᓕᐊᓂᐅᑉ ᐱᕙᓪᓕᐊᓂᖓ, ᑐᑭᖓ ᓇᓗᓇᐃᖅᓯᒪᔪᖅ 

ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (a)-ᒥᒃ, ᓲᕐᓗ ᐃᒡᓗᕐᔪᐊᖅ ᐅᕝᕙᓘᓐᓃᑦ 
ᓴᓇᕝᕕᐅᓯᒪᔪ, ᐅᕝᕙᓘᓐᓃᑦ 

(c) ᖃᓄᑐᐃᓐᓇᖅ ᐊᓯᔾᔨᖅᑐᖃᖅᐸᑦ ᐊᑐᖅᑕᐅᑎᓪᓗᒍ ᐅᕝᕙᓘᓐᓃᑦ 
ᐊᑐᖅᑕᐅᓂᖓᑕ ᐱᕐᔪᐊᖑᓂᖓᓄᑦ ᓇᓕᐊᑐᐃᖏᓐᓂᑦ ᓄᓇᓄᑦ 
ᐅᕝᕙᓘᓐᓃᑦ ᐃᒡᓗᕐᔪᐊᕐᓄᑦ; (development) 

“ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑎ” ᑐᑭᖓ ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎ 
ᐃᓕᔭᐅᓯᒪᔪᖅ ᒪᓕᓪᓗᒍ ᐃᓚᖓᓂ 40-ᒥᒃ; (development agreement) 
 
“ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ” ᑐᑭᖓ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓂᒃ ᓴᖅᑭᑕᐅᓯᒪᔪᓂᒃ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ; 
(development appeal board) 
 
“ᐱᕙᓪᓕᐊᑎᑦᑎᔨ” ᑐᑭᖓ 

(a) ᐱᕙᓪᓕᐊᑎᑦᑎᔨ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᔨᐅᓚᐅᑲᒃᑐᖅ 
ᑎᒃᑯᐊᖅᑕᐅᓯᒪᔪᖅ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ, 
ᐅᕝᕙᓘᓐᓃᑦ 

(b) ᐊᓯᐊᒎᖔᕈᓐᓇᖅᑐᓂᒃ ᓄᓇᓕᓐᓂᑦ ᐱᓕᕆᔨᒥᒃ ᐱᓕᕆᔪᓐᓇᕐᓗᑎᒃ 
ᐊᐅᓚᓂᖏᑕ ᐱᕙᓪᓕᐊᑎᑦᑎᔨᓂᒃ ᒪᓕᓪᓗᒍ ᑖᒃᑯᓄᖓ 
ᑭᒡᓕᖃᖅᑎᑎᓂᕐᒧᑦ ᒪᓕᒐᕋᓚᖅ; (development officer) 

 
“ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ” ᑐᑭᖓ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ ᑐᓂᔭᐅᔪᖅ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ; (development permit) 
 
“ᑐᑭᒧᐊᖅᑎᑦᑎᔨ” ᑐᑭᖓ ᑐᑭᒧᐊᒃᑎᑦᑎᔨ ᐸᕐᓇᐃᓂᕐᒧᑦ ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ 
ᐃᓚᖓᓂ 3-ᒥᒃ; (Director) 
 
“ᑕᒪᐃᓐᓄᑦ ᐸᕐᓇᐅᑎ” ᑐᑭᖓ ᑕᒪᐃᓐᓄᑦ ᐸᕐᓇᐅᑎ ᐊᑐᓕᖅᑕᐅᔪᑦ ᒪᓕᓪᓗᒍ 
ᐃᓚᖓᓂ 4-ᒥᒃ; (general plan) 
 
"ᐃᓄᐃᑦ ᓇᖕᒥᓂᖁᑎᖏᑦ ᓄᓇᐃᑦ" ᐊᔾᔨᖓᓂᒃ ᑐᑭᖃᖅᑐᖅ ᓄᓇᕗᒻᒥᑦ ᐊᖏᖃᑎᒌᒍᑎᒥ; 
(Inuit Owned Lands) 
 
“ᓄᓇᒧᑦ ᐊᐅᓚᑦᑎᓂᕐᒧᑦ ᒪᓕᒐᕋᓛᓄᑦ” ᑐᑭᖓ ᓄᓇᒧᑦ ᐊᐅᓚᑦᑎᓂᕐᒧᑦ ᒪᓕᒐᕋᓛᒃ 
ᐊᑐᓕᖅᑎᑕᐅᓯᒪᔪᒃ ᑕᐃᑲᓂ ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᓂ 
ᐅᕝᕙᓘᓐᓃᑦ Hᐋᒻᒪᓚᒃᑯᑦ ᐱᖁᔭᖓᓂ; (land administration by-law) 
 
“ᓄᓇᖁᑎᒋᔭᐅᔪᓄᑦ ᐊᓪᓚᕝᕕᒃ” ᑐᑭᖓ ᓄᓇᖁᑎᒋᔭᐅᔪᓄᑦ ᐊᓪᓚᕝᕕᒃ ᓴᖅᑭᑎᑕᐅᓯᒪᔪᖅ 
ᒪᓕᓪᓗᒍ ᓄᓇᖁᑎᒋᔭᐅᔪᓄᑦ ᐱᖁᔭᖅ, (land titles office) 
 
“ᓄᓇᓕᕋᓛᖃᕐᕕᒃ” ᐊᔾᔨᖓᓂᒃ ᑐᑭᖃᖅᑐᖅ ᑎᑎᕋᖅᓯᒪᔪᓂᑦ 7-ᒥᒃ ᓄᓇᕗᒻᒥᑦ 
ᐊᖏᖃᑎᒌᒍᑎᒥ; (outpost camp) 

“ᐸᕐᓇᐃᓂᖅ ᒪᓕᒐᕋᓛᒥᒃ” ᑐᑭᖓ 
(a) ᒪᓕᒐᕋᓛᖅ ᐊᑐᓕᕐᓗᓂ ᑕᒪᐃᓐᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ 

ᑐᓪᓕᖓᒍ ᐸᕐᓇᐅᑎᒥᒃ, ᐅᕝᕙᓘᓐᓃᑦ 
(b) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᓄᑦ; (planning by-law) 

 
“ᑭᒃᑯᑐᐃᓐᓇᕐᓄᑦ ᐅᖃᖃᑎᖃᕐᓂᖅ” ᑐᑭᖓ ᑭᒃᑯᓕᒫᓄᑦ ᑲᑎᒪᑎᓯᑦᓂᖅ, ᐃᓚᒋᓪᓗᒍ 
ᑭᒃᑯᑐᐃᓐᓇᓄᑦ ᑐᓵᑎᑦᑎᓂᖅ, ᑲᒪᒋᔭᐅᔪᑦ ᒪᓕᓪᓗᒍ ᐃᓚᖓᓂ 14-ᒥᒃ, ᒪᓕᒐᕋᓛᑦ ᐊᒻᒪᓗ 
ᑕᒪᐃᓐᓄᑦ ᐸᕐᓇᐅᑎᓄᑦ; (public consultation) 
 
“ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎ” ᑐᑭᖓ ᖃᐅᔨᒃᑲᐃᔾᔪᑎ ᓴᖅᑭᑎᑕᐅᔪᑦ 

(a) ᐱᔭᕆᐊᖃᖅᐸᑦ, ᐱᕙᓪᓕᐊᑎᑦᑎᕕᐅᔪᖕᒥ, 
(b) ᐱᖓᓱᓪᓗᐊᑦ ᐃᓄᒋᐊᒃᑐᒃᑯᕕᐅᔪᑦ ᓄᓇᓕᖕᓂ, ᐊᓯᐊᒍᑦ 

ᐱᕙᓪᓕᐊᑎᑦᑎᕕᐅᔫᑉ, 
(c) ᖃᕆᑕᐅᔭᒃᑯᑦ ᓇᓃᓐᓂᖓ ᓇᓗᓇᐃᖅᓯᒪᔪᖅ ᑕᒪᐃᓐᓄᑦ ᐸᕐᓇᐅᑎᒥ, 

ᐊᒻᒪᓗ 
(d) ᐊᓯᖏᓐᓂ ᐃᓂᐅᔪᓂᑦ ᓇᓗᓇᐃᖅᑕᐅᓯᒪᔪᓂᑦ ᑕᒪᐃᓐᓄᑦ 

ᐸᕐᓇᐅᑎᓂ; (public notice) 
 
“ᑐᓪᓕᖓᒍ ᐸᕐᓇᐅᑎᑦ” ᑐᑭᖓ ᑐᓪᓕᖓᒍ ᐸᕐᓇᐅᑎ ᐊᑐᓕᖅᑕᐅᓯᒪᔪᖅ ᒪᓕᓪᓗᒍ 
ᐃᓚᖓᓂ 7-ᒥᒃ; (secondary plan) 
 
“ᐱᔨᑦᑎᕋᕐᓂᖅ” ᑐᑭᖓ ᒪᓕᓪᓗᒍ ᒪᓕᒐᕋᓛᓄᑦ; (serve) 
 
“ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ” ᑐᑭᖓ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ 
ᐊᑐᓕᖅᑎᑕᐅᓯᒪᔪᒥ ᒪᓕᓪᓗᒍ ᐃᓚᖓᓂ 11-ᒥᒃ. (zoning by-law) 
 
ᖃᐅᔨᒋᐊᕐᕕᐅᔪᓐᓇᖅᑐᑦ 

(2) ᑕᕝᕙᓂ ᐱᖁᔭᕐᒥ, ᐊᓯᐊᒍᑦ ᓇᓗᓇᐃᖅᑕᐅᓯᒪᒃᐸᑦ ᑭᓯᐊᓂ, 
ᖃᐅᔨᒋᐊᕐᕕᐅᔪᓐᓇᖅᑐᑦ ᑲᑎᒪᔨᓄᑦ, ᐱᕙᓪᓕᐊᔪᓕᕆᔨᒧᑦ, ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᒋᔭᐅᔪᑦ 
ᓇᓗᓇᐃᒃᑯᑕᐅᕗᑦ ᑲᑎᒪᔨᓄᑦ, ᐱᕙᓪᓕᐊᔪᓕᕆᔨ, ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᒋᔭᐅᔪᑦ ᐅᕝᕙᓘᓐᓃᑦ 
ᐊᓯᖓᓄᑦ ᐃᓄᒻᒧᑦ ᐅᕝᕙᓘᓐᓃᑦ ᑎᒥᐅᔪᓄᑦ ᐱᔪᓐᓇᕐᓂᖃᖅᑐᖅ ᐅᕝᕙᓘᓐᓃᑦ ᐃᓂᖃᖅᑐᖅ 
ᓄᓇᓕᓐᓄᑦ ᐊᐱᖅᓲᑕᐅᔪᒧᑦ. 
 
ᑐᒃᓯᕋᐅᑎᒃ 
2. ᑖᓐᓇ ᐱᖁᔭᖅ ᐊᑐᖅᑐᖅ ᓄᓇᓕᖕᓄᑐᐊᖅ. 

ᑎᒃᑯᐊᖅᑕᐅᓂᖓ ᑐᑭᒧᐊᒃᑎᑦᑎᔨᐅᑉ 
3. ᒥᓂᔅᑕ ᑎᒃᑯᐊᖅᓯᔭᕆᐊᓕᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒥᑦ ᑐᑭᒧᐊᒃᑎᑦᑎᔨᐅᓗᓂ 
ᐸᕐᓇᐃᓂᕐᒧᑦ. 

ᐃᓚᖓ 2 
 

ᓄᓇᓕᖕᓂ ᐸᕐᓇᐃᓂᕐᒧᑦ ᐊᒻᒪᓗ ᑭᒡᓕᓕᐅᕆᓂᖅ 
 

ᑕᒪᐃᓐᓄᑦ ᐸᕐᓇᐅᑎᑦ 
 
ᐱᔾᔪᑎᖓ 
4. (1) ᐱᔾᔪᑎᖓ ᑕᒪᐃᓐᓄᑦ ᐸᕐᓇᐅᑎᒧᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ 
ᓴᖅᑭᑎᑦᑎᓗᑎᒃ ᖃᓄᖅ ᐱᕙᓪᓕᐊᑎᑕᐅᔪᑦ ᓄᓇᓕᖕᓂ ᒐᕙᒪᒃᑯᖏᓐᓄᑦ 
ᐋᖅᑭᒃᓱᖅᑕᐅᓯᒪᖕᒪᖔᑕ ᐊᒻᒪᓗ ᑲᒪᒋᔭᐅᒻᒪᖔᑕ, ᐱᔾᔪᑎᒋᓗᒍ ᑲᔪᓰᓐᓇᕈᓐᓇᖅᑐᓂ 
ᐱᕙᓪᓕᐊᑎᑦᑎᔨᒃᑯᑦ, ᐊᕙᑎᓕᕆᓂᖅ ᐊᒻᒪᓗ ᒪᑭᒪᔾᔪᑎᒃᓴᑦ, ᐃᓅᖃᑎᒌᓄᑦ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ ᐱᕙᓪᓕᐊᓂᕐᒧᑦ ᓄᓇᓕᖕᓂ ᒐᕙᒪᒃᑯᓐᓄᑦ. 
 
ᐊᑐᖅᑕᐅᔭᕆᐊᓕᒃ ᑕᒪᐃᓐᓄᑦ ᐸᕐᓇᐅᑎᒧᑦ 

(2) ᑲᑎᒪᔩᑦ ᐊᑐᓕᕆᐊᖃᖅᑐᑦ ᑕᒪᐃᓐᓄᑦ ᐸᕐᓇᐅᑎᓂᒃ ᒪᓕᒐᕋᓛᑎᒍᑦ. 
 
ᕿᒥᕐᕈᔭᐅᔭᕆᐊᓖᑦ 

(3) ᑲᑎᒪᔩᑦ ᐃᒪᐃᑦᑕᕆᐊᖃᖅᑐᑦ, ᐅᑭᐅᑦ ᖁᓕᑦ ᐅᖓᑖᓅᙱᑦᑐᖅ 
ᐊᑐᓕᖅᑎᑕᐅᓚᐅᖅᑎᓪᓗᒍ ᑕᒪᐃᓐᓄᑦ ᐸᕐᓇᐅᑎᒥᒃ ᐅᕝᕙᓘᓐᓃᑦ ᒫᓐᓇᓵᖅ 
ᖃᐅᔨᓴᖅᑕᐅᓚᐅᖅᑐᓂᒃ ᒪᓕᓪᓗᒍ ᑖᔅᓱᒪ ᐃᓚᒃᑲᓐᓂᖓᓂ, 

(a) ᕿᒥᕐᕈᐊᕐᓂᖅ ᑕᒪᐃᓐᓄᑦ ᐸᕐᓇᐅᑎᑦ; ᐊᒻᒪᓗ 
(b) ᐊᑐᓕᖅᑎᑦᑎᔭᕆᐊᖃᖅᐸᑕ ᕿᒥᕐᕈᓂᐅᑉ ᐃᓱᓕᔾᔪᑎᖏᓐᓂᒃ, 

(i) ᐊᑐᓕᕐᓗᒋᑦ ᐋᖅᑭᒋᐊᖅᑕᐅᔪᑦ ᑖᒃᑯᓄᖓ ᑕᒪᐃᓐᓄᑦ 
ᐸᕐᓇᐅᑎᓄᑦ, ᐅᕝᕙᓘᓐᓃᑦ 

(ii) ᐊᑐᓕᕐᓗᒋᑦ ᓄᑖᒥᒃ ᑕᒪᐃᓐᓄᑦ ᐸᕐᓇᐅᑎᓂᒃ. 
 
ᐊᑎᖅ 

(4) ᒪᓕᒐᕋᓛᖅ ᐊᑐᓕᕐᓂᖅ ᑕᒪᐃᓐᓄᑦ ᐸᕐᓇᐅᑎᓄᑦ 
(a) ᓇᓗᓇᐃᖅᓯᒋᐊᓕᒃ ᐊᑐᓕᕐᓂᖓᓂᒃ ᑕᒪᐃᓐᓄᑦ ᐸᕐᓇᐅᑎᓄᑦ 

ᐱᔾᔪᑎᒋᓗᒋᑦ ᑖᔅᓱᒪ ᐱᖁᔭᕐᒧᑦ; ᑭᓯᐊᓂ 
(b) ᐊᑐᑐᐃᓐᓇᕆᐊᓕᒃ ᓇᓕᐊᖕᓂᑐᐃᓐᓇᖅ ᐅᑯᓂᖓ ᑎᓕᔭᐅᓯᒪᔪᓂᒃ 

ᑕᑯᒋᐊᕐᓗᒋᑦ ᑕᒪᐃᓐᓄᑦ ᐸᕐᓇᐅᑎᑦ: 
(i) ᓄᓇᓕᖕᒥ ᐸᕐᓇᐅᑎ, 
(ii) ᐱᕙᓪᓕᐊᓂᕐᒧᑦ ᐸᕐᓇᐅᑎ, 
(iii) ᐸᕐᓇᐅᑎᓪᓗᐊᑕᖅ, 

(iv) ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎ, 
(v) ᐸᕐᓇᐅᑎᓪᓚᕆᒃ. 

 
ᐃᓄᐃᑦ ᐊᑐᐃᓐᓇᐅᕈᑎᑦᓯᔪᑦ ᑕᒪᐃᓐᓄᑦ ᐸᕐᓇᐅᑎᓂᒃ 
5. (1) ᑕᒪᐃᓐᓄᑦ ᐸᕐᓇᐅᑎ ᐋᖅᑭᒃᓱᖅᑕᐅᓯᒪᔭᕆᐊᖃᖅᑐᖅ ᑭᒡᒐᖅᑐᐃᓗᑎ ᑲᑎᒪᔨᓄᑦ 
ᐅᑯᓇᓂ ᐅᕝᕙᓘᓐᓃᑦ ᖃᓄᐃᓕᐅᖁᔭᐅᔪᒃᑯᑦ ᐸᕐᓇᐃᔨᓄᑦ ᐅᕝᕙᓘᓐᓃᑦ ᐸᕐᓇᐃᓂᕐᒧᑦ 
ᖃᐅᔨᒪᔨᑕᓄᑦ ᑭᒃᑯᑦ 

(a) ᐊᔪᙱᓐᓂᖃᕐᓗᑎᒃ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᑎᒍᑦ; ᐊᒻᒪᓗ 
(b) ᑎᒃᑯᐊᖅᑕᐅᓯᒪᓪᓗᑎᑦ ᐊᒻᒪᓗ ᑲᒪᒋᔭᖃᖅᑐᑎᒃ ᑲᑎᒪᔨᓄᑦ. 

 
ᑐᙵᕕᒋᔭᐅᔪᑦ ᑕᒪᐃᓐᓄᑦ ᐸᕐᓇᐅᑎᒧᑦ 

(2) ᑕᒪᐃᓐᓄᑦ ᐸᕐᓇᐅᑎ ᑐᙵᕕᖃᕆᐊᓕᒃ ᖃᐅᔨᓴᕈᑎᓄᑦ ᐊᒻᒪᓗ 
ᖃᐅᔨᓴᕐᓂᐅᔪᓂᒃ ᐅᑯᓂᖓ 

(a) ᓄᓇᒥᒃ ᐊᑐᕐᓂᖅ ᓄᓇᓕᖕᒥ, ᐃᓚᒋᓪᓗᒍ ᓇᓚᐅᑦᑖᖅᑕᐅᓯᒪᔪᑦ 
ᓄᓇᐃᑦ ᒪᓕᑦᑕᐅᕆᐊᓕᓐᓄᑦ ᐊᕐᕌᒍᓄᑦ 20−ᓄᑦ; 

(b) ᐃᓄᒋᐊᒃᓯᕙᓪᓕᐊᓂᐊᕋᓱᒋᔭᐅᔪᑦ ᓇᓚᐅᑦᑖᖅᑕᐅᔪᑦ ᓯᕗᓂᐊᓂ 
20 ᐊᕐᕌᒍᓄᑦ; 

(c) ᒪᑭᒪᔾᔪᑎᓄᑦ ᑐᙵᕕᒋᔭᐅᔪᖅ ᓄᓇᓕᖕᓄᑦ; 
(d) ᐱᔭᐅᔭᕆᐊᓖᑦ ᓄᓇᒋᔭᐅᔪᓄᑦ ᐊᒃᑐᐊᓂᓕᖕᓄᑦ ᓄᒃᑕᕐᓂᕐᒧᑦ, 

ᑐᓴᐅᒪᖃᑦᑕᐅᑎᓂᕐᒧᑦ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᒻᒪᓗ 
ᐃᓄᓕᕆᔨᒃᑯᓄᑦ; ᐊᒻᒪᓗ 

(e) ᐊᓯᖏᑦ ᐱᔾᔪᑕᐅᔪᑦ ᑲᑎᒪᔨᓄᑦ ᐃᓱᒪᒋᔭᖏᑕ ᐊᑑᑎᖃᖅᑐᑦ 
ᐊᑐᐃᓐᓇᐅᕈᖅᑎᑕᐅᔪᓄᑦ ᑕᒪᐃᓐᓄᑦ ᐸᕐᓇᐅᑎᓄᑦ. 

 
ᑕᒪᐃᓐᓄᑦ ᐊᑐᖅᑕᐅᔭᕆᐊᓖᑦ 
6. (1) ᑕᒪᐃᓐᓄᑦ ᐸᕐᓇᐅᑎ ᐃᒪᐃᑦᑕᕆᐊᓕᒃ 

(a) ᑐᑭᓯᐅᒪᓂᖅᓴᐅᒃᑲᓐᓂᖁᓪᓗᒍ, ᒪᓕᑦᑎᐊᕐᓂᖅ ᑖᒃᑯᓄᖓ 
ᐃᓚᖓᓂ 11.7.1.−ᒥᑦ ᑎᑭᐅᑎᓗᒍ 11.8.2−ᒧᑦ ᑕᐃᑲᓂ ᓄᓇᕗᒻᒥᑦ 
ᐊᖏᖃᑎᒌᒍᑕᐅᓯᒪᔪᒥ; 

(b) ᑐᑭᓯᐅᒪᓂᖅᓴᐅᒃᑲᓐᓂᖁᓪᓗᒍ, ᒪᓕᒐᓕᒫᓄᑦ ᒪᓕᑦᑎᐊᕐᓗᑎᑦ, 
ᐃᓚᒋᓪᓗᒋᑦ ᑕᐃᒃᑯᐊ ᑐᕌᖓᔪᓄᑦ ᐊᕙᑎᒥᒃ ᓴᐳᔾᔨᓇᓱᐊᕐᓂᕐᒧᑦ 
ᐊᒻᒪᓗ ᐸᐸᒃᑎᓯᐊᕐᓂᒧᑦ ᓄᓇᓕᖕᓂ ᐃᓕᖅᑯᓯᕆᔭᐅᔪᓂᒃ, 
ᐃᑦᑕᕐᓂᓴᖃᕐᕖᑦ ᐊᒻᒪᓗ ᐅᔭᕋᙳᖅᓯᒪᔪᕕᓂᕐᓄᑦ ᓇᔪᕐᕕᖏᑦ; 

(c) ᒪᓕᑦᑎᐊᕐᓗᑎᒃ ᒪᓕᒐᕋᓛᓂᑦ; ᐊᒻᒪᓗ 
(d) ᑐᒃᓯᕋᙱᑦᑐᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᐅᕐᓂᕐᒨᙱᑦᑐᑦ 

ᐱᕙᓪᓕᐊᓂᕐᒥᒃ ᐃᒪᐃᒐᔭᖅᑐᓂᒃ 
(i) ᐸᒡᕕᓴᐃᓂᖅ ᐃᑦᑕᕐᓂᓴᓂᑦ ᐅᔭᕋᙳᖅᓯᒪᔪᓂᒃ ᓇᔪᕐᕖᑦ 

ᓄᓇᓂᒃ ᓱᕋᐃᔪᑦ ᓄᓇᕗᒻᒥᑦ ᐃᑦᑕᕐᓂᓴᖃᕐᕕᖕᓄᑦ 

ᓂᕐᔪᑎᕕᓂᑐᖃᕕᓂᖕᓄᓪᓗ ᒪᓕᒐᕋᓛᑦ (ᑲᓇᑕᒥ), 
ᐅᕝᕙᓘᓐᓃᑦ 

(ii) ᒪᓕᙱᒋᐊᓕᒃ ᐊᑐᖅᑕᐅᔭᕆᐊᓕᖕᓂᑦ ᒪᓕᒐᕋᓛᒥᑦ 
ᐊᑐᓕᖅᑎᑕᐅᔪᒥᑦ ᒪᓕᓪᓗᒍ ᐃᓚᖓᓂ 106-ᒥᒃ 
ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᓂᑦ 
ᐅᕝᕙᓘᓐᓃᑦ ᐃᓚᖓᓂ 106-ᒥᒃ ᕼᐋᒻᓚᒃᑯᑦ ᐱᖁᔭᖓᑎᒍᑦ. 

 
ᐊᑐᖅᑕᐅᔭᕆᐊᓖᑦ 

(2) ᑕᒪᐃᓐᓄᑦ ᐸᕐᓇᐅᑎ ᐃᓚᖃᕆᐊᖃᖅᑐᑦ 
(a) ᐃᓚᖃᕐᓗᓂ ᓄᓇᙳᐊᒥᒃ ᑕᑯᔅᓴᐅᑎᑦᑎᔪᒥᑦ ᐊᕕᒃᑐᑕᐅᓯᒪᓂᖏᑦ 

ᓄᓇᓕᒫᑦ ᓄᓇᓕᓐᓂ ᓄᓇᓕᒻᒧᑦ ᐱᔪᓐᓇᖅᑎᑕᐅᔪᓄᑦ ᓄᓇᐃᑦ 
ᐊᑐᖅᑕᐅᓂᖏᓐᓄᑦ; 

(b) ᓇᓗᓇᐃᔭᕐᓗᒍ ᓱᓇᐃᑦ ᐃᓚᓕᐅᑎᑕᐅᓂᐊᕐᒪᖔᑕ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥ, ᐃᓚᒋᓪᓗᒋᑦ ᓇᓕᐊᒃ 
ᐊᑐᖅᑕᐅᖔᕈᓐᓇᕋᔭᖅᑐᑦ ᒪᓕᒋᐊᓖᑦ ᐃᓚᒃᑲᓐᓂᖓᓂᑦᑐᑦ 12(2) 
ᐊᒻᒪᓗ (5)-ᒥᒃ ᐃᓚᓕᐅᑎᑕᐅᓂᐊᖅᑐᖅ ᑭᒡᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᒧᑦ; 

(c) ᓇᓗᓇᐃᔭᕐᓗᒍ ᖃᓄᖅ ᓄᓇᓕᖕᓂ ᐊᖅᑯᑏᑦ, ᐱᔪᓐᓇᐅᑎᖏᑕ, 
ᐱᔨᑦᑎᕋᐅᑏᑦ, ᒪᑭᒪᔾᔪᑏᑦ, ᑭᒃᑯᑐᐃᓐᓇᕐᓄᑦ ᐃᒡᓗᕐᔪᐊᒋᔭᑦ, 
ᐃᓕᓐᓂᐊᕐᕖᑦ, ᒥᕐᖑᐃᖅᓯᕖᑦ ᐊᒻᒪᓗ ᐱᙳᐊᕐᕖᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ, ᐊᒻᒪᓗ ᖃᓄᖅ ᓄᓇ ᑖᒃᑯᓄᖓ 
ᐊᓯᖏᓐᓄᓪᓗ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓄᓇᓕᒋᔭᐅᔪᓄᑦ ᐱᔾᔪᑎᓄᑦ 
ᓴᓂᕐᕙᖅᑕᐅᓯᒪᓂᐊᕐᒪᖔᑕ; 

(d) ᓇᓗᓇᐃᔭᕐᓗᒍ ᖃᓄᖅ ᑐᙵᕕᖏᑦ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐃᓂᕐᒧᑦ ᐋᖅᑭᒃᑕᐅᔪᑦ ᑎᑎᕋᖅᓯᒪᓂ 11−ᒥᒃ ᓄᓇᕗᒻᒥᑦ 
ᐊᖏᖃᑎᒌᒍᑎᒥ, ᐃᓚᒋᓪᓗᒍ ᓴᐳᔾᔨᓯᒪᓂᕐᒧᑦ ᐊᒻᒪᓗ 
ᐅᔾᔨᕐᓇᖅᓯᑎᑦᑎᓂᖅ ᐱᑕᖃᖅᐸᒌᖅᑐᓂᒃ ᐊᒻᒪᓗ ᓯᕗᓂᒃᓴᒥ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᐃᓄᓐᓄᑦ ᐃᓄᐃᓪᓗ 
ᓄᓇᖁᑎᖏᓐᓄᑦ, ᐊᑐᓕᖅᑎᑕᐅᓪᓗᑎᒃ; 

(e) ᐃᓚᖃᕐᓗᓂ ᖃᖓᒃᑰᕋᔭᕐᓂᖏᓐᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ 
ᑭᖑᓕᕇᓂᒃ ᑕᒪᒃᑯᐊᓗ ᓇᓗᓇᐃᖅᑕᐅᓯᒪᔪᑦ ᓄᓇᐃᑦ 
ᐋᖅᑭᒃᓱᖅᑕᐅᑐᐃᓐᓇᕆᐊᖃᖅᑐᑎᒃ ᐅᕝᕙᓘᓐᓃᑦ 
ᐋᖅᑭᒃᓱᖅᑕᐅᒃᑲᓐᓂᖅᑐᓂ, ᐃᓚᒋᔭᐅᓪᓗᓂ ᐃᒃᐱᒋᑦᑎᐊᕐᓗᒍ 
ᒪᓕᒋᐊᓕᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐱᓕᕆᕝᕕᖕᓄᑦ 
ᐅᖃᐅᓯᐅᓯᒪᔪᓄᑦ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (c)−ᒥᒃ; 

(f) ᓇᓗᓇᐃᔭᕐᓗᒍ ᖃᓄᖅ ᑭᒃᑯᑐᐃᓐᓇᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖑᔪᑦ ᐊᒻᒪᓗ ᐊᑭᑐᔪᓄᑦ ᐱᓕᕆᐊᖑᔪᑦ 
ᐱᓕᕆᐊᖑᓂᐊᕐᒪᖔᑕ ᓄᓇᓕᖕᓂ ᒐᕙᒪᒋᔭᐅᔪᓄᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ ᐊᒻᒪᓗ ᐱᓕᕆᐊᒃᓴᑦ 
ᑲᔪᓯᑎᑕᐅᓂᐊᕐᒪᖔᑕ; 

(g) ᐃᓚᖃᕐᓗᓂ ᐊᑐᓚᐅᑲᒍᓐᓇᕐᓂᕐᒥᒃ ᒪᓕᒋᐊᓕᖕᓂᒃ, ᐃᓚᖃᕐᓗᓂ 
ᖃᓄᐃᓕᖓᓂᕆᔭᐅᔪᓂ ᓇᓂᓗ ᐊᑐᖅᑕᐅᓚᐅᑲᒍᓐᓇᖅᑐᓂᒃ 
ᐊᑐᖅᑕᐅᓗᑎᒃ, 
(i) ᖃᓄᐃᓕᖓᓂᕆᔭᐅᔪᓂ ᐊᒻᒪᓗ ᖃᓄᑎᒋᐅᓂᖓᓂ 

ᐊᑐᖅᑕᐅᓂᐊᕐᓂᖓᑕ, ᐊᒻᒪᓗ 
(ii) ᓇᓂ ᓇᓂᔭᐅᕈᓐᓇᕈᓐᓇᓗᑎᒃ; 

(h) ᐃᓚᖃᕐᓗᑎᒃ ᒪᓕᒋᐊᓕᖕᓂᒃ ᐱᔾᔪᑎᒋᓗᒋᑦ ᐊᖏᖅᑕᐅᓂᖏᑦ 
ᓄᓇᓕᕋᓛᓄᑦ; 

(i) ᑎᑎᕋᕐᓗᒋᑦ ᓄᓇᒥᙶᖅᑐᑦ ᐅᔾᔨᕐᓇᕐᓂᐅᔪᑦ ᓴᐳᔾᔭᐅᓯᒪᔭᕆᐊᓖᑦ 
ᐱᕙᓪᓕᐊᓂᕐᒥ; 

(j) ᐃᓚᓕᐅᔾᔨᓯᒪᓪᓗᑎᒃ ᒪᓕᒐᕐᓂᒃ ᓴᐳᒻᒥᔭᐅᓂᖏᓐᓄᑦ ᐃᒪᖃᕐᕕᐅᔪᑦ 
ᓄᓇᓕᓐᓂ ᐃᒥᖅᑕᕐᕕᐅᔪᖃᑦᑕᑐᒧᑦ; 

(k) ᐃᓚᖃᕐᓗᑎᒃ ᓇᓪᓕᐊᑐᐃᓐᓇᖓᓂ ᑎᑎᕋᖅᓯᒪᔪᑦ ᐅᖃᐅᓯᒃᓴᓂᑦ, 
ᐅᓂᒃᑳᓕᐊᓂᑦ, ᑎᑎᕋᕐᕕᒃᓴᓄᑦ ᐅᕝᕙᓘᓐᓃᑦ ᑎᑎᕋᐅᔭᖅᓯᒪᔪᓄᑦ 
ᐅᖃᐅᓯᐅᔭᕆᐊᓕᑦ ᐊᒻᒪᓗ ᑕᑯᒃᓴᐅᑎᑦᑎᓗᓂ ᐃᓗᓕᖏᓐᓂᒃ 
ᑕᒪᐃᓐᓄᑦ ᐸᕐᓇᐅᑎᓄᑦ; 

(l) ᐃᓚᖃᕐᓗᓂ ᒪᓕᒋᐊᓕᖕᓂᒃ ᐱᔾᔪᑎᓕᖕᓂ ᑭᒃᑯᑐᐃᓐᓇᓂᒃ 
ᐅᖃᖃᑎᖃᕐᓂᕐᒥᒃ ᑐᒃᓯᕋᖅᑕᐅᓯᒪᔪᓂ ᐸᕐᓇᐃᓂᕐᒧᑦ ᒪᓕᒐᕋᓛᓂᒃ, 
ᐃᓚᒋᔭᐅᓗᑎᒃ 
(i) ᑖᓐᓇ ᒪᓕᓪᓗᒍ ᐃᓚᒃᑲᓂᖓᓂ 14(6)-ᒥᑦ, ᖃᓄᖅ 

ᑐᓂᓯᔪᓐᓇᕐᒪᖔᑦ ᑭᒡᒐᖅᑐᐃᔪᓂᒃ ᐱᔾᔪᑎᒋᓪᓗᒋᑦ ᐸᕐᓇᐅᑎᑦ 
ᒪᓕᒐᕋᓛᓂᑦ, 

(ii) ᐊᑐᖅᑕᐅᒃᑲᓐᓂᕈᓐᓇᖅᑐᑦ, ᐱᑕᖃᖅᐸᑦ, ᐃᓚᐅᑎᑦᑎᓂᕐᒧᑦ 
ᐃᓚᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᑐᒃᓯᕋᖅᑕᐅᓯᒪᔪᓂ 
ᐸᕐᓇᐃᓂᕐᒧᑦ ᒪᓕᒐᕋᓛᓂᒃ, ᐊᒻᒪᓗ 

(iii) ᐋᖅᑭᒃᓯᒪᓂᖓ ᑭᒃᑯᓕᒫᓄᑦ ᑲᑎᒪᑎᑦᓯᓂᖃᖅᑎᓪᓗᒋᑦ 
ᐱᔾᔪᑎᒋᓪᓗᒍ ᑐᒃᓯᕋᖅᑕᐅᓯᒪᔪᓂ ᐸᕐᓇᐃᓂᕐᒧᑦ 
ᒪᓕᒐᕋᓛᓄᑦ; ᐊᒻᒪᓗ 

(m) ᐃᓚᖃᕐᓗᓂ ᐊᑐᓕᖅᑎᑕᐅᔭᕆᐊᓖᑦ ᖃᕋᓴᐅᔭᒃᑯᑦ ᓴᖅᑭᑕᐅᔪᒃᓴᓄᑦ 
ᐃᓄᖕᓄᑦ ᑐᓴᒐᒃᓴᓄᑦ, ᓲᕐᓗ ᐃᓚᖃᕆᐊᖃᖅᑐᑎᒃ 
ᓴᖅᑭᑕᐅᒋᐊᓕᖕᓂᒃ ᐃᒻᒪᖄ ᐊᑕᐅᓯᕐᒥᒃ ᐅᑯᓂᖓ ᒪᓕᓪᓗᑎᒃ: 
(i) ᑭᒃᑯᑐᐃᓐᓇᕐᓄᑦ ᐃᑭᐊᖅᑭᕕᒃ ᓄᓇᓕᖕᓂ ᒐᕙᒪᒋᔭᐅᔪᓄᑦ, 
(ii) ᓇᓗᓇᐃᖅᓯᒪᔪᑦ ᖃᕋᓴᐅᔭᒃᑯᑦ ᐱᕙᓪᓕᐊᔪᓄᑦ 

ᑎᑭᓯᒋᐊᕝᕕᓴᐃᑦ, 
(iii) ᓇᓗᓇᐃᖅᑕᐅᓯᒪᔪᑦ ᐃᓄᖕᓄᑦ ᑐᓴᒐᒃᓴᓄᑦ ᑐᑭᓯᒋᐊᕐᕖᑦ 

ᐱᔭᒃᓴᐅᔪᑦ ᐊᑎᓕᐅᖅᑕᐅᓯᒪᙱᑦᑐᑎᒃ ᐊᒻᒪᓗ 
ᐊᑎᓕᐅᙱᑦᑐᑎᒃ. 



8 
 

 
ᐊᑐᖅᑕᐅᖔᕈᓐᓇᖅᑐᑦ ᒪᓕᒋᐊᓖᑦ 

(3) ᑕᒪᐃᓐᓄᑦ ᐸᕐᓇᐅᑎ ᐃᓚᖃᑐᐃᓐᓇᕆᐊᓕᒃ ᒪᓕᒋᐊᓕᖕᓂᒃ ᐊᒃᑐᐊᓂᖃᖅᑐᑦ 
ᐅᑯᓄᖓ 

(a) ᐊᑐᖅᑕᐅᓚᐅᑲᖕᓂᐊᖅᑐᓂᒃ ᐊᔪᖅᑎᑦᑎᔪᑦ ᓇᓗᓇᐃᖅᑕᐅᓯᒪᔪᓂᒃ 
ᐱᕙᓪᓕᐊᑎᑕᐅᔪᓂᒃ ᐱᕕᖃᖁᓪᓗᒋᑦ ᐱᓕᕆᔾᔪᑎᓄᑦ 
ᖃᐅᔨᓴᖅᑕᐅᔪᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᐅᖃᖃᑎᖃᓛᖅᑐᓄᑦ ᑭᒃᑯᑐᐃᓐᓇᓄᑦ ᐱᓕᕆᐊᖑᓂᐊᖅᑎᓪᓗᒋᑦ 
ᐱᕙᓪᓕᐊᑎᑕᐅᔪᑦ ᐱᔾᔪᑎᒋᓪᓗᒋᑦ; 

(b) ᐊᑭᓕᐅᑎᒃᑲᓐᓂᑦ, ᐱᖁᔭᐅᓯᒪᔪᒥ ᒪᓕᒐᕋᓛᓄᑦ ᓲᕐᓗ 
ᐃᓚᖃᕆᖃᖅᑐᑦ 
(i) ᐊᔪᙱᑎᑕᐅᔪᓄᑦ ᒪᓕᒐᒃᓴᐃᑦ, 
(ii) ᖃᓄᖅ ᖃᐅᔨᓴᖁᔭᐅᓂᖏᑦ ᑮᓇᐅᔭᖅᑖᒃᑲᓐᓂᖁᔨᔾᔪᑏᑦ, 
(iii) ᖃᓄᐃᑦᑑᓂᖏᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ 

ᐱᔭᕆᐊᖃᖅᑐᑦ ᑕᐅᖅᓰᓂᕐᒧᑦ ᐊᑭᓕᐅᑎᒃᑲᓐᓂᕐᓄᑦ, ᐊᒻᒪᓗ 
(iv) ᐊᑐᓕᖅᑎᑕᐅᔭᕆᐊᓖᑦ ᐊᑭᓕᖅᑕᐅᒃᑲᓐᓂᕐᓂᒧᑦ 

ᓴᖅᑭᑎᑦᑎᙱᓚᖅ ᐱᔪᒪᓂᕆᔭᐅᔪᓂᒃ ᓄᓇᓕᖕᒥ 
ᒪᑭᒪᔾᔪᖅᑕᐅᓯᒪᔪᓄᑦ; 

(c) ᐱᖁᔭᐅᓯᒪᔪᑦ ᐃᒡᓗᓕᕆᓂᕐᒧᑦ ᑕᑕᑎᕆᐊᓖᑦ ᐊᒻᒪᓗ ᐃᒡᓗᐃᑦ 
ᐋᖅᑭᒃᓯᒪᓂᖏᑦ, ᑕᑯᒃᓴᐅᑎᑦᑎᔭᓪᓗᑎᒃ ᐃᓄᐃᑦ ᐊᒻᒪᓗ 
ᐅᑭᐅᖅᑕᖅᑐᒥ ᐱᔭᐅᒋᐊᓕᓐᓄᑦ ᐊᒻᒪᓗ ᐃᓅᓯᖏᑕ; 

(d) ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ; 
(e) ᖃᓄᐃᓕᖓᓂᖏᑦ ᒫᓐᓇᐅᔪᖅ ᓄᓇᓖᑦ ᒪᑭᒪᔾᔪᑎᖏᑦ; 
(f) ᓯᕗᓂᒃᓴᒥ ᓄᓇᓖᑦ ᒪᑭᒪᔾᔪᑎᖏᑦ ᐱᔭᐅᔭᕆᐊᓖᑦ; 
(g) ᑲᔪᓯᐊᖏᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ; 
(h) ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ; 
(i) ᐃᓪᓗᓕᐅᑦᑎᐊᕐᓂᕐᒥᑦ ᐱᓕᕆᐊᖃᕐᓂᒧᑦ ᐊᑐᖅᑕᐅᖁᔭᐅᔪᓄᑦ; 
(j) ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᖅ; 
(k) ᓴᐳᔾᔨᓯᒪᓂᖅ ᐃᓕᖅᑯᓯᑐᖃᒃᑯᑦ ᐊᖑᓇᓱᖕᓂᕐᒥᑦ ᐊᒻᒪᓗ 

ᑭᐱᙳᐃᔭᕐᓂᕐᒧᑦ ᓄᓇᒧᑦ ᐊᑐᖅᑕᐅᔪᓂᒃ ᐊᒻᒪᓗ ᐃᓂᒋᔭᐅᔪᓂᒃ, 
ᐃᓚᒋᓪᓗᒋᑦ ᐅᑯᐊ 
(i) ᐊᖑᓇᓱᖕᓂᖅ, 
(ii) ᐃᖃᓪᓕᐊᓂᖅ, 
(iii) ᓄᓂᕙᖕᓂᖅ, 
(iv) ᐊᒻᒨᒪᔪᖅᑕᕐᓂᖅ, 
(v) ᑐᖁᕋᐃᓂᖅ ᐆᒪᔪᓂᒃ ᐊᒻᒪᓗ ᓵᓚᐅᑦᑎᓂᖅ ᑎᖕᒥᐊᓂᒃ, 
(vi) ᕿᒻᒥᓂᒃ ᐱᓯᒪᓂᖅ, 
(vii) ᐊᐅᓪᓛᖅᓯᒪᓂᖅ, 
(viii) ᐅᒥᐊᓂᑦ ᐃᒫᖅᓯᕖᑦ, 

(ix) ᑐᖅᑯᕐᓗᒋᑦ ᐅᒥᐊᑦ, ᑎᓴᒪᓖᑦ ᐃᖏᕐᕌᐅᑏᑦ, ᑲᓕᑯᑖᑦ, 
ᖃᒧᑏᑦ ᐱᖁᑎᖏᓪᓗ; 

(x) ᐃᒥᖅᑖᕐᓂᖅ ᐃᒥᑐᐃᓐᓇᕐᒥᑦ ᐃᒥᖅᑕᐅᖃᑦᑕᖅᑐᓄᑦ, ᐊᒻᒪᓗ 
(xi) ᓄᓇᒃᑰᕈᓐᓇᕐᓂᖅ ᐊᒻᒪᓗ ᐃᒪᕐᓄᑦ ᐊᑐᕐᓗᑎᒃ ᐱᓱᕝᕕᓂᒃ, 

ᐊᖅᑯᑎᓂᒃ, ᐊᒻᒪᓗ ᐃᒪᐅᑉ ᓯᓈᖏᓐᓂᒃ; 
(l) ᓴᐳᔾᔨᓂᕐᒧᑦ ᑕᐅᑦᑐᐊᓂᖓᑕ ᑲᔾᔮᕐᓇᖅᑐᓄᒃ ᐊᒻᒪᓗ 

ᓄᓇᒥᙶᖅᑐᓂᒃ ᐊᒻᒪᓗ ᓄᓇᓂᒃ ᓇᓗᓇᐃᒃᑯᑕᓂᒃ; 
(m) ᐱᓱᕝᕕᐅᔪᓐᓇᑐᓄᑦ ᐊᑦᑕᕐᓇᖅᑕᐃᓕᒪᓂᖅ, ᐊᐅᓚᕈᓐᓇᓂᕐᒧᑦ ᐊᒻᒪᓗ 

ᐊᑐᐃᓐᓇᐅᓂᖅ; 
(n) ᓄᓇᙳᐊᓕᐅᕐᓂᕐᒧᑦ ᓄᓇᐅᑉ ᐅᓗᕆᐊᓇᕐᓂᖓ 

ᓄᖅᑲᖓᔾᔪᑕᐅᑐᐃᓐᓇᕆᐊᓕᒃ ᓄᓇᒥᒃ ᐱᕙᓪᓕᐊᑎᑦᑎᓂᕐᒧᑦ, ᓲᕐᓗ 
ᐊᕙᑎᖏᑦ ᐊᑦᑕᕐᓇᖅᑐᑦ ᓄᓇᐃᑦ, ᐅᓕᕐᔪᐊᕐᓂᖅ, ᑕᕆᐅᕐᒥᐅᑕᑦ 
ᓯᑯᕙᓪᓕᐊᓂᖏᑦ, ᓯᑯᐅᑉ ᖃᓂᒋᔮᓂ ᓄᓇᐅᑉ ᐋᖅᑭᓯᒪᓂᖓ, 
ᖁᐊᖑᐃᓐᓇᖅᑐᖅ ᒪᙳᒃᐸᓪᓕᐊᔪᖅ ᐅᕝᕙᓘᓐᓃᑦ ᖁᐊᖑᕙᓪᓕᐊᔪᖅ 
ᖁᒻᒧᑦ; 

(o) ᐊᐅᓚᑦᑎᓂᖅ ᐊᓄᕆᐅᑉ ᖃᓄᐃᓕᖓᓂᖓᓂᒃ, ᐊᐳᑦᔭᐅᖃᑦᑕᕐᓂᖅ 
ᐊᒻᒪᓗ ᐊᐳᑕᐃᔭᐃᓂᕐᒥᒃ; 

(p) ᐊᐅᓚᑦᑎᓂᖅ ᐃᒡᓗᕋᓛᓂᒃ ᐊᒻᒪᓗ ᓯᕐᓗᐊᓂᒃ; 
(q) ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ ᓄᓇᓕᕋᓛᑦ, 

ᐃᓚᒋᓪᓗᒋᑦ ᐱᓕᕆᐊᖏᑕ ᓄᓇᓕᖕᓂ ᐱᔨᑦᑎᕈᑕᐅᖃᑦᑕᖅᑐᑦ 
ᓄᓇᓕᕋᓛᓄᑦ; 

(r) ᐃᓂᒋᔭᐅᔪᑦ ᐱᔾᔪᑎᖃᖅᑐᑦ ᑐᓪᓕᖓᒍ ᐸᕐᓇᐅᑎᓄᑦ; 
(s) ᐃᑲᔪᖅᑐᐃᓂᖅ ᐸᕐᓇᐅᑎᓂᒃ, ᐃᓚᒋᔭᐅᓪᓗᑎᒃ ᐃᖏᕐᕋᔪᓕᕆᓂᖅ, 

ᒪᑭᒪᔾᔪᑕᐅᔪᓄᑦ ᐊᒻᒪᓗ ᖃᓄᐃᙱᑦᑎᐊᕐᓂᖅ; 
(t) ᓇᓗᓇᐃᖅᓯᓂᕐᒥᑦ ᐊᒻᒪᓗ ᓴᐳᔾᔨᓂᕐᒥᓂᖅ ᐅᔭᕋᐅᔭᕐᓂᑦ ᐊᒻᒪᓗ 

ᑐᐊᐸᒃᑕᕐᕕᓕᕆᓂᕐᒧᑦ ᖃᐅᔨᒋᐊᕐᕖᑦ; 
(u) ᐅᖃᖃᑎᖃᑦᑕᐅᑎᓂᕐᒧᑦ ᑭᒃᑯᑐᐃᓐᓇᓄᑦ ᐱᔾᔪᑎᖃᖅᑐᑦ 

ᐊᖏᖅᓯᓂᕐᒧᑦ ᐊᕕᒃᓯᒪᔪᓂᒃ ᐊᕕᒃᑐᕈᒪᓂᕐᒧᑦ ᓄᓇᒥᒃ; 
(v) ᐊᓯᐊᒍ ᐊᑎᕐᒥᑦ ᑭᒃᑯᓕᒫᓄᑦ ᑲᑎᒪᑎᑦᓯᓂᖃᖅᑎᓪᓗᒋᑦ ᐱᔾᔪᑎᓕᓐᓂᑦ 

ᐸᕐᓇᓂᕐᒧᑦ ᒪᓕᒐᕋᓛᓂᑦ ᐃᓚᒋᔭᐅᙱᑦᑐᓂᑦ, 
ᓇᓗᓇᐃᖅᓯᒪᑦᑎᐊᕐᓗᓂ ᐅᕝᕙᓘᓐᓃᑦ ᓇᓗᓇᐃᖅᓯᒪᓗᓂ, 
ᑭᒃᑯᑐᐃᓐᓇᑦᑎᐊᓂᒃ ᓇᓕᐊᖕᓂᑐᐃᓐᓇᖅ; ᐊᒻᒪᓗ 

(w) ᓇᔪᕐᕕᐅᔪᑦ ᐃᓄᖕᓄᑦ ᖃᐅᔨᒃᑲᐃᔾᔪᑎᑦ ᓴᖅᑭᑕᐅᔭᕆᐊᖃᖅᑐᑦ 
ᐃᓚᒋᔭᐅᓗᑎᒃ ᐊᑐᐃᓐᓇᐅᑎᑕᐅᓯᒪᔪᒥ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (2)(m)−ᒥᒃ. 

ᐊᓯᐊᒍᖔᖅ ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᖅ 
(4) ᑕᒪᐃᓐᓄᑦ ᐸᕐᓇᐅᑎᑦ ᐊᑐᐃᓐᓇᐅᑎᑦᓯᑐᐃᓐᓇᕆᐊᖃᖅᑐᑦ ᐊᓯᐊᒍᖔᖅ 

ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᕐᒥᒃ ᐋᖅᑭᒃᓯᒪᔪᓂᒃ ᑐᒃᓯᕋᖅᑐᓄᑦ ᐱᕙᓪᓕᐊᓂᕐᒧᑦ 
ᐱᔪᓐᓇᐅᑎᓂᒃ ᐊᒻᒪᓗ ᐊᕕᒃᑐᕈᒪᓂᖏᓐᓄᑦ ᓄᓇᒥᒃ, ᐃᓚᖃᕆᐊᖃᖅᑐᑦ ᐅᑯᓂᖓ 

(a) ᐱᓕᕆᔾᔪᓰᑦ ᑐᒃᓯᕋᕐᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᐊᓯᐊᒍᖔᖅ 
ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᖅ ᐋᖅᑭᒋᐊᕈᑎᒃᑯᑦ; ᐊᒻᒪᓗ 

(b) ᐊᑐᓕᖅᑎᑕᐅᓂᕐᒧᑦ ᐃᓱᒪᓕᐅᕐᓂᕐᒥᑦ ᑭᖑᓂᖓᒍᑦ ᐊᓯᐊᒍᖔᖅ 
ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᑦ 
ᐋᖅᑭᑦᑕᐅᒋᐊᖃᖅᑐᖅ ᐱᕕᖃᕐᓂᐅᑉ ᐃᓗᐊᓂ, 
ᐅᖓᑖᓅᕆᐊᖃᙱᑦᑐᖅ ᐅᓪᓗᑦ 40−ᓄᑦ ᐅᓪᓗᖓᓂ 
ᑐᒃᓯᕋᓚᐅᖅᑎᓪᓗᒍ ᐊᓯᐊᒍᑦ ᐊᖏᖃᑎᒌᒍᓐᓇᐃᓪᓕᔪᓂᒃ 
ᐋᖅᑭᒃᓯᓂᕐᒥᒃ. 

 
ᑐᓪᓕᖓᒍ ᐸᕐᓇᐅᑏᑦ 

 
ᐱᔾᔪᑎ 
7. (1) ᐱᔾᔪᑎᒋᔭᖓ ᑐᓪᓕᖓᒍ ᐸᕐᓇᐅᑎᐅᑉ ᐃᒪᐃᓐᓂᐊᕐᓗᓂ 

(a) ᓇᓗᓇᐃᔭᐃᓗᓂ ᓇᓕᐊᑐᐃᓐᓇᖅ ᐊᑐᐊᒐᕆᔭᐅᔪᖅ ᑕᒪᐃᓐᓄᑦ 
ᐸᕐᓇᐅᑎᒧᑦ ᑲᔪᓯᑎᑕᐅᒐᓗᐊᕐᒪᖔᑦ, ᐅᕝᕙᓘᓐᓃᑦ ᐱᓕᕆᐊᖑᓗᓂ 
ᓇᓕᐊᒃᑯᑐᐃᓐᓇᖅ; ᐅᕝᕙᓘᓐᓃᑦ 

(b) ᑐᑭᓯᓇᖅᓯᑎᒃᑲᓐᓂᕐᓗᒋᑦ ᓇᓕᐊᖕᓂᑐᐃᓐᓇᖅ ᐊᑐᐊᒐᕐᓂᒃ 
ᑕᒪᐃᓐᓄᑦ ᐸᕐᓇᐅᑎᒥᒃ. 

 
ᐊᑐᓕᖅᑎᑕᐅᓂᖓ ᑐᓪᓕᖓᒍ ᐸᕐᓇᐅᑎᒥ 

(2) ᑲᑎᒪᔨᑦ ᐊᑐᓕᖅᑎᑦᑎᔪᓐᓇᖅᑐᑦ ᑐᓪᓕᖓᒍ ᐸᕐᓇᐅᑎᒥᒃ ᒪᓕᒐᕋᓛᒃᑯᑦ. 
 
ᕿᒥᕐᕈᔭᐅᔭᕆᐊᓖᑦ 

(3) ᑕᒪᐃᓐᓄᑦ ᐸᕐᓇᐅᑎ ᐋᖅᑭᒋᐊᖅᑕᐅᔭᕌᖓᑦ ᐅᕝᕙᓘᓐᓃᑦ ᓄᑖᒥᒃ ᑕᒪᐃᓐᓄᑦ 
ᐸᕐᓇᐅᑎ ᐊᑐᓕᖅᑎᑕᐅᔭᕌᖓᑦ, ᑲᑎᒪᔩᑦ ᓇᓗᓇᐃᔭᕆᐊᓖᑦ ᐅᑯᐊ 

(a) ᑐᓪᓕᖓᒍ ᐸᕐᓇᐅᑏᑦ ᕿᒥᕐᕈᖅᑕᐅᔭᕆᐊᓖᑦ ᓇᓗᓇᐃᔭᕐᓗᒍ 
ᑲᔪᓯᓂᖓᑕ ᒪᓕᑦᑎᐊᕐᒪᖔᑕ ᑕᒪᐃᓐᓄᑦ ᐸᕐᓇᐅᑎᒧᑦ; ᐊᒻᒪᓗ 

(b) ᖃᓄᑐᐃᓐᓇᖅ ᐋᖅᑭᒋᐊᕈᑎᑦ ᑐᓪᓕᖓᒍ ᐸᕐᓇᐅᑎᓄᑦ 
ᐱᔭᕆᐊᓕᖕᓄᑦ ᐋᖅᑭᒃᓯᒃᑲᓐᓂᕐᓂᕐᒧᑦ ᒪᓕᑦᑎᐊᕐᓂᕐᒥᒃ ᑕᒪᐃᓐᓄᑦ 
ᐸᕐᓇᐅᑎᒧᑦ ᐊᑐᓕᖅᑕᐅᓗᑎᒃ ᐊᔪᕐᓇᕈᓐᓃᑐᐊᖅᐸᑦ. 

ᐊᑐᖅᑕᐅᔭᕆᐊᓖᑦ 
8. (1) ᑐᓪᓕᖓᒍ ᐸᕐᓇᐅᑎ ᐃᓚᖃᕆᐊᓕᒃ 

(a) ᓇᓗᓇᐃᔭᖅᓯᒪᔪᒥᒃ ᖃᓄᖅ ᑐᓪᓕᖓᒍ ᐸᕐᓇᐅᑎ 
ᐊᑐᓕᖅᑎᑕᐅᓂᐊᕐᒪᖔᑦ ᐊᑐᐊᒐᖅ, ᐅᕝᕙᓘᓐᓃᑦ ᐃᓚᖓᓂ 
ᐊᑐᐊᒐᐅᑉ, ᐃᓗᐊᓃᓪᓗᓂ ᑕᒪᐃᓐᓄᑦ ᐸᕐᓇᐅᑎᓂ; 

(b) ᐅᓂᒃᑳᖅᓯᒪᔪᒥᒃ ᓄᓇᒥᒃ ᐊᒃᑐᖅᑕᐅᔪᒥᒃ ᑐᓪᓕᖓᒍ ᐸᕐᓇᐅᑎᑎᒍᑦ, 
ᐊᒻᒪᓗ ᐊᑎᖏᑦ ᐊᒻᒪᓗ ᑐᕌᕈᑎᖏᑦ ᐅᑯᓄᖓ 
(i) ᓄᓇᒥᒃ ᓇᖕᒥᓂᖃᖅᑎᐅᔪᑦ, ᐊᒻᒪᓗ 
(ii) ᐊᑐᖅᑐᐊᖅᑏᑦ ᓄᓇᒥᑦ, ᐃᒪᐃᑉᐸᑦ 

(A) ᓄᓇᒥᒃ ᓇᖕᒥᓂᕆᔭᐅᔪᑦ ᓄᓇᓕᒃᑯᓐᓄᑦ, 
(B) ᑲᒥᓯᓇᐅᑉ ᓄᓇᖁᑎᖓ, ᐊᒻᒪᓗ 
(C) ᒐᕙᒪᑐᖃᒃᑯᑦ ᓄᓇᖁᑎᖓ; 

(c) ᓄᓇᐅᑉ ᖃᓄᐃᑦᑑᓂᖓ, ᐱᑕᖃᕐᓂᖅᐸᑦ, ᓴᓂᕐᕙᒃᑕᐅᒪᓯᒪᔪᒃ 
ᑐᓪᓕᖓᒍ ᐸᕐᓇᐅᑎᓄᑦ 
(i) ᓄᓇᓕᖕᓂ ᐊᖅᑯᑎᑦ, 
(ii) ᑭᒃᑯᑐᐃᓐᓇᓄᑦ ᐱᔨᑦᑎᕋᐅᑎᑦ ᐅᕝᕙᓘᓐᓃᑦ ᐃᒡᓗᕐᔪᐊᑦ, 
(iii) ᐃᓕᓐᓂᐊᕐᕖᑦ, ᐊᒻᒪᓗ 
(iv) ᒥᕐᖑᐃᕐᓯᕐᕖᑦ ᐅᕝᕙᓘᓐᓃᑦ ᐊᓯᖏᑦ ᒪᑐᐃᖓᔪᑦ ᓇᔪᕐᕕᐅᔪᑦ; 

ᐊᒻᒪᓗ 
(d) ᐃᓗᓕᖏᑦ 

(i) ᐱᕙᓪᓕᐊᑎᑕᐅᔪᑦ ᐱᓕᕆᐊᖑᓗᑎᒃ ᑐᓪᓕᖓᒍ ᐸᕐᓇᐅᑎᓄᑦ, 
(ii) ᓄᓇ ᐊᒃᑐᖅᑕᐅᔪᖅ ᑐᓪᓕᖓᒍ ᐸᕐᓇᐅᑎᒧᑦ 

ᐊᕕᒃᑕᐅᓂᐊᕐᓗᓂ. 
 
ᐊᑐᖅᑕᐅᖔᕈᓐᓇᖅᑐᑦ ᒪᓕᒋᐊᓖᑦ 

(2) ᐊᐃᑉᐸᖓ ᐸᕐᓇᐅᑎ ᐃᓚᖃᑐᐃᓐᓇᕆᐊᖃᖅᑐᖅ ᐊᑐᖅᑕᐅᔭᕆᐊᖃᖅᐸᒃᑐᓂᒃ 
ᐊᒃᑐᐊᓂᓕᖕᓂᒃ ᐅᑯᓂᖓ 

(a) ᓂᐅᕕᕐᓂᖅ, ᐃᓕᐅᖅᑲᐃᓂᖅ, ᑲᑎᑎᑦᑎᓂᖅ, ᐊᕕᒃᑐᕈᒪᓂᕐᒧᑦ 
ᓄᓇᒥᒃ, ᓂᐅᕐᕈᑎᖃᕐᓂᖅ ᐅᕝᕙᓘᓐᓃᑦ ᐊᑐᖅᑐᐊᕐᓂᖅ ᓄᓇᒥᒃ 
ᐅᕝᕙᓘᓐᓃᑦ ᐃᒡᓗᕐᔪᐊᓂᒃ ᓄᓇᓕᖕᓂ ᒐᕙᒪᒋᔭᐅᔪᓄᑦ ᐱᔾᔪᑎᒋᓗᒍ 
ᑲᔪᓯᑎᑦᑎᓂᐊᕐᓗᓂ ᑐᓪᓕᖓᒍ ᐸᕐᓇᐅᑎᒥᒃ; 

(b) ᖃᓄᖅ ᓄᓇ ᐊᑐᖅᑕᐅᓂᐊᕐᒪᖔᑦ, ᐊᕕᒃᑕᐅᓂᐊᕐᓗᓂ ᐅᕝᕙᓘᓐᓃᑦ 
ᐱᕙᓪᓕᐊᑕᐅᓂᐊᕐᓗᓂ; 

(c) ᒪᓕᒐᓕᐅᕐᓂᕐᒥᑦ ᐅᕝᕙᓘᓐᓃᑦ ᐊᔪᖅᑎᑦᑎᓂᕐᒥᒃ ᓴᓇᓂᕐᒥᑦ 
ᐃᓪᓗᕐᔪᐊᓂᑦ ᐸᒡᕕᓴᖅᑎᑦᑎᒐᔭᖅᑐᓂᒃ ᑲᔪᓯᑎᑕᐅᓂᖏᓐᓄᑦ 
ᑐᓪᓕᖓᒍ ᐸᕐᓇᐅᑎᒥᑦ; ᐊᒻᒪᓗ 

(d) ᓄᓇ ᐊᑐᐃᓐᓇᐅᑎᓪᓗᒍ ᐃᒡᓗᖃᕐᕕᐅᓗᓂ, 
ᑮᓇᐅᔭᓕᐅᕋᓱᐊᖅᑎᓄᑦ, ᑭᐱᙳᐃᔭᕐᓂᕐᒧᑦ, ᐃᓂᒋᔭᐅᔪᓄᑦ, 
ᓴᓇᕝᕕᒋᔭᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑐᖅᑕᐅᔪᓄᑦ. 

ᓄᓇᙳᐊᑦ, ᐸᕐᓇᐅᑎᑦ ᐊᒻᒪᓗ ᑎᑎᕋᐅᔭᖅᓯᒪᔪᑦ 

(3) ᑐᓪᓕᖓᒍ ᐸᕐᓇᐅᑎ ᐃᓚᖃᑐᐃᓐᓇᕆᐊᓕᒃ ᓄᓇᙳᐊᓂᒃ, ᐸᕐᓇᐅᑎᓂᒃ 
ᐊᒻᒪᓗ ᑎᑎᕋᐅᔭᖅᓯᒪᔪᓂᒃ ᓇᓗᓇᐃᖅᓯᔪᓂᒃ ᐃᓗᓕᖏᓐᓂᒃ ᑐᓪᓕᖓᒍ ᐸᕐᓇᐅᑎᒥ. 
 
ᓂᐅᕕᕐᓂᐊᕐᓂᖅ ᓄᓇᒥᒃ ᐊᒻᒪᓗ ᐃᒡᓗᕐᔪᐊᓂᒃ − ᑕᒪᐃᓐᓄᑦ 
9. (1) ᑐᓪᓕᖓᒍ ᐸᕐᓇᐅᑎᒥᒃ ᐊᑐᖅᑐᖃᓕᖅᐸᑦ, ᑲᑎᒪᔨᑦ ᓄᓇᑖᕈᕐᓗᓂ ᐅᕝᕙᓘᓐᓃᑦ 
ᐃᒡᓗᕐᔪᐊᓂᒃ, ᐃᓚᒋᓗᒍ ᐊᖅᓵᖅᓯᓂᖅ ᒪᓕᓪᓗᒍ ᐊᖅᓵᖅᓯᓂᕐᒧᑦ ᐱᖁᔭᖅ, 
ᐊᑕᖏᖅᓯᒪᔪᒃᑯᑦ ᐅᕝᕙᓘᓐᓃᑦ ᐃᓚᐃᓐᓇᖓᒍᑦ, ᐊᑐᐃᓐᓇᐅᔪᑦ ᑐᓪᓕᖓᒍ ᐸᕐᓇᐅᑎᒥᒃ 
ᑲᔪᓯᑎᑦᑎᓂᐊᕐᓗᓂ. 
 
ᓂᐅᕕᕐᓂᐊᕐᓂᖅ ᓄᓇᒥᒃ ᐊᒻᒪᓗ ᐃᒡᓗᕐᔪᐊᓂᒃ 

(2) ᑐᓪᓕᖓᒍ ᐸᕐᓇᐅᑎ ᐊᑐᓕᖅᐸᑦ, ᑲᑎᒪᔩᑦ ᐱᔪᓐᓇᑐᐃᓐᓇᕆᐊᓖᑦ ᓄᓇᒥᒃ 
ᐅᕝᕙᓘᓐᓃᑦ ᐃᒡᓗᕐᔪᐊᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᑐᓪᓕᖓᒍ ᐸᕐᓇᐅᑎᒧᑦ. 
 
ᓄᓇᒥᒃ ᓴᒃᑯᐃᓂᖅ 

(3) ᑖᓐᓇ ᒪᓕᓪᓗᒍ ᓇᓪᓕᐊᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐋᖅᑭᒃᑕᐅᓯᒪᔪᑦ 
ᑐᓪᓕᖓᒍ ᐸᕐᓇᐅᑎᒥ, ᑲᑎᒪᔨᒥᑦ ᓴᒃᑯᑦᑎᔪᓐᓇᖅᑐᑦ ᓇᓕᐊᖕᓂᑐᐃᓐᓇᖓᓂ ᓄᓇᒥᒃ 
ᐱᔭᐅᔪᓂᒃ ᑐᓪᓕᖓᒍ ᐸᕐᓇᐅᑎᒧᑦ. 
 
ᐊᑭᑐᔫᑎᓂᒃ ᐱᕙᓪᓕᐊᑎᑦᑎᓂᖅ 
10. (1) ᒥᓂᔅᑕ ᐃᒪᐃᒍᓐᓇᖅᑐᖅ, ᑎᑎᖅᑲᑎᒍᑦ, ᑐᒃᓯᕋᕐᓗᓂ ᑲᑎᒪᔨᖏᓐᓂᒃ 
ᓄᓇᓕᐸᐅᔭᐅᑉ ᐃᖃᓗᖕᓂ ᐊᑐᓕᖁᓗᒋᑦ ᑐᓪᓕᖓᒍ ᐸᕐᓇᐅᑎᒥᒃ ᐱᕙᓪᓕᐊᔾᔪᑎᒃᓴᖓᓄᑦ 
ᐊᑭᑐᔫᑎᓄᑦ ᓄᓇᕗᒻᒥᑦ. 
 
ᐱᕙᓪᓕᐊᑎᑦᑎᓂᖅ 

(2) ᑐᓪᓕᖓᒍ ᐸᕐᓇᐅᑎ ᐱᕙᓪᓕᐊᑎᑦᑎᓂᕐᒧᑦ ᐊᑭᑐᔫᑎᓄᑦ ᓄᓇᕗᒻᒥᑦ 
ᑐᒃᓯᕋᖅᑕᐅᔪᑦ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ 

(a) ᐱᕙᓪᓕᐊᑎᑕᐅᔭᕆᐊᓕᒃ ᐅᑉᐱᕈᓱᑦᑎᐊᕐᓂᒃᑯᑦ ᐱᓕᕆᖃᑎᖃᕐᓂᒃᑯᑦ 
ᒥᓂᔅᑕᒥᒃ; ᐊᒻᒪᓗ 

(b) ᐊᑐᓕᖅᑎᑕᐅᑐᐃᓐᓇᕈᓐᓇᖅᑐᖅ ᒥᓂᔅᑕᕐᒧᑦ ᐊᖏᖅᑕᐅᓗᓂ. 
 

ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑦ 
 
ᐊᑐᖅᑕᐅᔭᕆᐊᓕᒃ ᑭᒡᓕᖃᖅᑎᑦᑎᓯᓂᕐᒧᑦ ᒪᓕᒐᕋᓛᖅ 
11. (1) ᑲᑎᒪᔩᑦ ᐊᑐᓕᕆᐊᖃᖅᑐᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ. 

ᑕᒪᐃᓐᓄᑦ ᐸᕐᓇᐅᑎ 
(2) ᓄᓇᒥᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᑐᙵᕕᖃᕆᐊᓕᒃ ᑕᒪᐃᓐᓄᑦ 

ᐸᕐᓇᐅᑎᒧᑦ. 
 
ᑲᑎᑎᕆᓂᖅ ᑕᒪᐃᓐᓄᑦ ᐸᕐᓇᐅᑎᓂᒃ ᐊᒻᒪᓗ ᐊᕕᒃᑐᖅᓯᒪᓂᖏᓐᓂᒃ ᒪᓕᒐᖅᑎᒍᑦ 

(3) ᐱᔪᓐᓇᐅᑎᖃᖅᑎᑕᐅᕈᓂ ᒥᓂᔅᑕᕐᒧᑦ, ᑲᑎᒪᔩᑦ ᐊᑐᓕᖅᑎᓯᕈᓐᓇᑐᑦ 
ᐊᑕᐅᓯᑐᐊᕐᒥᒃ ᒪᓕᒐᕋᓛᒥᒃ ᐱᖃᓯᐅᑎᔪᒥ ᑕᒪᒃᑮᓂ ᐸᕐᓇᐅᑎᓂ ᐊᒻᒪᓗ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ. 
 
ᕿᒥᕐᕈᔭᐅᔭᕆᐊᓖᑦ 

(4) ᑕᐃᒪᓕᒫ ᑕᒪᐃᓐᓄᑦ ᐸᕐᓇᐅᑎ ᐋᖅᑭᒋᐊᖅᑕᐅᔭᕌᖓᑦ ᐅᕝᕙᓘᓐᓃᑦ ᓄᑖᒥᒃ 
ᑭᓱᑐᐃᓐᓇᓄᑦ ᐸᕐᓇᐅᑎ ᐊᑐᓕᖅᑎᑕᐅᔭᕌᖓᑦ, ᑲᑎᒪᔩᑦ ᓇᓗᓇᐃᔭᕆᐊᓖᑦ 

(a) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᕿᒥᕐᕈᔭᐅᓯᒪᓂᖓᓂᒃ; ᐊᒻᒪᓗ 
(b) ᓇᓪᓕᐊᑐᐃᓐᓇᖏᑕ ᐋᖅᑭᒋᐊᕈᑎᑦ ᑖᒃᑯᓄᖓ ᑭᒡᓕᖃᖅᑎᑦᑎᓂᕐᒧᑦ 

ᒪᓕᒐᕋᓛᓄᑦ ᐱᔭᕆᐊᓕᑦ ᓇᓗᓇᐃᔭᓪᓗᒋᑦ ᓄᓇᒥᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᑐᙵᕕᖃᐃᓐᓇᕐᓗᓂ ᑕᒪᐃᓐᓄᑦ 
ᐸᕐᓇᐅᑎᒥᑦ ᐊᑐᓕᖅᑕᐅᑲᐅᑎᒋᓗᑎᒃ. 

 
ᐊᑐᖅᑕᐅᔭᕆᐊᖃᖅᑐᑦ − ᑕᒪᐃᓐᓄᑦ 
12. (1) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒃ ᐃᒪᐃᑦᑕᕆᐊᓕᒃ 

(a) ᐊᕕᒃᑐᕐᓗᒍ ᓇᔪᕐᕕᐅᔪᑦ ᐃᓚᓕᐅᔾᔭᐅᓯᒪᔪ ᑕᒪᐃᓐᓄᑦ ᐸᕐᓇᐅᑎᒥ 
ᐊᑕᐅᓯᙳᖅᑎᑕᐅᓗᓂ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᐊᕕᒃᑐᖅᓯᒪᔪᑦ 
ᐱᔪᓐᓇᖅᑎᑕᐅᔪᑦ ᓄᓇᐃᑦ ᐊᔾᔨᒌᙱᑦᑐᑦ ᐊᑐᖅᑕᐅᔪᓐᓇᕐᓂᖏᑕ 
ᐊᒥᓲᓂᖏᑦ, ᐋᖅᑭᒃᓯᒪᓂᖓ ᐊᒻᒪᓗ ᐃᓂᖓ ᓲᕐᓗ ᑲᑎᒪᔩᑦ 
ᐅᖃᐅᔾᔨᒋᐊᕈᓐᓇᕐᓂᖏᑎᒍᑦ; 

(b) ᐃᓚᖃᕐᓗᓂ ᓄᓇᙳᐊᒥᒃ ᓇᔪᕐᕕᒻᒥ ᐃᓚᓕᐅᔾᔭᐅᓯᒪᔪᑦ ᑕᒪᐃᓐᓄᑦ 
ᐸᕐᓇᐅᑎᓄᑦ, ᑖᓐᓇᓗ ᑕᑯᒃᓴᐅᑎᑦᑎᓪᓗᓂ ᐊᕕᒃᑐᖅᓯᒪᓂᖏᑦ; 

(c) ᐃᓚᖃᕐᓗᓂ ᓇᓪᓕᐊᑐᐃᓐᓇᖓᓂ ᑎᑎᕋᖅᓯᒪᔪᑦ ᐅᖃᐅᓯᒃᓴᓂᑦ, 
ᐅᓂᒃᑳᓕᐊᓂᑦ, ᑎᑎᕋᕐᕕᒃᓴᓄᑦ ᐅᕝᕙᓘᓐᓃᑦ ᑎᑎᕋᐅᔭᖅᓯᒪᔪᓄᑦ 
ᐅᖃᐅᓯᐅᔭᕆᐊᓕᑦ ᐊᒻᒪᓗ ᑕᑯᒃᓴᐅᑎᑦᑎᓗᓂ ᐃᓗᓕᖏᓐᓂᒃ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑉ; 

(d) ᐊᑐᓂ ᐊᕕᒃᑐᖅᓯᒪᓂᖏᑦ, ᒪᓕᓪᓗᒋᑦ ᐊᓯᖏᑦ ᒪᓕᒐᐃᑦ 
ᒪᓕᒐᕋᓛᕐᒥ, ᓇᓗᓇᐃᕐᓗᒋᑦ ᐊᑐᖅᑕᐅᓂᖏᑦ ᓄᓇᐃᑦ ᐃᒡᓗᕐᔪᐊᓪᓗ 
ᐊᑐᖅᑕᐅᔪᓐᓇᖅᑎᑕᐅᔪᑦ, ᒪᓕᒐᖃᖅᑎᑕᐅᔪᓐᓇᕐᓂᐊᖅᑐᑦ 
ᒪᓕᒐᖃᖅᑎᑕᐅᓗᑎᒃ ᐊᔪᖅᑎᑕᐅᔪᑦ ᐅᕝᕙᓘᓐᓃᑦ ᐊᔪᖅᑎᑕᐅᔪᑦ 
ᓄᓇᒥᒃ; 

(e) ᐊᑐᐃᓐᓇᕈᖅᑎᓪᓗᒋᑦ ᐃᒡᓗᕐᔪᐊᑦ ᐊᒻᒪᓗ ᐱᖁᑎᑦ ᐅᑎᕆᐊᕈᑎᑦ, 
ᐃᓚᖃᓯᐅᑎᔪᒥᑦ ᐊᑐᖁᔭᐅᔪᓄᑦ ᑕᐃᒃᑯᓄᖓ ᒪᓕᒐᕐᓄᑦ ᓄᓇᕗᒻᒥᑦ 
ᐊᒻᒪᓗ ᒪᓕᒐᐃᑦ ᑲᓇᑕᒥ; 

(f) ᐊᑐᐃᓐᓇᑎᑦᑎᓗᓂ ᐃᒻᒪᖄ ᐊᑕᐅᓯᕐᒥᓪᓘᓐᓃᑦ ᐱᔪᓐᓇᓂᕐᒧᑦ ᐊᑐᓂᑦ 
ᑲᑎᓯᒪᔪᓂᑦ ᓄᓇᓕᒻᒥ ᐊᖅᑯᑎᖓᓂ; 

(g) ᐊᑐᓕᖅᑎᑦᑎᓂᖅ ᐊᑐᖅᑕᐅᓚᐅᑲᖕᓂᐊᖅᑐᓂᒃ ᒪᓕᒋᐊᓕᖕᓂᒃ; 
ᐊᒻᒪᓗ 

(h) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑦ ᐱᑎᑦᑎᒃᐸᑦ ᖃᔅᓯᐅᓂᖓᓂᒃ 
ᑮᓇᐅᔭᓂᒃ ᐊᑭᓕᐅᑕᐅᓂᐊᖅᑐᒥᒃ ᐊᖅᑯᑎᐅᙱᑦᑐᒃᑯᑦ 
ᓄᓇᓯᐅᑎᓄᑦ ᓄᖅᑲᖓᕝᕕᖕᓄᑦ ᐊᑐᙱᑦᑐᓄᑦ, ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ ᑭᓯᐊᓂ ᐱᕙᓪᓕᐊᑎᑕᐅᔪᑦ 
ᓄᓇᓕᓐᓄᑦ ᓄᓇᓯᐅᑎᓄᑦ ᓄᖅᑲᖓᕝᕕᖏᓐᓄᑦ. 

 
ᐊᑐᖅᑕᐅᖔᕈᓐᓇᖅᑐᑦ ᒪᓕᒋᐊᓖᑦ − ᑕᒪᐃᓐᓄᑦ 

(2) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑦ ᐃᒪᐃᓕᐅᕈᓐᓇᖅᑐᖅ 
(a) ᐊᑐᐃᓐᓇᐅᑎᑦᓯᓗᑎᒃ ᐊᕕᒃᑐᖅᓯᒪᓂᖓ ᐊᑐᖅᑕᐅᖁᓪᓗᒍ 

ᐱᔾᔪᑎᒋᓗᒍ ᓄᓇᓕᖕᓄᑦ ᒐᕙᒪᒋᔭᐅᔪᓄᑦ, ᓄᓇᓕᒫᑦ ᐊᕕᒃᑐᓯᒪᔪᑦ 
ᑭᒡᓕᖓᓃᑉᐸᑕ 
(i) ᓇᖕᒥᓂᕆᔭᐅᔪᖅ ᓄᓇᓕᖕᓂ ᒐᕙᒪᒋᔭᐅᔪᓄᑦ, ᐅᕝᕙᓘᓐᓃᑦ 
(ii) ᐱᔭᐅᓂᐊᖅᑐᖅ ᓄᓇᓕᖕᓂ ᒐᕙᒪᒋᔭᐅᔪᓄᑦ; 

(b) ᐊᑐᓂ ᐊᕕᒃᑐᖅᓯᒪᓂᖏᑦ, ᒪᓕᒐᓕᐅᕐᓗᒋᑦ ᐅᕝᕙᓘᓐᓃᑦ 
ᐊᔪᖅᑎᑕᐅᑎᓪᓗᒋᑦ 
(i) ᐃᓗᑦᑐᖅᑎᕆᓂᖅ ᐅᕝᕙᓘᓐᓃᑦ ᐃᓗᓪᓕᖅᑐᐃᓂᖅ ᓄᓇᒥᒃ, 
(ii) ᐊᓯᔾᔨᖅᑐᑦ ᐊᑐᖅᑕᐅᓂᖓᓄᑦ ᓄᓇᐅᑉ ᐅᕝᕙᓘᓐᓃᑦ 

ᐃᒡᓗᕐᔪᐊᖅ, ᐊᒻᒪᓗ 
(iii) ᓇᑉᐸᖅᑎᑕᐅᓂᖏᑦ, ᐃᒡᓗᓕᐅᕐᓂᖅ, ᐃᓂᑖᖅᑎᑦᑎᓂᖅ, 

ᓅᓐᓂᖅ, ᐊᖏᓪᓕᒋᐊᖅᑎᑦᑎᓗᓂ, ᐊᓯᔾᔨᖅᑕᐅᓗᓂ, 
ᓱᕋᒃᓯᒪᔪᖅ ᓴᓇᔭᐅᓪᓗᑎᒃ, ᐲᖅᑕᐅᓗᓂ, ᐅᕝᕙᓘᓐᓃᑦ 
ᓱᕋᒃᑎᖅᑕᐅᓗᓂ ᐃᔨᓗᕐᔪᐊᖅ; 

(c) ᐊᑐᓂ ᐊᕕᒃᑐᖅᓯᒪᓂᖏᑦ, ᒪᓕᒐᐃᑦ 
(i) ᒪᓂᕋᖓ, ᓇᑎᖓ, ᐳᖅᑐᓂᖓ ᐊᒻᒪᓗ ᐊᖏᔫᓂᖏᑦ 

ᐃᓪᓗᕐᔪᐊᑦ, 
(ii) ᐃᓂᑖᖅᑎᑦᑎᓂᖅ, ᓇᔪᕐᕕᖓ, ᐋᖅᑭᒃᓱᖅᑕᐅᓂᖓ ᐊᒻᒪᓗ 

ᐋᖅᑭᐅᒪᑎᑕᐅᓂᖏᑦ ᐃᒡᓗᕐᔪᐊᑦ, 
(iii) ᐱᓕᕆᖃᑎᒌᓐᓂᖏᑦ ᐃᓪᓗᕐᔪᐊᑦ 

(A) ᐊᓯᖏᑦ ᐃᒡᓗᕐᔪᐊᑦ, ᐊᒻᒪᓗ 
(B) ᐊᖅᑯᑎᓄᑦ ᐱᔪᓐᓇᐅᑎᑦ ᐊᒻᒪᓗ ᓇᒻᒥᓂᕆᔭᐅᔪᓄᑦ 

ᑭᒡᓕᖏᑦ, 
(iv) ᐋᖅᑭᓯᒪᓂᖓ, ᖃᓄᐃᑦᑑᓂᖓ ᐊᒻᒪᓗ ᖃᓄᐃᓕᖓᓂᖓ 

ᐃᒡᓗᕐᔪᐊᑦ, 
(v) ᒥᑭᓛᖓ ᓇᔪᕐᕕᐅᔫᑉ ᐊᒻᒪᓗ ᐊᖏᓂᕆᔪᓐᓇᖅᑕᖏᓐᓂᒃ 

ᐃᓂᐅᔫᑉ ᐱᔭᕆᐊᖃᖅᑐᖅ ᐱᓗᐊᖅᑐᒥᒃ 

(A) ᐃᒡᓗᕐᔪᐊᑦ ᐊᖏᓂᖏᑦ, ᐅᕝᕙᓘᓐᓃᑦ 
(B) ᐊᑐᖅᑕᐅᔪᑦ ᓄᓇᒥᒃ ᐅᕝᕙᓘᓐᓃᑦ ᐃᒡᓗᕐᔪᐊᑦ, 

(vi) ᐊᒥᓲᓛᕆᔪᓐᓇᖅᑕᖏᓐᓂ ᐊᒻᒪᓗ ᐅᓄᙱᓛᓂᖏᑦ 
ᐃᓄᖃᐅᖅᑐᑦ, ᑐᙵᕕᒋᓪᓗᒋᑦ ᓇᔪᕋᒃᓴᐅᔪᑦ ᐃᓪᓗᕈᓰᑦ 
ᐅᕝᕙᓘᓐᓃᑦ ᐃᓪᓗᐃᑦ ᓇᓗᓇᐃᖅᑕᐅᓯᒪᔪᑦ ᐃᓂᐊᓂ, 

(vii) ᐳᖅᑐᓂᖏᑦ ᐊᕙᓗᐃᑦ, ᐊᑭᓐᓇᐃᑦ ᐊᒻᒪᓗ ᑎᓯᔪᑦ, 
(viii) ᑕᐃᒪᐃᑦᑕᕆᐊᖃᖅᐸᑦ ᑲᔪᓯᑎᑦᑎᓂᐊᕐᓗᓂ ᓈᒻᒪᒃᑐᓂᒃ 

ᑕᑯᒃᓴᐅᓂᕐᒥᒃ ᖁᐊᖅᓵᕐᓇᙱᑦᑐᒃᑯᑦ ᐃᖏᕐᕋᔭᒃᑐᓄᑦ, 
ᐃᓂᑖᖅᑎᑦᑎᓂᖅ, ᐳᖅᑐᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ 
(A) ᐊᕙᓗᐃᑦ, 
(B) ᐊᑭᓐᓇᐃᑦ, 
(C) ᓇᓗᓇᐃᒃᑯᑕᐃᑦ, 
(D) ᑎᓯᔪᑦ, ᓇᐹᖅᑐᒃᓴᐃᑦ ᐊᒻᒪᓗ ᓇᐹᖅᑐᑦ, ᐊᒻᒪᓗ 
(E) ᐊᓯᖏᑦ ᐱᖁᑏᑦ, 

(ix) ᐃᑎᓂᖓ, ᐊᖏᓂᖏᑦ, ᐊᕙᑎᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ ᑖᒃᑯᐊ 
(A) ᓯᓚᑎᖏᑦ, 
(B) ᑎᓴᒪᓂᒃ ᐊᑭᓐᓂᖃᖅᑐᑦ, 
(C) ᐊᖅᑯᑎᐅᙱᑦᑐᒃᑯᑦ ᓄᓇᓯᐅᑎᓄᑦ ᓄᖅᑲᖓᕝᕕᒃ, 

ᐊᒻᒪᓗ 
(D) ᐊᓯᖏᑦ ᓂᕈᑐᔪᑦ ᐃᓂᐅᔪᑦ ᐃᒡᓗᕐᔪᐊᑦ ᐊᕙᓗᐊᓂ, 

(x) ᖃᓄᐃᑦᑑᓂᖓ ᐊᒻᒪᓗ ᖃᓄᖅ ᐊᖏᑎᒋᓂᖓ 
ᐃᓯᕈᓐᓇᕐᓂᖅ ᐃᓂᓄᑦ ᐱᔭᐅᔭᕆᐊᖃᑐᐃᓐᓇᕆᐊᓕᖕᓄᑦ 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᑎᒃ ᐅᕝᕙᓘᓐᓃᑦ 
ᐊᔪᖅᑎᑕᐅᓗᑎᒃ ᓄᓇᓕᓐᓂᑦ ᐊᖅᑯᑎᖏᓐᓄᑦ, 

(xi) ᐊᑐᖅᑕᐅᔭᕆᐊᓖᑦ ᐊᖅᑯᑎᐅᙱᑦᑐᒧᑦ ᓄᓇᓯᐅᑎᓄᑦ 
ᓄᖅᑲᖓᕝᕕᖕᓄᑦ ᑐᙵᕕᖃᕐᓗᑎᒃ ᓄᓇᐅᑉ 
ᐊᑐᖅᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᒡᓗᕐᔪᐊᑦ ᐊᒻᒪᓗ 
ᐊᖏᓂᕆᔭᖏᓪᓗ ᐃᒡᓗᕐᔪᐊᑦ, ᐅᖃᐅᓯᐅᓯᒪᔪᑦ 
ᐱᔾᔪᑎᒋᓪᓗᒋᑦ 
(A) ᐅᓄᙱᓛᖃᕐᓗᒍ ᓄᓇᓯᐅᑎᓄᑦ ᓄᖅᑲᖓᕝᕕᑦ 

ᐅᕝᕙᓘᓐᓃᑦ ᐅᓯᓕᖅᓱᕆᐊᓕᑦ, ᐅᕝᕙᓘᓐᓃᑦ 
(B) ᐅᓄᙱᓛᖃᕐᓗᑎᒃ ᐃᓂᒥᒃ ᓄᓇᓯᐅᑎᓄᑦ 

ᓄᖅᑲᖓᕝᕕᐅᕙᒃᑐᒧᑦ ᐅᕝᕙᓘᓐᓃᑦ ᐅᓯᓕᖅᓱᐃᕝᕖᑦ, 
ᐊᒻᒪᓗ 

(xii) ᐊᑐᖅᑕᐅᓂᖓ, ᐃᓂᖓ, ᐋᖅᑭᓯᒪᓂᖓ, ᐊᒻᒪᓗ 
ᓴᓇᔭᐅᓂᖓ ᐊᖅᑯᑎᐅᙱᑦᑐᒧᑦ ᓄᓇᓯᐅᑎᓄᑦ 
ᓄᖅᑲᖓᕝᕕᒃ ᐊᒻᒪᓗ ᐅᓯᓕᖅᓱᐃᕝᕖᑦ; 

(d) ᐊᑐᐃᓐᓇᐅᑎᑦᓯᓗᑎᒃ ᐊᖅᑯᑎᐅᙱᑦᑐᒥ ᓄᓇᓯᐅᑎᓄᑦ 
ᓄᖅᑲᖓᕕᓐᓂᑦ ᐱᔭᕆᐊᖃᖅᑐᓂᑦ ᒪᓕᓪᓗᒍ ᑭᒡᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᒃ ᐃᒪᐃᒍᓐᓇᖅᑐᖅ, ᐊᖏᖅᑕᐅᓯᒪᓗᓂ ᑲᑎᒪᔨᓄᑦ, 
(i) ᐊᑐᐃᓐᓇᐅᑎᑦᓯᓗᑎᒃ ᓄᓇᒥᒃ ᐊᓯᖓᑎᒍ ᓄᓇᐅᑉ 

ᐱᕙᓪᓕᐊᑎᑦᑎᓂᐊᖅᑐᒥᑦ, ᐅᕝᕙᓘᓐᓃᑦ 
(ii) ᐊᑐᖅᓯᑎᑕᐅᙱᑎᑕᐅᓂᖅ ᐅᑎᖅᑎᓂᕐᒧᑦ ᑲᑎᓪᓗᒋᑦ 

ᑮᓇᐅᔭᑦ ᐃᓱᒪᒋᔭᖓᑕ ᑲᑎᒪᔩᑦ ᓈᒻᒪᒐᓱᒋᔭᖏᑦ 
ᐅᑎᖅᑎᓂᕐᒧᑦ ᐊᔾᔨᐸᓗᖏᑦ ᓄᓇᓯᐅᑎᓄᑦ ᓄᖅᑲᖓᕝᕕᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᓕᖕᓂ ᒐᕙᒪᒋᔭᐅᔪᓄᑦ 
ᐊᓯᐊᓂ ᐊᕕᒃᑐᓯᒪᔪᓂ; 

(e) ᒪᓕᒐᓕᐅᕐᓂᕐᒥᑦ ᐅᕝᕙᓘᓐᓃᑦ ᐊᔪᖅᑎᑦᑎᓂᕐᒥᑦ ᐅᕝᕙᓘᓐᓃᑦ 
ᐊᐅᓚᑦᓯᓂᕐᒥᑦ ᑭᒃᑯᑐᐃᓐᓇᕐᓄᑦ ᓴᖅᑭᔮᖅᑎᑦᑎᓂᕐᒥᑦ 
ᓇᓗᓇᐃᒃᑯᑕᕐᓂᑦ ᐊᒻᒪᓗ ᐊᓯᖏᑦ ᓴᖅᑭᔮᖅᑎᑦᑎᔾᔪᑎᓂᑦ, 
ᐃᓚᓕᐅᑎᓯᒪᔪ ᐱᔾᔪᑎᒋᓪᓗᒍ ᐃᓂᑖᖅᑎᑕᐅᓂᕐᒧᑦ, ᓴᓇᔭᐅᓂᕐᒧᑦ, 
ᐳᖅᑐᓂᖓᓄᑦ, ᐊᖏᓂᖓᓄᑦ ᐊᒻᒪᓗ ᖃᓄᐃᑦᑑᓂᖓᓄᑦ; 

(f) ᐊᑐᐃᓐᓇᐅᑎᑦᓯᓗᑎᒃ ᖃᓄᐃᓕᖓᓂᕆᔭᐅᔪᓂᒃ ᐅᑯᑎᒎᓇᖅ 
ᐊᔪᖅᑎᑕᐅᔪᓄᑦ ᐅᕝᕙᓘᓐᓃᑦ ᓱᕈᖅᓯᒪᔪᓄᑦ ᓇᓗᓇᐃᒃᑯᑕᕐᓄᑦ 
ᐊᒻᒪᓗ ᐊᓯᖏᑦ ᓴᖅᑭᔮᖅᑎᑦᑎᔾᔪᑏᑦ ᓲᕐᓗ ᓄᑖᕈᕆᐊᖅᑕᐅᔭᕆᐊᓖᑦ 
ᐅᕝᕙᓘᓐᓃᑦ ᐲᖅᑕᐅᓗᑎ ᐋᖅᑭᑕᐅᓯᒪᓂᖏᑦ ᑲᑎᒪᔨᓄᑦ; 

(g) ᒪᓕᒐᓕᐅᕐᓗᒋᑦ ᐊᔪᖅᑎᓪᓗᒋᓪᓘᓐᓃᑦ ᐃᒡᓗᕐᔪᐊᑦ ᓇᑉᐸᖅᑕᐅᓂᖏᑦ 
(i) ᓇᓗᓇᐃᖅᑕᐅᓯᒪᔪᒥᑦ ᐅᖓᓯᖕᓂᓕᖕᒥᑦ 

ᓇᓕᐊᖕᓂᑐᐃᓐᓇᖓᓂ ᑰᕐᒥᒃ, ᑕᓯᕐᓂ, ᑕᕆᐅᖅ, ᐃᒪᕕᒃ, 
ᐅᕝᕙᓘᓐᓃᑦ ᐊᓯᐊᓂᒃ ᐃᒪᕐᒥ, 

(ii) ᓄᓇᒥᒃ ᐱᔾᔪᑎᖃᕐᓗᓂ ᐅᕝᕙᓘᓐᓃᑦ ᐃᒪᐅᑉ ᑎᒥᖓ, 
ᐊᑦᑕᕐᓇᖅᑐᒦᑐᐃᓐᓇᕆᐊᓕᖕᓂᑦ 
(A) ᐅᓕᒃᑐᖅ, 
(B) ᓄᓇᐅᑉ ᓯᒥᒃᓯᓂᖓ ᐅᕝᕙᓗᓐᓃᑦ ᐊᓯᖏᑦ ᓄᓇᐅᑉ 

ᓅᑉᐸᓪᓕᐊᓂᖏ, 
(C) ᓯᑯᕙᓪᓕᐊᓂᖏᑦ, 
(D) ᖁᐊᖑᐃᓐᓇᖅᑐᖅ ᒪᙳᒃᐸᓪᓕᐊᔪᓄᑦ, ᐅᕝᕙᓘᓐᓃᑦ 
(E)  ᖁᐊᖑᕙᓪᓕᐊᔪᖅ ᖁᒻᒧᑦ, ᐅᕝᕙᓘᓐᓃᑦ 

(iii) ᓄᓇᒥᒃ ᐊᑦᑎᑦᑐᒦᑦᑐᖅ, ᒪᕐᕋᐃᑦ ᐅᕝᕙᓘᓐᓃᑦ ᓈᒻᒪᙱᑦᑐᑦ; 
(h) ᐱᔭᕆᐊᖃᖅᑐᑦ ᐅᑯᓂᖓ, ᐅᕝᕙᓘᓐᓃᑦ ᐱᑎᑦᑎᓗᑎᒃ 

ᖃᓄᐃᓕᖓᓂᕆᔭᐅᔪᓂᒃ ᐅᑯᐊ ᐱᔭᐅᔭᕆᐊᖃᓕᕐᓂᖅᐸᑕ, 
ᓇᓗᓇᐃᔭᐃᓂᖅ ᐱᕙᓪᓕᐊᑎᑦᑎᓂᕐᒧᑦ ᑲᒪᒋᔭᐅᒐᓗᐊᕐᒪᖔᑕ 
ᐊᒻᒪᓗ ᐱᔭᕇᖅᓯᒪᓗᑎᒃ ᒪᓕᓪᓗᒋᑦ ᖃᖓᑐᐃᓐᓇᖅ 
ᑭᓪᓕᖃᖅᑎᑕᐅᓂᖏᓐᓄᑦ ᐊᒻᒪᓗ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ 
ᐱᔭᐅᒋᐊᓕᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᒥ ᐅᕝᕙᓘᓐᓃᑦ 
ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᒥ: 



17 
 

(i) ᑎᑎᖅᑲᑦ ᑮᓇᐅᔭᖅᑖᕈᓐᓇᐅᑎᓂᒃ, 
(ii) ᐱᓕᕆᐊᖃᕐᓂᕐᒧᑦ ᑮᓇᐅᔭᓂᑦ, 
(iii) ᓇᓪᓕᐊᑐᐃᓐᓇᖓᓂ ᐊᓯᖏᑦ ᑕᐃᒪᐃᕐᓂᕋᐃᔾᔪᑏᑦ, 

ᐃᓚᖃᕐᓗᓂ ᕿᑐᕐᖏᐅᕈᑏᑦ ᑎᑎᕋᖅᑕᐅᓯᒪᔪᓐᓇᖅᑐᑦ 
ᐃᓚᖓᓂᓂ ᓄᓇᖁᑎᒋᔭᐅᔪᓄᑦ ᐱᖁᔭᖅᑎᒍᑦ; 

(i) ᐱᔭᕆᐊᖃᖅᐸᑦ, ᐊᑐᐃᓐᓇᐅᑎᑦᓯᓗᑎᒃ ᑲᔪᓯᐊᔾᔪᑕᐅᕙᒃᑐᓂᒃ 
ᓴᒃᑯᑦᑎᓂᐊᕐᓗᓂ ᑎᑎᖅᑲᖅ ᑮᓇᐅᔭᖅᑖᕈᓐᓇᐅᑎᓂᒃ, 
ᐱᓕᕆᐊᖃᕐᓂᕐᒧᑦ ᑮᓇᐅᔭᓕᐅᑎᑦ ᐅᕝᕙᓘᓐᓃᑦ ᐊᓯᖏᑦ 
ᑕᐃᒪᐃᓐᓂᕋᖅᑕᐅᓂᕐᒧᑦ; ᐊᒻᒪᓗ 

(j) ᐊᑐᐃᓐᓇᐅᑎᑦᓯᓗᑎᒃ ᐱᕙᓪᓕᐊᑎᑦᑎᔨᐅᔪᑦ ᐱᔪᓐᓇᐅᑎᖃᕐᓗᑎᒃ 
ᐱᓕᕆᔨᖃᖁᓪᓗᒋᑦ ᐃᓚᖓᓂ 5 ᐱᔾᔪᑎᒋᓗᒍ. 

 
ᐊᕕᒃᑐᖅᓯᒪᓃᑦ ᑭᒡᓕᖃᖅᑎᑕᐅᔪᑦ − ᓄᓇᓕᓄᑦ ᐱᔾᔪᑕᐅᔪᑦ 

(3) ᒪᓕᒐᕋᓛᖅ ᒪᓕᓪᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (2)(a)-ᒥᒃ ᑕᖅᑭᓄᑦ 6−ᓄᑦ 
ᐊᑐᕈᓐᓃᕐᓗᓂ ᒪᓕᒋᐊᓕᒃ ᐊᑐᓕᓚᐅᖅᑎᓪᓗᒍ ᐃᒪᐃᑉᐸᑦ, ᑕᖅᑭᓄᑦ 6−ᓄᑦ 
ᐃᓱᓕᓕᖅᑎᓪᓗᒍ, ᓄᓇᓕᖕᓂ ᒐᕙᒪᒋᔭᐅᔫᑉ ᑲᑐᔾᔨᖃᑎᒌᖏᑦ ᓇᒻᒥᓂᖁᑎᖃᙱᐸᑕ 
ᓄᓇᒥᑦ ᓄᓇᐅᑉ ᐃᓗᐊᓂ. 
 
ᐊᑐᖅᑕᐅᔭᕆᐊᓖᑦ − ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓄᑦ, ᒥᑭᑦᑑᑎᑦ ᐊᔾᔨᒌᙱᓐᓂᖏᑦ ᐊᒻᒪᓗ 
ᐊᕕᒃᑐᕈᒪᓂᕐᒧᑦ ᓄᓇᒥᒃ 

(4) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᐃᒪᐃᑦᑕᕆᐊᓕᒃ 
(a) ᐊᑐᐃᓐᓇᐅᑎᑦᑎᓂᕐᒥᑦ ᐱᔭᒃᓴᑖᖅᑎᑦᑎᓂᕐᒥᑦ ᓄᓇᓕᓐᓄᑦ 

ᐃᖅᑲᓇᐃᔭᖅᑎᖏᓐᓂᑦ ᐱᕙᓪᓕᐊᑎᑦᑎᔨᐅᓂᕐᒧᑦ; 
(b) ᐱᔪᓐᓇᖅᑎᓪᓗᒋᑦ ᐱᕙᓪᓕᐊᑎᑦᑎᔩᑦ ᐱᓪᓗᑎᒃ ᑐᑦᓯᕋᐅᑎᓂᑦ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᒥᑭᑦᑐᑦ 
ᐊᔾᔨᒌᙱᓐᓂᖏᓄᑦ; 

(c) ᐱᔭᕆᐊᖃᕐᓂᒃ ᓴᖅᑭᑎᑦᓯᓂᕐᒥᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎᒥᑦ 
ᐊᖏᖅᑕᐅᓂᕐᒧᑦ ᐊᑐᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᑦ 
ᐊᒻᒪᓗ ᐊᕕᒃᑐᖅᓯᒪᔪᓂᒃ ᓄᓇᓂᑦ; 

(d) ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕆᐊᖃᖅᐸᑦ ᑭᒡᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᑎᒍᑦ, ᐱᑕᖃᖅᑎᑦᑎᓪᓗᓂ ᖃᓄᐃᓕᐅᕈᑕᐅᓂᐊᖅᑐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ ᑐᓂᔭᐅᒍᓐᓇᕐᓂᖓᓄᑦ, 
ᓄᖅᑲᖅᑎᑕᐅᔪᑦ, ᓄᖅᑲᖅᑎᑕᐅᒃᑲᓐᓂᖅᑐᑦ, ᐅᕝᕙᓘᓐᓃᑦ 
ᐊᑐᕈᓐᓃᖅᑎᑕᐅᔪᓄᑦ; 

(e) ᐊᔪᖅᑎᑦᑎᓗᓂ ᑐᓂᓯᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᑦ 
ᑕᐃᒪ ᑐᒃᓯᕋᐅᑕᐅᓯᒪᔪᖅ ᐱᕙᓪᓕᐊᑎᑕᐅᔪᒪᔪᒥ ᓯᖁᒥᑦᓯᐸᑦ 
ᓇᓪᓕᐊᖕᓂᑐᐃᓐᓇᖅ ᒪᓕᒐᕐᓂᒃ ᓄᓇᕗᒻᒥᑦ ᐅᕝᕙᓘᓐᓃᑦ ᑲᓇᑕᒥ; 

(f) ᐊᑐᐃᓐᓇᐅᑎᑦᑎᓂᕐᒥᑦ ᐊᖏᖅᑕᐅᓂᕐᒧᑦ ᒥᑭᔫᑎᓄᑦ 
ᐊᔾᔨᒌᙱᓐᓂᖏᓐᓄᑦ; 



18 
 

(g) ᐱᔭᕆᐊᓕᒃ ᑐᒃᓯᕋᐅᑎᓄᑦ ᒥᑭᑦᑐᓄᑦ ᐊᔾᔨᒌᙱᔾᔪᑎᓕᐅᕐᓗᑎᒃ 
ᐋᖅᑭᑕᐅᓪᓗᑎᒃ ᐊᒻᒪᓗ ᐃᓱᒪᒋᔭᐅᓗᑎᒃ ᑲᑎᙵᖏᓪᓗᑎᒃ 
ᑕᐃᑲᙵ ᐊᒃᑐᐊᓂᓕᖕᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᒧᑦ 
ᑐᒃᓯᕋᐅᑎᒧᑦ, ᐱᑕᖃᖅᐸᑦ; ᐊᒻᒪᓗ 

(h) ᐊᑐᐃᓐᓇᐅᑎᑦᓯᓗᑎᒃ ᒪᓕᒐᖅᑎᒎᖓᓗᑎᒃ ᐊᑐᖅᑕᐅᖏᓐᓇᕐᓗᑎᒃ 
ᓄᓇᒥᒃ ᐊᒻᒪᓗ ᐊᑐᖅᑕᐅᓂᑦ ᐊᒻᒪᓗ ᓴᓇᓂᒥᓂᖏᑕ ᐃᒡᓗᕐᔪᐊᓂᒃ 
ᒪᓕᒐᖅᑎᒍᑦ ᐊᑐᖅᑕᐅᓚᐅᖅᓯᒪᔪᑦ, ᓴᓇᔭᐅᓯᒪᔪᑦ ᐅᕝᕙᓘᓐᓃᑦ 
ᓴᓇᔭᐅᔪᑦ ᒫᓐᓇᓵᖅ ᐊᑐᓕᖅᑎᑕᐅᓚᐅᙱᑎᓪᓗᒍ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒧᑦ, ᐊᑐᖅᑕᐅᕙᒌᖅᑐᖅ ᐅᕝᕙᓘᓐᓃᑦ 
ᐋᒃᑲ ᐅᕝᕙᓘᓐᓃᑦ ᐃᒡᓗᓕᐅᖅᑕᐅᔪᑦ ᒪᓕᓪᓗᑎ ᒪᓕᒋᐊᓕᖕᓂᒃ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥ. 

 
ᐊᑐᖅᑕᐅᖔᕈᓐᓇᖅᑐᖅ ᒪᓕᒋᐊᓖᑦ − ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑏᑦ ᐊᒻᒪᓗ ᒥᑭᑦᑑᑎᑦ 
ᐊᔾᔨᒌᙱᓐᓂᖏᑦ 

(5) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑦ ᐃᒪᐃᓕᐅᕈᓐᓇᖅᑐᖅ 
(a) ᐊᑐᐃᓐᓇᐅᑎᑦᑎᓂᖅ ᑎᒃᑯᐊᖅᓯᓂᕐᒥᑦ 

ᐃᓇᖐᖅᓯᒪᑲᐃᓐᓇᕐᓂᐊᖅᑐᓂᑦ ᐱᕙᓪᓕᐊᑎᑦᑎᔨᓂᑦ ᐅᕝᕙᓘᓐᓃᑦ 
ᑎᓕᓯᓪᓗᑎᒃ ᐊᓯᐊᒎᖔᕈᓐᓇᖅᑐᓂᒃ ᓄᓇᓕᒻᒥ ᐱᓕᕆᔨᓂᒃ 
ᐱᓕᕆᔪᓐᓇᕐᓗᑎᒃ ᐊᐅᓚᓂᖏᑕ ᐱᕙᓪᓕᐊᑎᑦᑎᔨᓂᒃ 
ᐱᑕᖃᙱᑎᓪᓗᒍ ᑎᒃᑯᐊᖅᑕᐅᓯᒪᔪᓂᒃ ᐱᕙᓪᓕᐊᔪᓕᕆᔨᓂᒃ; 

(b) ᐱᔪᓐᓇᖅᑎᑦᑎᓗᓂ ᐱᕙᓪᓕᐊᑎᑦᑎᔨᒥᒃ ᐊᖏᕐᓗᓂ ᐊᒻᒪᓗ 
ᐋᒃᑳᕐᓗᓂ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᒥᑭᑦᑑᑎᑦ 
ᐊᔾᔨᒌᙱᑦᑐᓂᒃ; 

(c) ᐱᑎᑦᑎᓗᑎᒃ ᑐᓴᕋᓱᖅᑳᕆᐊᖃᕐᓗᑎᒃ ᑭᒃᑯᑐᐃᓐᓇᕐᓄᑦ 
ᑲᑎᒪᔨᓄᐊᓚᐅᙱᓐᓂᖏᓐᓂ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒧᑦ 
ᐃᓱᒪᓕᐅᕆᓚᐅᖅᑎᓪᓗᒋᑦ ᐊᖏᕐᓗᑎᒃ ᐅᕝᕙᓘᓐᓃᑦ ᐋᒃᑲᕐᓗᑎᒃ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓲᑎᒥᒃ; 

(d) ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᖃᕆᐊᖃᕐᓗᑎᒃ, ᐱᖃᓯᐅᑎᓪᓗᒋᑦ 
ᐱᓕᕆᐊᒃᓴᓄᑦ ᒪᓕᒐᖃᖅᑎᑕᐅᔪᓄᑦ ᐊᑖᓂ ᑎᑎᕋᖅᓯᒪᔪᖅ 
ᐊᕕᒃᑐᓯᒪᔪᒥ (2)(b); 

(e) ᐊᑐᐃᓐᓇᐅᑎᑦᓯᓗᑎᒃ ᐋᒃᑳᖅᑕᐅᓂᖓᑕ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᒥᒃ ᐃᒪᐃᑉᐸᑦ, ᑲᑎᒪᔩᑦ ᐃᓱᒪᒋᔭᖏᓐᓂ ᐅᕝᕙᓘᓐᓃᑦ 
ᐱᕙᓪᓕᐊᑎᑦᑎᔨᒧᑦ, ᓈᒻᒪᒃᑐᓂᒃ ᐋᖅᑭᒃᓱᖅᑕᐅᔪᖃᖅᓯᒪᙱᓚᖅ 
ᑐᒃᓯᕋᖅᑐᒧᒃ ᐱᖃᖅᑎᑦᑎᓂᐊᕐᓗᓂ ᐃᒡᓗᕐᔪᐊᒥ ᐃᒥᕐᒥᒃ, 
ᐅᐊᔭᒨᖅᑐᖅ ᐆᒻᒪᖅᑯᑎ, ᑭᓈᓗᒃ, ᐅᕝᕙᓘᓐᓃᑦ 
ᐊᖅᑯᑎᒃᑰᕈᓐᓇᕐᓂᕐᒥᒃ, ᐃᓚᒋᓪᓗᒍ ᐊᑭᓖᙱᓐᓂᕐᒧᑦ ᐊᑭᖓᓂᒃ 
ᐃᓕᐅᖅᑲᐃᓂᕐᒧᑦ ᐅᕝᕙᓘᓐᓃᑦ ᓴᓇᓂᐊᕐᓗᒋᑦ; 



19 
 

(f) ᐱᔪᓐᓇᖅᑎᑦᑎᓗᑎᒃ ᑲᑎᒪᔨᓂᒃ, ᐋᖅᑭᒋᐊᕐᓗᑎᒃ, 
ᐊᑐᓕᖅᑎᑦᑎᓂᐊᕐᓗᑎᒃ ᐊᑐᖅᑕᐅᓚᐅᑲᖕᓂᐊᖅᑐᒥᒃ 
ᖃᓄᐃᓕᐅᖁᔭᐅᙱᓂᒃ ᐊᔪᖅᑎᑦᑎᓂᕐᒧᒃ ᐱᕙᓪᓕᐊᓂᕆᔭᐅᔪᒥᒃ 
ᓇᓗᓇᐃᖅᑕᐅᓯᒪᔪᒥᒃ ᐋᖅᑭᒃᓯᒪᓂᖓᓂ ᐊᓯᔾᔨᒐᒃᓴᐅᙱᑦᑐᒧᑦ 
ᐱᕕᒃᓴᒧᑦ ᖄᖏᐅᑎᙱᓪᓗᓂ ᐊᕐᕌᒎᒃ ᒪᕐᕉᓄᑦ ᐊᓂᒍᖅᐸᑎᒃ; 

(g) ᐱᔪᓐᓇᖅᑎᑦᑎᓗᑎᒃ ᑲᑎᒪᔨᓂᒃ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᔨᒥᒃ 
ᖃᐅᔨᓇᓱᒃᓗᑎᒃ ᓲᕐᓗ ᓄᓇᒃ ᐊᑐᖅᑕᐅᖕᒪᖔᑦ ᐅᕝᕙᓘᓐᓃᑦ 
ᐃᒡᓗᕐᔪᐊᖅ ᐊᑐᐃᓐᓇᐅᑎᑕᐅᙱᑦᑐᖅ ᑭᒡᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᕐᒥᑦ ᐱᔾᔪᑎᖃᕐᓗᓂ ᑭᓪᓕᐅᔪᒥᑦ ᐱᔪᓐᓇᖅᑎᑕᐅᔪ ᓲᖃᐃᒻᒪ 
ᐊᔾᔨᕐᓚᒋᒻᒪᒍ ᖃᓄᐃᑦᑑᓂᖓᑕ ᐊᒻᒪᓗ ᐱᔾᔪᑎᖓ ᐊᑐᕐᓂᕐᒧᑦ 
ᐊᑐᐃᓐᓇᐅᑎᐅᓂᖓᓄᑦ; 

(h) ᐱᓕᕆᐊᖑᔪᑦ ᓇᓪᓕᐊᑐᐃᓐᓇᖏᑕ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᖃᙱᓪᓗᑎᒃ, ᓄᖅᑲᖓᑎᑕᐅᔪᒥᑦ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᖃᕐᓗᑎᒃ ᐅᕝᕙᓘᓐᓃᑦ ᓱᕋᐃᓗᓂ ᐊᔪᖅᑎᑕᐅᔪᒥᒃ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ 
(i) ᑲᔪᓯᒃᑲᓂᒍᓐᓇᐃᓗᑎᒃ ᖃᐅᔨᒃᑲᐃᔾᔪᑎᒥ ᓴᖅᑭᑕᐅᓯᒪᔪᒥ 

ᐱᕙᓪᓕᐊᑎᑦᑎᔨᒧᑦ, ᐊᒻᒪᓗ 
(ii) ᑲᔪᓯᙱᑐᓪᓗᑎᒃ ᑭᓯᐊᓂ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ 

ᐱᔪᓐᓇᖅᑎᑦᑎᓗᓂ ᐱᓕᕆᐊᒥᒃ ᓴᖅᑎᑕᐅᒃᐸᑦ ᐅᕝᕙᓘᓐᓃᑦ 
ᐃᓕᔭᐅᒃᑲᓐᓂᖅᐸᑦ; 

(i) ᐊᑐᐃᓐᓇᐅᑎᑦᓯᓗᑎᒃ ᑐᒃᓯᕋᐅᑎᓄᑦ ᐊᑭᓕᒃᑲᓐᓂᕆᐊᓕᖕᓄᑦ 
ᐅᑯᓄᖓ 
(i) ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂ ᑐᒃᓯᕋᐅᑏᑦ, 
(ii) ᑐᒃᓯᕋᐅᑏᑦ ᒥᑭᑦᑐᓄᑦ ᐊᔾᔨᒌᙱᓐᓂᖏᓐᓄᑦ, 
(iii) ᑐᒃᓯᕋᐅᑏᑦ ᐋᖅᑭᒃᑕᐅᖁᓪᓗᒍ ᐊᓯᐊᒎᖓᔪᒃᑯᑦ 

ᐊᖏᖃᑎᒌᒍᓐᓇᐃᓕᔪᓄᑦ ᐋᖅᑭᒃᓯᓂᕐᒧᑦ 
ᐃᓕᖅᑯᓯᐅᕙᒃᑐᒃᑯᑦ, ᐊᒻᒪᓗ 

(iv)  ᐊᔪᐃᓐᓇᕆᐊᒃᑲᓐᓂᕈᑏᑦ ᐱᕙᓪᓕᐊᑎᑦᑎᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔨᖏᓐᓄᑦ; 

(j) ᐊᑐᐃᓐᓇᕈᖅᑎᓪᓗᒋᑦ ᐅᑎᖅᑎᑕᐅᔪᒃᓴᑦ ᐱᕙᓪᓕᐊᑎᑦᑎᓂᕐᒧᑦ 
ᐊᑭᖏᑦ ᐱᑖᖅᑎᑕᐅᓚᐅᙱᓐᓂᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᒥᒃ, ᐊᑭᖏᓐᓄᑦ−ᐅᑎᖅᑎᑕᐅᕙᓪᓕᐊᔪᓄᑦ ᓴᓇᔭᐅᔪᓄᑦ 
ᑐᙵᕕᖃᕐᓗᑎᒃ ᓴᓇᔭᐅᓇᔭᕐᓂᖏᓐᓄᑦ ᓄᓇᓕᖕᓂ 
ᒪᑭᒪᔾᔪᑕᐅᓯᒪᔪᓄᑦ ᐱᔨᑦᑎᕋᖅᑐᓄᑦ ᐱᕙᓪᓕᐊᓂᕆᔭᐅᔪᓄᑦ; ᐊᒻᒪᓗ 

(k) ᐊᑐᐃᓐᓇᕈᖅᑎᓪᓗᒋᑦ ᐅᑎᖅᑎᑕᐅᔪᒃᓴᑦ ᐱᕙᓪᓕᐊᑎᑦᑎᓂᕐᒧᑦ 
ᐊᑭᓕᒐᒃᓴᙳᖅᑎᑕᐅᔪᑦ ᐱᑖᖅᑎᑕᐅᓚᐅᙱᓐᓂᖏᓐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᒥᒃ, 
ᐊᑭᖏᓐᓄᑦ−ᐅᑎᖅᑎᑕᐅᕙᓪᓕᐊᔪᓄᑦ ᑐᙵᕕᖃᕐᓗᑎᒃ 
ᑮᓇᐅᔭᖃᖅᑎᑦᑎᓂᐊᕐᓗᓂ ᐊᖏᒡᓕᒋᐊᖅᑎᑦᑎᓂᕐᒥᒃ ᓄᓇᓕᒻᒥ 

ᒪᑭᒪᔾᔪᑕᐅᓯᒪᔪᓄᑦ ᑕᐃᒪᐃᑦᑕᕆᐊᖃᖅᑎᑕᐅᔪᓄᑦ 
ᐱᕙᓪᓕᐊᓂᕆᔭᐅᔪᒧᑦ. 

 
ᒥᑭᑦᑐᑦ ᐊᔾᔨᒌᙱᓐᓂᖏᑦ − ᐃᓱᒪᒋᔭᐅᔪᑦ ᑮᓇᐅᔭᖅᑖᖑᕙᒃᑐᑦ 

(6) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᐃᓱᒪᒋᔭᐅᕗᖅ 
ᐱᔪᓐᓇᖅᑎᑦᑎᔾᔪᑕᐅᓇᓱᒋᔭᐅᓪᓗᓂ ᒥᑭᑦᑐᓂᒃ ᐊᔾᔨᒌᙱᑐᓂᖏᑕ 
ᐱᔭᕆᐊᖃᖅᐸᒃᑕᖏᓐᓂᒃ. 
 
ᒥᑭᑦᑐᑦ ᐊᔾᔨᒌᙱᓐᓂᖏᑦ − ᑐᑭᖓ 

(7) ᐱᔾᔪᑎᒋᓪᓗᒋᑦ ᑖᑦᓱᒪ ᐃᓚᖓᓂ, ᒥᑭᑦᑑᑦ ᐊᔾᔨᒌᙱᓐᓂᖏᑦ ᐃᒪᐃᑉᐳᒃ 
ᐊᔾᔨᒌᙱᓂᖏᑕ ᓲᕐᓗ, ᑲᑎᒪᔩᑦ ᐃᓱᒪᒋᔭᖓ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨ 
ᐱᔪᓐᓇᕐᓂᖃᖅᑐᖅ ᐊᖏᕈᓐᓇᕐᓗᑎᒃ ᐊᔾᔨᒌᖏᔾᔪᑎᖏᓐᓂᑦ, 

(a) ᓈᒻᒪᒃᑐᒥᒃ ᐱᔾᔪᑎᖃᖅᐳᖅ; 
(b) ᐊᖑᒻᒪᑎᓗᓂ ᐱᔾᔪᑎᒋᔭᖏᓐᓂᒃ ᐊᒻᒪᓗ ᑐᕌᒐᖏᓐᓂᒃ ᑕᒪᐃᓐᓄᑦ 

ᐸᕐᓇᐅᑎᓄᑦ; 
(c) ᐱᐅᙱᑦᑐᒃᑯᑦ ᐊᒃᑐᐃᓂᖃᙱᑦᑐᖅ ᐊᒻᒪᓗ ᐊᒃᑐᐃᓂᕐᓗᔾᔮᖖᒋᒻᒪᑦ 

(i) ᖃᓂᒋᔭᖏᑦ ᐱᕙᓪᓕᐊᓂᐅᑉ, ᐅᕝᕙᓘᓐᓃᑦ 
(ii) ᓄᓇᓕᖕᓂ ᒪᑭᒪᔾᔪᑎᑦ; ᐊᒻᒪᓗ 

(d) ᓴᖅᑭᑎᑦᑎᕙᙱᓚᖅ ᖃᓄᐃᓕᖓᓂᕐᒥᒃ ᐅᓗᕆᐊᓇᖅᑐᒥᒃ 
ᐅᕝᕙᓘᓐᓃᑦ ᐋᓐᓂᖅᑐᖃᕐᓗᓂ ᖃᓄᐃᙱᑦᑎᐊᕈᓐᓇᕐᓂᕐᒧᑦ 
ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑭᓇᑐᐃᓐᓇᒧᑦ. 

 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
13. (1) ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᐃᒪᐃᑦᑕᕆᐊᓕᒃ 

(a) ᑲᑎᒪᔩᑦ ᓴᖅᑭᑦᑎᔭᕆᐊᖃᖅᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖃᕐᓗᑎᒃ 
ᐊᒻᒪᓗ ᒪᕐᕈᒃᑲᓂᕐᓂᑦ ᑲᑎᒪᔨᓂᒃ ᑎᒃᑯᐊᖅᑕᐅᓯᒪᔫᑦ ᐋᖅᑭᑕᐅᕈᑎᒃᑯᑦ 
ᑲᑎᒪᔨᓄᑦ; 

(b) ᐊᑐᐃᓐᓇᑎᑦᓯᓗᑎᒃ ᑎᒃᑯᐊᑕᐅᓂᖓᑕ ᐊᓪᓚᑎᐅᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐊᔪᓐᓇᕆᐊᒃᑲᓂᕐᓂᒧᑦ ᑲᑎᒪᔨᖏᓐᓄᑦ; ᐊᒻᒪᓗ 

(c)  ᐊᑐᐃᓐᓇᐅᑎᑦᓯᓗᑎᒃ ᑲᑎᒪᓂᐅᓂᐊᖅᑐᒧᑦ, ᐱᓯᒪᓪᓗᑎᒃ 
ᑲᑎᒪᔾᔪᑎᓂᒃ, ᐊᑎᓕᐅᕐᓗᓂ ᐱᔪᓐᓇᐅᑎᖃᕐᓂᕐᒥᒃ ᐊᒻᒪᓗ 
ᐊᓯᖏᓐᓂᒃ ᐱᔾᔪᑕᐅᔪᓄᑦ ᑐᕌᖓᔪᖕᓄᑦ ᐱᕙᓪᓕᐊᑎᑦᑎᓂᕐᒥ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ. 

 
ᐊᓪᓚᕝᕕᒻᒥ ᐃᓱᓕᕝᕕᒃᓴᖓ 

(2) ᐃᒃᓯᕙᐅᑕᖅ ᐊᓯᖏᓪᓗ ᑲᑎᒪᔨᐅᖃᑕᐅᔪᑦ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓪᓗᑎᑦ ᐊᕐᕌᒍᓄᑦ ᐱᖓᓱᓄᑦ ᐊᒻᒪᓗ 
ᓄᖅᑲᖅᑎᑕᐅᙱᑐᐃᓐᓇᕆᐊᓕᒃ ᑭᓯᐊᓂ ᐱᔾᔪᑎᖃᓪᓗᑎ. 

ᐃᓐᓄᒃᓯᒪᙱᑦᑐᑦ 

(3) ᐃᓐᓄᒃᓯᒪᔪᖃᙱᑉᐸᑦ ᐱᕙᓪᓕᐊᑎᑦᑎᓂᕐᒧᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔨᓄᑦ, ᑲᑎᒪᔩᑦ ᑎᒃᑯᐊᖅᓯᔭᕆᐊᖃᖅᐳᑦ ᓄᑖᒥᒃ ᑲᑎᒪᔨᒃᓴᒥᒃ ᐃᓂᒋᔭᐅᓂᐊᖅᑐᒥᒃ 
ᐃᓄᖃᙱᓐᓂᐅᑉ ᐃᓂᖓ ᐃᓱᓕᓐᓇᓱᖕᓂᖓᓄᑦ. 
 
ᐊᔪᖅᑎᑕᐅᔪᑦ ᑎᒃᑯᐊᖅᑕᐅᓯᒪᔪᐃᑦ 

(4) ᐃᓚᒋᔭᐅᔪᑦ ᑲᑎᒪᔨᓄᑦ ᐱᕙᓪᓕᐊᑎᑦᑎᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᓄ 
ᓄᓇᓕᖕᓂ ᒐᕙᒪᒋᔭᐅᔪᓄᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔭᕆᐊᖃᙱᓚᑦ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᒋᔭᐅᔪᓄᑦ ᓄᓇᓕᓐᓂᑦ. 
 
ᑐᖅᑯᖅᑐᐃᓂᖅ ᑎᒃᑯᐊᖅᑕᐅᓯᒪᔪᓄᑦ 

(5) ᑲᑎᒪᔩᑦ ᓇᓗᓇᐃᖅᓯᔭᕆᐊᖃᖅᑐᑦ ᐋᖅᑭᑕᐅᕈᑎᓕᒫᖏᑦ ᑎᒃᑯᐊᖅᑕᐅᔪᑦ 
ᑲᑎᒪᔨᒃᓴᒥᒃ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ 
ᑐᖅᑯᖅᑕᐅᒐᓗᐊᕐᒪᖔᑕ ᑐᑭᒧᐊᒃᑎᑦᑎᔨᒧᑦ. 
 
ᑮᓇᐅᔭᖃᖅᑎᑕᐅᓂᖅ 

(6) ᓄᓇᓕᖕᓂ ᒐᕙᒋᔭᐅᔪᖅ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᔭᕆᐊᓕᒃ ᐊᒻᒪᓗ 
ᐊᑐᐃᓐᓇᐅᑎᑦᑎᓂᕐᒥᑦ ᐊᐅᓚᑦᑎᓂᕐᒧᑦ ᐃᑲᔪᖅᑐᕐᓂᕐᒥᑦ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ ᓄᓇᓕᖕᓂ. 
 
ᒪᓕᒃᑕᐅᔭᕆᐊᓖᑦ 

(7) ᑖᓐᓇ ᒪᓕᓪᓗᒍ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᓴᖅᑭᒃᑕᐅᑎᓪᓗᒍ, 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᒪᓕᒐᓕᐅᕈᓐᓇᖅᑐᑦ 
ᐱᓕᕆᔾᔪᓯᖏᓐᓂᑦ ᐊᒻᒪᓗ ᐱᓕᕆᔾᔪᓯᕐᓄᑦ ᐊᒻᒪᓗ ᐱᓕᕆᐊᖑᒐᔪᒃᑐᑦ ᐊᒻᒪᓗ 
ᐊᐅᓚᑦᑎᔾᔪᑎᑦ ᐱᓕᕆᐊᖏᓐᓂᒃ. 
 

ᐱᓕᕆᔾᔪᓯᖅ ᐊᑐᓕᖅᑎᑦᑎᓂᐊᕐᓗᑎᒃ ᐸᕐᓇᐅᑎᓄᑦ ᒪᓕᒐᕋᓛᓂᑦ 
 
ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎ 
14. (1) ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔭᕆᐊᓖᑦ ᑐᒃᓯᕋᐅᑕᐅᔪᒥᑦ ᐸᕐᓇᐅᑎᓄᑦ 
ᒪᓕᒐᕋᓛᒥᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓚᐅᖅᑎᓪᓗᒍ ᑭᓯᐊᓂ ᐊᐃᑉᐸᖓᓂ 
ᐅᖃᓕᒫᖅᑕᐅᓚᐅᖅᑎᓐᓇᒍ. 
 
ᐃᓗᓕᖏᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎ 

(2) ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎ ᑐᒃᓯᕋᐅᑎᒧᑦ ᐸᕐᓇᐅᑎᓄᑦ ᒪᓕᒐᕋᓛᓄᑦ 
ᐃᓚᐅᑎᑦᑎᔭᕆᐊᓕᒃ 

(a) ᐱᔾᔪᑎᒋᔭᖓ ᑲᑎᒪᔩᑦ ᑐᒃᓯᕋᕌᖓᑦ ᑲᔪᓯᑎᑦᑎᔪᒪᓪᓗᑎᒃ ᐸᕐᓇᐅᑎᓄᑦ 
ᒪᓕᒐᕋᓛᒥᒃ; 

(b) ᓄᓇᐃᑦ ᐊᔾᔨᖏᓐᓂᒃ ᑐᒃᓯᕋᐅᑕᐅᓯᒪᔪᑦ ᐸᕐᓇᐅᑎᓄᑦ ᒪᓕᒐᕋᓛᓄᑦ 
ᖃᐅᔨᓴᖅᑕᐅᑐᐃᓐᓇᕆᐊᖃᖅᐳᑦ ᐃᓄᖕᓄᑦ, ᐃᓚᖃᕆᐊᖃᖅᑐᓂ 
ᐊᓪᓚᕕᖓᑕ ᓄᓇᓕᖕᓂ ᒐᕙᒪᒋᔭᐅᔪ ᑲᑐᔾᔨᖃᑎᒌᖏᓐᓄᑦ 
ᑎᑎᕋᕐᕕᖓᑕ ᐃᑲᕐᕋᖏᓐᓂᒃ; 

(c) ᐃᑭᐊᖅᑭᕕᐅᑉ ᑐᕌᕈᑖ ᐊᔾᔨᖓᓂᑦ ᑐᒃᓯᕌᖑᔪᒥᑦ ᐸᕐᓇᐅᑎᓄᑦ 
ᒪᓕᒐᕋᓛᓂᑦ ᐊᑐᖅᑕᐅᔪᓐᓇᕐᓗᓂ; 

(d) ᖃᖓᒃᑯᑦ, ᐅᓪᓗᖏᑦ ᓇᒦᓐᓂᖏᓪᓗ ᑖᒃᑯᐊ ᑲᑎᒪᔩᑦ ᑭᒃᑯᓕᒫᓄᑦ 
ᑲᑎᒪᑎᑦᓯᓂᖃᖅᑎᓯᓪᓗᑎᒃ ᑐᒃᓯᕋᖅᑕᐅᔪᑦ ᐸᕐᓇᐃᓂᕐᒧᑦ 
ᒪᓕᒐᕋᓛᓂᑦ, ᓲᕐᓗ ᐅᓪᓗᑦ ᖁᓕᑦ ᐊᓂᒍᖅᓯᒪᓕᕐᓗᑎᒃ ᓯᕗᓪᓕᖅᐹᒥ 
ᐃᓄᖕᓄᑦ ᖃᐅᔨᒃᑲᐃᑎᑦᑎᓚᐅᖅᑎᓪᓗᒋᑦ ᐃᓚᖃᖅᑐᒥᒃ 
ᖃᔅᓯᒧᐊᖅᐸᑦ, ᐅᓪᓗᖓᑕ ᐊᒻᒪᓗ ᓇᓃᓐᓂᐊᕐᓂᖓ; 

(e) ᑭᒃᑯᑐᐃᓐᓇᕐᓄᑦ ᓈᓚᖕᓂᐅᔪᑦ ᖃᕆᑕᐅᔭᒃᑯᑦ ᑕᑯᔭᐅᔪᓐᓇᖅᐸᑕ, 
ᖃᓄᖅ ᑕᑯᔭᐅᔪᓐᓇᕐᒪᖔᑕ; 

(f) ᖃᓄᖅ ᐊᒻᒪᓗ ᐃᓱᓕᕝᕕᒃᓴᖓ ᑭᒡᒐᖅᑐᐃᓂᕐᒧᑦ ᐱᔾᔪᑎᒋᓪᓗᒍ 
ᑐᒃᓯᕋᐅᑕᐅᔪᖅ ᐸᕐᓇᐃᓂᕐᒧᑦ ᒪᓕᒐᕋᓛᖅ, ᐊᓯᐊᒍᑦ ᐃᓚᐅᓂᐅᑉ 
ᑭᒃᑯᑐᐃᓐᓇᕐᓄᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ; ᐊᒻᒪᓗ 

(g) ᐊᓯᖏᑦ ᓇᓪᓕᐊᑐᐃᓐᓇᖓᑕ ᐊᑐᖅᑕᐅᔭᕆᐊᓖᑦ ᐱᔾᔪᑎᓖᑦ 
ᑭᒃᑯᑐᐃᓐᓇᓂᒃ ᐅᖃᖃᑎᖃᕐᓂᕐᒥᒃ ᐊᑐᐃᓐᓇᐅᑎᑕᐅᕗᑦ ᑕᒪᐃᓐᓄᑦ 
ᐸᕐᓇᐅᑎᒧᑦ ᐅᕝᕙᓘᓐᓃᑦ ᐋᖅᑭᑕᐅᕈᑎᓕᐅᖅᑕᐅᓯᒪᔪᓄᑦ 
ᐃᓚᒃᑲᓐᓂᖓᓂ (4)-ᒥᒃ. 

 
ᐃᓂᒋᔭᐅᔪᖅ ᖃᕆᑕᐅᔭᒃᑯᑦ ᑭᓯᐊᓂ ᐱᔭᕆᐊᖃᖅᐸᑦ 

(3) ᑭᒡᓕᖃᖅᑎᑕᐅᑲᐃᓐᓇᕐᓂᖅ ᑲᑎᙵᓂᐅᔪᓄᑦ ᓄᖅᑲᖓᑎᑦᑎᒃᐸᑦ 
ᑭᒃᑯᑐᐃᓐᓇᕐᓂᒃ ᓈᓚᒃᑎᑦᑎᓂᕐᒥᒃ ᓇᓂᑐᐃᓐᓇᖅ ᓄᓇᓕᐅᑉ ᐃᓗᐊᓂ, ᑭᒃᑯᑐᐃᓐᓇᕐᓂᒃ 
ᓈᓚᒃᑎᑦᑎᓂᖅ ᑲᔪᓯᑎᑕᐅᔪᓐᓇᖅᑐᖅ ᑭᓯᐊᓂ ᖃᕆᑕᐅᔭᒃᑯᑦ ᐃᓂᒥ 

(a) ᐊᑐᐃᓐᓇᐅᔪᖅ ᐊᑎᓕᐅᖅᓯᒪᙱᓪᓗᓂ 
ᐊᑎᓕᐅᖅᓯᒪᙱᓪᓗᓂᓘᓐᓃᑦ; ᐊᒻᒪᓗ 

(b) ᐱᕕᖃᖅᑎᑦᓯᔪᖅ ᐊᑕᐅᑦᒃᑯᑦ ᑕᕐᕆᔭᓕᐅᕐᓂᕐᒥᒃ ᓂᐱᓕᐅᕆᓂᕐᒥᓪᓗ 
ᑐᓴᐅᒪᖃᑦᑕᐅᑎᓂᕐᒥᒃ. 

 
ᓴᖅᑭᑎᒃᓯᓂᖅ ᐱᓕᕆᔾᔪᓯᓂᑦ 

(4) ᑖᒃᑯᐊ ᒪᓕᓪᓗᒋᑦ ᓇᓪᓕᐊᑐᐃᓐᓇᖏᑦ ᐱᔭᕆᐊᖃᖅᑐᑦ ᑕᐃᒪᓐᓄᑦ ᐸᕐᓇᐅᑎᓄᑦ, 
ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐋᖅᑭᒋᐊᕈᑎᒃᑯᑦ, ᓴᖅᑭᒃᑎᓯᕐᓗᑎᒃ ᐱᓕᕆᔾᔪᑎᓂᒃ 
ᒪᓕᒃᑕᐅᓂᐊᖅᑐᓂᒃ ᐃᓄᖕᓄᑦ ᑐᓂᓯᔪᒪᔪᓄᑦ ᑭᒡᒐᖅᑐᐃᓂᐊᖅᑐᓂᑦ ᐃᓱᒪᒋᓪᓗᒋᑦ 
ᑐᒃᓯᕋᖅᑕᐅᓯᒪᔪᒥᒃ ᐸᕐᓇᐃᓂᕐᒧᑦ ᒪᓕᒐᕋᓛᒥᒃ, ᐃᓚᒋᓗᒋᑦ 

(a) ᑖᓐᓇ ᒪᓕᓪᓗᒍ ᐃᓚᒃᑲᓂᖓᓂ (6), 
(i) ᑐᓂᓯᔭᕆᐊᖃᕐᓗᑎᒃ ᑭᒡᒐᖅᑐᐃᔪᓂᒃ ᑲᑎᒪᔨᓄᑦ ᐃᓄᓕᒫᓂᒃ 

ᓯᕗᓂᐊᒍ ᑲᑎᒪᑎᑦᓯᓂᖃᓚᐅᖅᑎᓪᓗᒍ ᑭᒃᑯᓕᒫᓄᑦ, ᐊᒻᒪᓗ 

(ii) ᒪᓕᒐᖃᖅᑎᑦᑎᓂᖅ ᑐᓂᓯᓂᕐᒥᒃ ᑭᒡᒐᖅᑐᐃᔾᔪᑎᓂᒃ 
ᐱᔾᔪᑎᓕᖕᓂᒃ ᐸᕐᓇᐃᓂᕐᒧᑦ ᒪᓕᒐᕋᓛᒥᒃ, ᐃᓚᐅᓂᐅᑉ 
ᐊᓯᐊᒍᑦ ᑭᒃᑯᑐᐃᓐᓇᓄᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ; 
ᐊᒻᒪᓗ 

(b) ᒪᓕᒐᓕᐅᕐᓂᕐᒥᑦ ᐅᓂᒃᑳᖅᑕᐅᔪᓂᑦ ᐅᖃᐅᓯᒃᑯᑦ ᑐᓂᔭᐅᔪᓂᑦ 
ᑭᒃᑯᓕᒫᓄᑦ ᑲᑎᒪᑎᑦᓯᓪᓗᑎᒃ. 

 
ᐃᓚᒋᔭᐅᙱᑦᑐᑦ 

(5) ᐱᓕᕆᔾᔪᓰᑦ ᓴᖅᑭᑕᐅᔪᑦ ᐃᓚᒃᑲᓐᓂᖓᓂ (4) ᐊᑑᑎᖃᖅᐳ ᑭᓯᐊᓂ 
ᑭᒃᑯᑐᐃᓐᓇᕐᓂᑦ ᐅᖃᖃᑎᖃᕐᓂᕐᒧᑦ ᐃᓚᒋᔭᐅᑉᐸᑕ ᑭᒃᑯᑐᐃᓐᓇᕐᓄᑦ ᑐᓴᖅᑎᑦᓯᔾᔪᑎᒥᑦ 
ᑖᒃᑯᓄᖓ ᑭᒃᑯᑐᐃᓐᓇᕐᓂᑦ ᐅᖃᖃᑎᖃᕐᓂᕐᒧᑦ ᒪᓕᓪᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (2) 
−ᒥᒃ. 
 
ᐅᖃᐅᓯᒃᑯᑦ ᑭᒡᒐᑐᐃᓂᖅ ᐃᒻᒥᑰᑦᑐᓄᑦ 

(6) ᑲᑎᒪᔩᑦ ᑐᓂᓯᔭᕆᐊᖃᖅᐸᑕ ᑎᑎᕋᖅᓯᒪᔪᓂᒃ ᑭᒡᒐᖅᑐᐃᔪᓄᑦ ᑲᑎᒪᔨᓄᑦ 
ᐃᓚᒋᔭᐅᑎᓪᓗᒋᑦ ᑭᒃᑯᓕᒫᓄᑦ ᐅᖃᖃᑎᖃᕐᓂᑯᑦ, ᑲᑎᒪᔩᑦ ᒪᓕᒐᓕᐅᕆᐊᖃᖅᑐᑦ ᑖᒃᑯᓄᖓ 

(a) ᐃᓄᐃᑦ ᐱᔪᒪᔪᑦ ᑐᓂᓯᓂᐊᕐᓗᑎᒃ ᐅᖃᐅᓯᒃᑯᑦ; ᐊᒻᒪᓗ 
(b) ᑕᒻᒪᖅᓯᒪᙱᑦᑐᓂᒃ ᓂᐱᓕᐅᕆᓂᖅ ᑕᐃᒃᑯᓄᖓ ᐅᖃᐅᓯᒃᑯᑦ 

ᑐᓐᓂᖅᑯᑕᐅᔪᓄᑦ. 
 
ᑭᒃᑯᓕᒫᓄᑦ ᑲᑎᒪᑎᑦᓯᓂᖅ 

(7) ᑲᑎᒪᔩᑦ ᑭᒃᑯᓕᒫᓄᑦ ᑲᑎᒪᑎᑦᓯᓂᕆᐊᖃᖅᑐᑦ ᐱᔾᔪᑎᒋᓗᒍ ᑐᒃᓯᕋᖅᑕᔪᓄᑦ 
ᐸᕐᓇᐃᓂᕐᒧᑦ ᒪᓕᒐᕋᓛᓂᑦ ᑲᒪᓚᐅᖅᑎᓪᓗᒋᑦ, ᐅᓪᓗᖓ ᐊᒻᒪᓗ ᓇᓃᓐᓂᖏᑕ 
ᐅᖃᖅᓯᒪᔪᒥ ᖃᖓᑦᑎᐊᓕᓴᐅᓛᒥᒃ ᑭᒃᑯᑐᐃᓐᓇᓄᑦ ᖃᐅᔨᑎᑦᑎᓂᕐᒥᒃ ᑐᒃᓯᕋᐅᑎᐅᔪᒥᑦ 
ᐸᕐᓂᐃᓂᐅᔪᒥᑦ ᒪᓕᒐᕋᓛᓂᒃ ᑕᒪᓐᓇᓗ ᒪᓕᓪᓗᑎ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (2)(d)−ᒥᒃ. 
 
ᐃᓚᒋᐊᒃᑲᓐᓂᖅᑐᑦ ᑭᒃᑯᓕᒫᓄᑦ ᑲᑎᒪᑎᑦᓯᓂᕐᒧᑦ 

(8) ᑲᑎᒪᔩᑦ ᐋᖅᑭᒃᓯᑐᐃᓐᓇᕆᐊᖃᖅᐳᑦ ᐃᓚᒋᐊᒃᑲᓐᓃᓪᓗᑎᒃ ᑭᒃᑯᓕᒫᓄᑦ 
ᑲᑎᒪᑎᑦᓯᓂᕐᒧᑦ, ᐊᑐᖅᑕᐅᔭᕆᐊᓕᒃ ᐊᐃᑉᐸᖓᓂ ᐅᖃᓕᒫᖅᑕᐅᓚᐅᙱᓐᓂᖓᓂ, 
ᐱᔾᔪᑎᒋᓪᓗᒍ ᑐᒃᓯᕋᖅᑕᐅᓂᖓᑕ ᐸᕐᓇᐃᓂᕐᒧᑦ ᒪᓕᒐᕋᓛᑎᒍᑦ ᑐᓂᓯᓂᒃᑯᑦ ᓄᑖᒥᒃ 
ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎᒥᒃ ᒪᓕᓪᓗᒍ ᐃᓚᒃᑲᓂᖓᓂ (2)−ᒥᒃ. 
 
ᑭᒡᒐᖅᑐᐃᔪᐃᑦ 

(9) ᑭᒃᑯᓕᒫᓄᑦ ᑲᑎᒪᑎᑦᓯᓂᖃᖅᑎᓪᓗᒋᑦ ᐱᔾᔪᑎᖃᕐᓗᑎᒃ ᑐᒃᓯᕋᐅᑕᐅᓯᒪᔪᒥᒃ 
ᐸᕐᓇᐃᓂᕐᒧᑦ ᒪᓕᒐᕋᓛᕐᒥᒃ, ᑲᑎᒪᔩᑦ ᓈᓚᒋᐊᖃᖅᑐᑦ 

(a) ᐃᓄᓕᒫᑦ ᑭᒡᒐᖅᑐᖅᑎᖃᕈᒪᔪᑦ ᐃᓱᒫᓗᑎᕆᔭᖏᓐᓂᑦ ᖃᓄᖅ 
ᓇᓪᓕᐊᑐᐃᓐᓇᖏᓐᓂ ᒪᓕᒋᐊᓕᓐᓂᑦ ᑐᒃᓯᕋᐅᑎᐅᔪᒥ ᒪᓕᒐᕋᓛᕐᒧᑦ 
ᐊᒃᑐᐃᔾᔪᑕᐅᑐᐃᓐᓇᕆᐊᖃᕐᓂᖏᓐᓂᒃ ᐃᓄᖕᒧᑦ ᐅᕝᕙᓘᓐᓃᑦ 

ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ ᐊᑐᖅᑐᐊᑐᒻᒧᑦ ᓄᓇᒥᒃ ᐃᓄᒻᒧᑦ 
ᑭᒡᒐᖅᑐᖅᑕᐅᔪᒥᒃ; 

(b) ᑕᒪᕐᒥᒃ ᓄᓇᓕᖕᓂᙶᖅᑐᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᐅᔪᓄᑦ 
ᐅᕝᕙᓘᓐᓃᑦ ᐊᑐᖅᑐᐊᑐᒻᒧᑦ ᑐᓴᖅᑕᐅᒍᒪᔪᒧᑦ; 

(c) ᐃᓚᒋᔭᐅᔪᑦ ᑭᒃᑯᓕᒫᓄᑦ ᑐᓴᖅᑕᐅᒍᒪᔪᑦ; ᐊᒻᒪᓗ 
(d) ᑐᑭᒧᐊᒃᑎᑦᑎᔨᐅᑉ ᐃᓱᒪᖅᓲᑎᒋᓗᓂᐅᒃ, ᐅᕝᕙᓘᓐᓃᑦ ᖃᐅᔨᒪᔨᒻᒪᕆᒃ 

ᑎᓕᔭᐅᓯᒪᔪᖅ ᑐᑭᒧᐊᒃᑎᑦᑎᔨᒧᑦ ᑎᑎᖅᑲᑎᒍᑦ. 
 
ᐃᓚᒋᔭᐅᙱᑦᑐᑦ 

(10) ᑕᐃᒪ ᑐᑭᒧᐊᒃᑎᑦᑎᔨ ᓇᓗᓇᐃᖅᓯᒃᐸᑦ ᑐᒃᓯᕋᐅᑕᐅᔪᒧᑦ ᐸᕐᓇᐅᑎᓄᑦ 
ᒪᓕᒐᕋᓛᓄᑦ ᐋᖅᑭᒋᐊᕈᑕᐅᓪᓗᓂ ᑭᓯᐊᓂ ᐱᑕᖃᖅᐸᒌᖅᑐᒥᒃ ᐸᕐᓇᐅᑎᓄᑦ ᒪᓕᒐᕋᓛᒥᒃ 
ᐱᔾᔪᑎᒋᓪᓗᒍ ᓇᓗᓇᖅᓯᓂᕐᒧᑦ ᐱᑕᖃᖅᐸᒌᖅᑐᒥᒃ ᐊᑐᖅᑕᐅᔭᕆᐊᓕᖕᒥᒃ, ᑖᓐᓇ ᐃᓚᖓᓂ 
ᐊᒻᒪᓗ ᐃᓚᖓᓂ 15-ᒥᒃ ᐊᑐᙱᑦᑐᑦ ᑐᒃᓯᕋᐅᑕᐅᓯᒪᔪᒧᑦ ᐸᕐᓇᐅᑎᓄᑦ ᒪᓕᒐᕋᓛᒧᑦ. 
 
ᐃᓱᒪᒃᓴᖅᓯᐅᕈᑎᖃᕐᓂᖅ ᑭᒡᒐᖅᑐᐃᓂᕆᔭᐅᔪᓂᒃ 
15. (1) ᑭᒃᑯᓕᒫᓄᑦ ᑲᑎᒪᑎᑦᓯᓚᐅᖅᑎᓪᓗᒋᑦ ᐸᕐᓇᐃᓂᕐᒧᑦ ᒪᓕᒐᕋᓛᒥᑦ, ᑲᑎᒪᔩᑦ 
ᐃᒪᐃᑦᑕᕆᐊᓖᑦ 

(a) ᐃᓱᒪᒋᓪᓗᒋᑦ ᑭᒡᒐᖅᑐᐃᔪᓕᒫᑦ ᐃᓱᒪᒋᓪᓗᒋᑦ ᑐᒃᓯᕋᐅᑕᐅᔪᒥ 
ᐸᕐᓇᐃᓂᕐᒧᑦ ᒪᓕᒐᕋᓛᒥᒃ ᐋᖅᑭᒃᑕᐅᓯᒪᔪᒥ ᑭᒃᑯᓕᒫᓄᑦ 
ᑲᑎᒪᑎᑦᓯᓂᐅᓚᐅᖅᑎᒥᒃ ᐅᕝᕙᓘᓐᓃᑦ ᑐᓂᔭᐅᓯᒪᔪᒥ ᑎᑎᖅᑲᑎᒍᑦ; 

(b) ᐃᓱᒪᓕᐅᕆᐊᓕᒃ ᓲᕐᓗ ᐊᒻᒪᓗ, ᐊᑑᑎᖃᖅᐸ, ᖃᓄᖅ 
ᑐᒃᓯᕋᐅᑕᐅᓯᒪᔪᖅ ᐸᕐᓇᐃᓂᕐᒧᑦ ᐊᒻᒪᓗ ᑖᐃᒃᑯᐊ ᒪᓕᒐᕋᓛᒃ 
ᐋᖅᑭᒋᐊᖅᑕᐅᓗᓂ ᑭᖑᓂᐊᒍᑦ ᐃᓱᒪᒃᓴᖅᓯᐅᓚᐅᖅᑎᓪᓗᒋᑦ 
ᑭᒡᒐᖅᑐᐃᔪᓂᑦ; ᐊᒻᒪᓗ 

(c) ᐊᑑᑎᖃᖅᐸᑦ, ᐊᓯᑦᔨᕆᐊᓖᑦ ᐋᖅᑭᒋᐊᕆᐊᖃᖅᐸᑕ 
ᑐᒃᓯᕋᐅᑕᐅᓯᒪᔪᓄᑦ ᐸᕐᓇᐅᑎᓄᑦ ᒪᓕᒐᕋᓛᕐᒧᑦ 
ᑐᓐᓂᖅᑯᑕᐅᓚᐅᙱᖅᑎᓪᓗᒋᑦ ᑐᑭᒧᐊᒃᑎᑦᑎᔨᒧᑦ ᐊᖏᖅᑕᐅᖁᓗᒍ 
ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ. 

 
ᑐᓂᔭᐅᓂᖅ ᐊᖏᖅᑕᐅᓂᕐᒧᑦ 

(2) ᐱᖓᔪᐊᓐᓂ ᐅᖃᓕᒫᖅᑕᐅᓚᐅᙱᑎᓪᓗᒋᑦ ᑐᒃᓯᕋᐅᑕᐅᓯᒪᔪᒥ ᐸᕐᓇᐅᑎᓄᑦ 
ᒪᓕᒐᕋᓛᖅ, ᑲᑎᒪᔩᑦ ᑐᓂᓯᔭᕆᐊᖃᖅᐳᑦ ᑐᑭᒧᐊᒃᑎᑦᑎᔨᒧᑦ 

(a) ᐊᔾᔨᖓᓂᒃ ᑐᒃᓯᕋᖅᑕᐅᔪᒥᒃ ᐸᕐᓇᐃᓂᕐᒧᑦ ᒪᓕᒐᕋᓛᖅ; ᐊᒻᒪᓗ 
(b) ᒪᓕᒐᖅᑎᒍᑦ ᓱᓕᓂᕋᕈᑦ ᐱᕙᓪᓕᐊᑎᑦᑎᔨᒧᑦ ᐅᕝᕙᓘᓐᓃᑦ 

ᐊᐅᓚᑦᑎᔨᒻᒪᕆᖕᒧᑦ ᓄᓇᓕᖕᓂ ᒐᕙᒪᒋᔭᐅᔪ ᑲᑐᔾᔨᖃᑎᒌᖏᓐᓄᑦ 
ᓱᓕᓂᕋᕐᓗᓂ ᐅᑯᓄᖓ 
(i) ᐃᓗᓕᖏᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎ ᐅᕝᕙᓘᓐᓃᑦ 

ᖃᐅᔨᒃᑲᐃᔾᔪᑎᓄᑦ ᐱᔾᔪᑎᒋᓪᓗᒍ ᑐᒃᓯᕋᐅᑎᒧᑦ ᐸᕐᓇᐃᓂᕐᒧᑦ 
ᒪᓕᒐᕋᓛᑦ, 

(ii) ᑎᑎᕋᖅᑕᐅᓂᖏᑦ ᑭᒃᑯᑐᐃᓐᓇᕐᓂᑦ ᖃᐅᔨᒃᑲᐃᔾᔪᑎ 
ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑏᑦ ᐱᔾᔪᑎᒋᓪᓗᒍ ᑐᒃᓯᕋᖅᑕᐅᔪᖅ 
ᐸᕐᓇᐃᓂᕐᒧᑦ ᒪᓕᒐᕋᓛᒥᑦ, ᐃᓚᐅᓪᓗᓂ ᐅᓪᓗᖓ 
ᓯᕗᓪᓕᖅᐹᒥᒃ ᓴᖅᑭᑕᐅᖅᑎᓪᓗᒍ ᐊᑐᓂ ᐃᓕᒋᔭᐅᔪᓂᒃ, 

(iii) ᑭᒃᑯᓕᒫᓄᑦ ᑲᑎᒪᑎᑦᓯᑎᓪᓗᒋᑦ, ᐊᒻᒪᓗ 
(iv) ᖃᓄᐃᑦᑑᓂᖓ ᑭᒡᒐᖅᑐᖅᑕᐅᓃᑦ ᐋᖅᑭᒃᑕᐅᔪᑦ 

ᐱᔾᔪᑎᒋᓪᓗᒍ ᑐᒃᓯᕋᖅᑕᐅᔪᖅ ᐸᕐᓇᐃᓂᕐᒧᑦ ᒪᓕᒐᕋᓛᖅ 
ᐊᒻᒪᓗ ᖃᓄᖅ ᑲᒪᒋᔭᐅᖃᑦᑕᓚᐅᕐᒪᖔᑕ ᑲᑎᒪᔨᓄᑦ. 

 
ᑐᑭᒧᐊᒃᑎᑦᑎᔨᒧᑦ ᐊᖏᖅᑕᐅᔪᖅ 

(3) ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᓕᒃ, ᐱᔾᔪᑎᒋᓪᓗᒍ ᑐᒃᓯᕋᖅᑕᐅᔪᖅ ᐸᕐᓇᐃᓂᕐᒧᑦ 
ᒪᓕᒐᕋᓛᖅ ᑐᓂᔭᐅᓯᒪᔪᖅ ᒪᓕᓪᓗᒍ ᐃᓚᒃᑲᓂᖓᓂ (2) ᐅᕝᕙᓘᓐᓃᑦ (4)-ᒥᒃ, 

(a) ᐊᖏᕈᑎ ᐊᑐᓕᖅᑕᐅᓂᖓᓄᑦ ᑐᒃᓯᕋᖅᑕᐅᔫᑉ ᐸᕐᓇᐃᕐᓂᕐᒧᑦ 
ᒪᓕᒐᕋᓛᖓᓂᒃ; 

(b) ᐊᖏᕈᒪᙱᓐᓂᖅ ᐊᑐᓕᖅᑎᑕᐅᓂᖓᓄᑦ ᑐᒃᓯᕋᖅᑕᖅ ᐸᕐᓇᐃᓂᕐᒧᑦ 
ᒪᓕᒐᕋᓛᖅ ᐃᒪᐃᑉᐸᑦ 
(i) ᒪᓕᙱᑦᑐᖅ ᐊᑐᖅᑕᐅᔭᕆᐊᓕᖕᓂᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖓᓂᑦ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖓᓂ, ᐅᕝᕙᓘᓐᓃᑦ 

(ii) ᑭᓯᐊᓂ ᐱᔾᔪᑕᐅᔪᖅ ᐋᖅᑭᒃᑕᐅᔪᓐᓇᖅᐸᑦ 
ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᓂ (c)(i)-ᒥᒃ, 
ᑐᒃᓯᕋᐅᑕᐅᓯᒪᔪᖅ ᐸᕐᓇᐃᓂᕐᒧᑦ ᒪᓕᒐᕋᓛᖅ 
(A) ᐊᑐᖅᑎᑦᑎᔪᖅ ᐊᔪᖅᑎᑦᑎᓂᕐᒥᒃ ᒪᓕᒐᖅᑎᒍᑦ 

ᐱᔪᓐᓇᐅᑎᒋᔭᐅᔪᓂᒃ ᑭᓇᑐᐃᓐᓇᒧᑦ ᐊᒃᑐᖅᑕᐅᔪᒧᑦ 
ᑐᒃᓯᕋᐅᔪᒧᑦ ᐸᕐᓇᐃᓂᕐᒧᑦ ᒪᓕᒐᕋᓛᒧᑦ, 

(B) ᒪᓕᒃᓯᐊᙱᑉᐸᑦ ᓇᓪᓕᐊᑐᐃᓐᓇᖓᓂ ᒪᓕᒋᐊᓕᖕᓂᑦ 
ᓄᓇᓕᖏᓐᓄᑦ ᑕᒪᐃᓐᓄᑦ ᐸᕐᓇᐅᑎᒥᒃ, ᑭᓯᐊᓂ 
ᑕᒪᐃᓐᓄᑦ ᐸᕐᓇᐅᑎ ᐋᖅᑭᒋᐊᖅᑕᐅᒃᐸᑦ 
ᐊᓯᔾᔨᕐᓂᐊᕐᓗᒍ ᓈᒻᒪᙱᑦᑐᖅ ᒪᓕᒋᐊᓕᓐᓂᒃ, 
ᐅᕝᕙᓘᓐᓃᑦ 

(C) ᒪᓕᒃᓯᐊᙱᑉᐸᑦ ᓇᓕᐊᖕᓂᑐᐃᓐᓇᖅ ᒪᓕᒋᐊᓕᖕᓂᒃ 
ᑕᕝᕙᓂ ᐱᖁᔭᕐᒥ, ᓄᓇᓕᕆᓂᕐᒧᑦ ᐊᐅᓚᑦᓯᔨᒃ 
ᒪᓕᒐᕋᓛᓂᑦ, ᐅᕝᕙᓘᓐᓃᑦ ᐊᓯᖏᑦ ᐊᑐᖅᑐᑦ 
ᒪᓕᒐᐃᑦ; ᐅᕝᕙᓘᓐᓃᑦ 

(c) ᐱᔭᕆᐊᓕᒃ 
(i) ᐊᓯᔾᔨᖅᑕᐅᓗᓂ ᐅᕝᕙᓘᓐᓃᑦ ᐲᖅᑕᐅᓗᓂ 

ᓇᓪᓕᐊᑐᐃᓐᓇᑕ ᒪᓕᒋᐊᓕᖕᓂᒃ ᐃᒪᓐᓇ, ᑐᑭᒧᐊᒃᑎᑦᑎᔨᐅᑉ 
ᐃᓱᒪᒋᔭᖓᒍᑦ, 



26 
 

(A) ᐊᑐᖅᑎᑦᑎᔪᖅ ᐊᔪᖅᑎᑦᑎᓂᕐᒥᒃ ᒪᓕᒐᖅᑎᒍᑦ 
ᐱᔪᓐᓇᐅᑎᒋᔭᐅᔪᓂᒃ ᑭᓇᑐᐃᓐᓇᒧᑦ ᐊᒃᑐᖅᑕᐅᔪᒧᑦ 
ᑐᒃᓯᕋᐅᔪᒧᑦ ᐸᕐᓇᐃᓂᕐᒧᑦ ᒪᓕᒐᕋᓛᒧᑦ, 

(B) ᒪᓕᒃᓯᐊᙱᑉᐸᑦ ᓇᓪᓕᐊᑐᐃᓐᓇᖓᓂ ᒪᓕᒋᐊᓕᖕᓂᑦ 
ᓄᓇᓕᖏᓐᓄᑦ ᑕᒪᐃᓐᓄᑦ ᐸᕐᓇᐅᑎᒥᒃ, ᑭᓯᐊᓂ 
ᑕᒪᐃᓐᓄᑦ ᐸᕐᓇᐅᑎ ᐋᖅᑭᒋᐊᖅᑕᐅᒃᐸᑦ 
ᐊᓯᔾᔨᕐᓂᐊᕐᓗᒍ ᓈᒻᒪᙱᑦᑐᖅ ᒪᓕᒋᐊᓕᓐᓂᒃ, 
ᐅᕝᕙᓘᓐᓃᑦ 

(C) ᒪᓕᒃᓯᐊᙱᑉᐸᑦ ᓇᓕᐊᖕᓂᑐᐃᓐᓇᖅ ᒪᓕᒋᐊᓕᖕᓂᒃ 
ᑕᕝᕙᓂ ᐱᖁᔭᕐᒥ, ᓄᓇᓕᕆᓂᕐᒧᑦ ᐊᐅᓚᑦᓯᔨᒃ 
ᒪᓕᒐᕋᓛᓂᑦ, ᐅᕝᕙᓘᓐᓃᑦ ᐊᓯᖏᑦ ᐊᑐᖅᑐᑦ 
ᒪᓕᒐᐃᑦ, ᐅᕝᕙᓘᓐᓃᑦ 

(ii) ᐃᓚᒋᐊᖅᑕᐅᓗᓂ ᐊᓯᔾᔨᑕᐅᓯᒪᓂᖓᑕ ᓇᓪᓕᐊᑐᐃᓐᓇᖅ 
ᒪᓕᒐᖅ ᐃᒪᐃᓪᓗᑎᒃ, ᑐᑭᒧᐊᒃᑎᑦᑎᔨᐅᑉ ᐃᓱᒪᒋᔭᖓᓂ, 
ᐊᑐᐃᓐᓇᐅᔪᑦ ᑐᑭᓯᓇᖅᓯᑎᒃᑲᓐᓂᐊᕐᓗᒋᑦ ᑕᒪᐃᓐᓂᒃ 
ᐱᔾᔪᑎᖃᖅᑐᑎᒃ, ᐱᔾᔪᑎᖏᓐᓂᒃ ᐅᕝᕙᓘᓐᓃᑦ 
ᑐᒃᓯᕋᐅᑕᐅᓯᒪᔪᒧᑦ ᐸᕐᓇᐅᑎᒧᑦ ᒪᓕᒐᕋᓛᖅ. 

 
ᐋᖅᑭᒋᐊᖅᑕᐅᔪᑦ ᑲᑎᒪᔨᓄᑦ 

(4) ᑐᑭᒧᐊᒃᑎᑦᑎᔨ ᐱᖁᔨᑉᐸᑦ ᓇᓪᓕᐊᑐᐃᓐᓇᖓᓂ ᐊᓯᔾᔩᔭᕆᐊᖃᕈᓂ, 
ᐲᖅᑕᐅᓗᓂ ᐅᕝᕙᓘᓐᓃᑦ ᐃᓚᒋᐊᖅᑕᐅᓗᓂ ᒪᓕᓪᓗᒍ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (3)(c)-ᒥᒃ, ᑲᑎᒪᔩᑦ ᑐᓂᓯᔪᓐᓇᖅᑐᑦ ᑐᑭᒧᐊᖅᑎᑦᑎᔨᒧᑦ ᐊᔾᔨᖓᓂᒃ 
ᑐᒃᓯᕋᖅᑕᐅᔪᒥ ᐸᕐᓇᐃᓂᕐᒧᑦ ᒪᓕᒐᕋᓛᓂᑦ ᐋᖅᑭᒋᐊᖅᑕᐅᑎᓪᓗᒍ ᐊᑐᓕᖁᓪᓗᒍ ᑕᐃᒃᑯᐊ 
ᐱᔭᕆᐊᓕᓐᓄᑦ. 
 
ᐱᖓᔪᐊᓐᓂᒃ ᐅᖃᓕᒫᕐᓂᖅ 

(5) ᑲᑎᒪᔨᑦ ᐊᑐᓕᕆᐊᖃᙱᓚᑦ ᑐᒃᓯᕋᐅᒻᒥᒃ ᐸᕐᓇᐃᓂᕐᒧᑦ ᒪᓕᒐᕋᓛᒥᑦ 
ᐊᖏᖅᑕᐅᓯᒪᙱᑦᑐᒥᑦ ᑐᑭᒧᐊᒃᑎᑦᑎᔨᒧᑦ. 
 
ᐊᔾᔨᖏᑦ 
16. ᑲᑎᒪᔨᑦ ᐊᑐᓕᖅᑎᑦᑎᓯᒪᔪᑦ ᐸᕐᓇᐃᓂᕐᒧᑦ ᒪᓕᒐᕋᓛᒥᑦ ᐃᒪᐃᑦᑕᕆᐊᓖᑦ 

(a) ᓴᖅᑭᑎᓪᓗᒍ ᐸᕐᓇᐅᑎᓄᑦ ᒪᓕᒐᕋᓛᖅ ᐃᑭᐊᖅᑭᕕᒃᑯᑦ 
ᐊᐅᓚᐅᓂᖃᖅᑐᓄᑦ ᑖᒃᑯᓄᖓ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᒋᒃᑯ 
ᑲᑐᔾᔨᖃᖅᒌᖏᓐᓄᑦ; ᐊᒻᒪᓗ 

(b) ᐸᐃᑉᐹᓂᑦ ᐊᔾᔨᓴᐃᓐᓇᖏᓐᓂᒃ ᐊᑐᐃᓐᓇᕈᖅᑎᓪᓗᒋᑦ 
ᑭᒃᑯᑐᐃᓐᓇᓄᑦ ᐊᑭᑐᓗᐊᙱᑐᓂᒃ. 

ᐱᔪᓐᓇᐅᑎᖃᙱᑦᑐᑦ ᐊᑭᓕᖅᑕᐅᓂᕐᒧᑦ 
17. ᑭᓇᑐᐃᓐᓇᖅ ᐊᑭᓕᖅᑕᐅᔪᓐᓇᖏᑦᑐᖅ ᐱᔾᔪᑎᖃᑐᐃᓐᓇᕐᓗᓂ ᑭᓯᐊᓂ ᑖᒃᑯᐊ 

(a) ᐊᑐᓕᖅᓯᒪᓂᖏᑕ ᐸᕐᓇᐃᓂᕐᒧᑦ ᒪᓕᒐᕋᓛᓄᑦ; 
(b) ᓇᓪᐊᑐᐃᓐᓇᖏᑕ ᒪᓕᒋᐊᓕᖕᓂᒃ ᐃᓗᐊᓃᑦᑐᒥᒃ ᐸᕐᓇᐃᓂᕐᒧᑦ 

ᒪᓕᒐᕋᓛᒥ; ᐅᕝᕙᓘᓐᓃᑦ 
(c) ᓇᓪᓕᐊᑐᐃᓐᓇᖅ ᒪᓕᒐᖅᑎᒍᑦ ᖃᓄᐃᓕᐅᕐᓂᐅᔪᒥ ᐱᔭᐅᓯᒪᔪ 

ᐸᕐᓇᐃᓂᕐᒧᒃ ᒪᓕᒐᕋᓛᒃᑯᑦ. 
 

ᐃᓚᖓ 3 
 

ᓄᓇᐅᑉ ᐊᕕᒃᑐᖅᓯᒪᓂᖓ 
 
ᖃᓄᐃᑦᑑᓂᖏᑕ ᓄᓇᐅᑉ ᐊᕕᒃᑐᖅᓯᒪᓂᖏᑦ 
18. ᓄᓇᐃᑦ ᐊᕕᒃᑕᐅᔪᓐᓇᖅᑐᖅ ᑭᓯᐊᓂ 

(a) ᓄᓇ ᓈᒻᒪᐸᑦ ᑐᕌᒐᓂᔭᐅᖓᑕ ᐱᔾᔪᑎᖓᓄ ᐊᕕᒃᑐᕈᒪᓂᕐᒧᑦ; 
(b) ᐊᕕᒃᑐᖅᑕᐅᓯᒪᔪᖅ ᓄᓇ ᓂᕆᐅᒋᔭᐅᑦᑎᐊᖅᑐᖅ 

ᐊᑐᖅᑕᐅᓂᐊᕐᓂᖓᓂᒃ ᐱᔾᔪᑎᒋᔭᖓᓄᑦ ᐱᕕᒃᓴᖃᑦᑎᐊᖅᑎᓪᓗᒍ 
ᑎᑎᕋᖅᑕᐅᓚᐅᖅᑎᓪᓗᒍ ᐸᕐᓇᐅᑎ ᐊᕕᒃᑐᖅᑕᐅᓂᖓᓄᑦ 
ᐅᕝᕙᓘᓐᓃᑦ ᐊᓯᐊ ᑎᑎᖅᑲᖅ ᐊᒃᑐᐃᓂᖃᖅᑐᖅ 
ᐊᕕᒃᑐᖅᑕᐅᓂᖓᓄᑦ; 

(c) ᑐᒃᓯᕋᐅᑕᐅᓯᒪᔪᖅ ᐊᕕᒃᑐᕈᒪᓂᕐᒧᑦ ᓄᓇᒥᒃ ᒪᓕᒃᑐᖅ ᑕᒪᐃᓐᓄᑦ 
ᐸᕐᓇᒃᑕᐅᔪᒧᑦ, ᑐᓪᓕᖓᒍ ᐸᕐᓇᐅᑎᒧᑦ, ᐱᑕᖃᖅᐸᑦ, ᐊᒻᒪᓗ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᑐᕌᖓᔪᖅ ᓄᓇᒧᑦ ᐅᕝᕙᓘᓐᓃᑦ 
ᓇᓪᓕᐊᑐᐃᓐᓇᖓᓄᑦ ᓄᓇᒧᑦ ᖃᓂᒋᔭᖓᓄᑦ ᓄᓇᒧᑦ 
ᐊᕕᒃᑕᐅᓗᓂ; 

(d) ᓈᒻᒪᒃᑐᓂᒃ ᒪᓕᒋᐊᓕᖕᓂᒃ ᐋᖅᑭᒃᓯᔪᖃᖅᓯᒪᕗᖅ 
ᑐᓴᖅᑎᑦᑎᓂᐊᕐᓗᓂ ᓄᓇᒥᒃ ᓄᓇᓕᖕᓂ ᐊᖅᑯᑎᖏᓐᓄᑦ, 
ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᑦ ᐊᓯᖏᓪᓗ ᓄᓇᓕᖕᓂ ᐅᕝᕙᓘᓐᓃᑦ 
ᑭᒃᑯᑐᐃᓐᓇᓄᑦ ᐱᔾᔪᑕᐅᔪᑦ ᒪᓕᓪᓗᒍ ᐃᓚᖓᓂ 22-ᒥᒃ; 

(e) ᐊᕕᒃᑐᕈᒪᓂᕐᒧᑦ ᓄᓇᒥᒃ ᒪᓕᒃᑐᖅ ᐊᑐᖅᑕᐅᔭᕆᐊᓕᖕᓂᑦ ᑖᑦᓱᒪ 
ᐱᖁᔭᕐᒥᑦ ᐊᒻᒪᓗ ᒪᓕᒐᕋᓛᓄᑦ; 

(f) ᐊᕕᒃᑐᕈᒪᓂᕐᒧᑦ ᓄᓇᒥᒃ ᐊᖏᖅᑕᐅᔪᑦ ᒪᓕᓪᓗᒍ ᑖᑦᓱᒪ ᐱᖁᔭᒃᑯᑦ 
ᐊᒻᒪᓗ ᒪᓕᒐᕋᓛᓄᑦ; ᐊᒻᒪᓗ 

(g) ᑕᐃᒪᐃᑦᑕᕆᐊᖃᖅᑎᑕᐅᒃᐸᑦ ᓄᓇᓕᖕᓂ ᒐᕙᒪᒃᑯᓐᓂᑦ 
ᑲᑐᔾᔨᖃᑎᒌᖏᓐᓄᑦ, ᐃᓄᒃ ᐊᕕᒃᑐᕈᒪᓂᕐᒧᑦ ᓄᓇᒥᒃ ᑐᒃᓯᕋᖅᑐᖅ 
ᐊᑐᐃᓐᓇᐅᑎᑦᓯᓗᑎᒃ ᐃᓕᐅᖅᑲᖅᑕᐅᓗᓂ ᐊᒻᒪᓗ ᓴᓇᔭᐅᓂᖓᑕ, 
ᓇᖕᒥᓂᖅ ᐊᑭᓖᓗᑎᒃ, ᓇᓪᓕᐊᑐᐃᓐᓇᖓᓂ ᒪᑭᒪᔾᔪᑕᐅᔪᓄᑦ 
ᐅᕝᕙᓘᓐᓃᑦ ᐱᓕᕆᕝᕕᖕᓄᑦ ᐱᔭᐅᔭᕆᐊᖃᖅᑐᓄᑦ ᒪᓕᓪᓗᒋᑦ 
ᒪᓕᒐᕋᓛᑦ. 

ᑐᒃᓯᕋᐅᑎ ᐊᕕᒃᑐᕈᒪᓂᕐᒧᑦ ᓄᓇᒥᒃ 
19. (1) ᑐᒃᓯᕋᐅᑎ ᐊᕕᒃᑐᕈᒪᓂᕐᒧᑦ ᓄᓇᒥᒃ ᑐᓂᔭᐅᔪᓐᓇᖅᑐᖅ ᑲᑎᒪᔨᓄᑦ ᓄᓇᓕᖕᓂ 
ᑕᐃᑲᓃᕝᕕᖓᑕ ᓄᓇᐅᑉ ᓄᓇᖃᕐᕕᒋᔭᖓᓂ. 
 
ᐃᓗᓕᖏᑦ ᑐᒃᓯᕋᐅᑎᐅᑉ 

(2) ᑐᒃᓯᕋᐅᑎ ᐊᕕᒃᑐᕐᓂᐊᕐᓗᒍ ᓄᓇ ᐃᓚᖃᕆᐊᖃᖅᑐᑦ ᐅᑯᓂᖓ 
(a) ᓇᓗᓇᐃᒃᑯᑦᑎᖅᓯᒪᔪᖅ ᐊᒻᒪᓗ ᐊᖏᓪᓕᑎᖅᓯᒪᔪᑦ ᓄᓇᙳᐊᖅ 

ᐅᕝᕙᓘᓐᓃᑦ ᑎᑎᕋᐅᔭᖅᓯᒪᔪᖅ ᑐᒃᓯᕋᐅᑕᐅᓯᒪᔪᒧᑦ ᐊᕕᒃᑐᕈᒪᓂᕐᒧᑦ 
ᓄᓇᒥᒃ, ᑭᒡᓕᒋᔭᖓᑕ ᐅᖓᓯᒋᔮᓄᑦ ᐊᒻᒪᓗ ᐃᓂᒧᑦ 
ᐆᒃᑐᕋᖅᑕᐅᓪᓗᑎᒃ; ᐊᒻᒪᓗ 

(b) ᐱᔭᕆᐊᖃᖅᐸᑦ, ᓇᓗᓇᐃᖅᓯᒪᓗᓂ ᐱᔪᓐᓇᖅᑎᑦᑎᓂᕐᒧᑦ 
ᐱᔭᐅᔭᕆᐊᓕᒃ ᐃᓚᒃᑲᓐᓂᖓᓂ (2)-ᒥᒃ. 

 
ᓇᖕᒥᓂᖃᖅᑎᐅᑉ ᐱᔪᓐᓇᖅᑎᑦᑎᓂᖓ 

(3) of ᑐᑦᓯᕋᐅᑎ ᐱᔾᔪᑎᓕᓐᓂᑦ 
(a) ᑐᒃᓯᕋᐅᑕᐅᓯᒪᔪᖅ ᐊᕕᒃᑐᕈᒪᓂᕐᒧᑦ ᓄᓇᒥᒃ ᑲᒥᓯᓇᐅᑉ 

ᓄᓇᖁᑎᖓᓄᑦ ᐊᖏᖅᑕᐅᓯᒪᔭᕆᐊᓕᒃ ᑲᒥᓯᓇᒧᑦ ᐅᕝᕙᓘᓐᓃᑦ 
ᑲᒥᓯᓇᐅᑉ ᑭᒡᒐᖅᑐᐃᔨᖓ ᑕᐃᑲᓂ ᑲᒥᓯᓇᐅᑉ ᓄᓇᖁᑎᖏᓐᓄᑦ 
ᐱᖁᔭᑎᒍᑦ; ᐊᒻᒪᓗ 

(b) ᑐᒃᓯᕋᐅᑕᐅᓯᒪᔪᖅ ᐊᕕᒃᑐᕈᒪᓂᕐᒧᑦ ᓇᓪᓕᐊᑐᐃᓐᓇᖓᓂ 
ᐊᓯᖏᓐᓄᑦ ᓄᓇᓄᑦ ᑭᓯᐊᓂ ᓄᓇ ᓇᖕᒥᓂᕆᔭᐅᔪᖅ ᓄᓇᓕᖕᓄ 
ᒐᕙᒪᒋᔭᐅᔪ ᑲᑐᔾᔨᖃᑎᒌᓄᑦ ᐊᖏᖅᑕᐅᓯᒪᔭᕆᐊᖃᖅᑐᖅ 
ᓇᖕᒥᓂᖃᖅᑎᒧᑦ ᓄᓇᖁᑎᒋᔭᐅᔪᒥᒃ ᐊᑭᓕᒐᒃᓴᓄᑦ ᐱᔭᕆᐊᑭᑦᑐᒥ 
ᓄᓇᖁᑎᒋᔭᐅᔪᒧᑦ ᓄᓇᒥ. 

 
ᑲᑎᒪᔩᑦ ᐊᖏᕐᓂᖏᑦ 

(4) ᐃᓱᒪᒃᓴᖅᓯᐅᕈᑎᒋᓚᐅᖅᑐᒍ ᑐᒃᓯᕋᐅᑎ ᓄᓇᐃᑦ ᒪᓕᓪᓗᒋᑦ ᑖᒃᑯᓄᖓ 
ᐸᕐᓇᐅᑎᓄᑦ ᒪᓕᒐᕋᓛᓄᑦ ᐊᕕᒃᑕᐅᖁᓪᓗᒋᑦ, ᑲᑎᒪᔩᑦ ᐃᒪᐃᓕᐅᑐᐃᓐᓇᕆᐊᖃᖅᑐᑦ, 
ᐋᖅᑭᒃᓯᒪᓂᖓᓂ, 

(a) ᐊᖏᕐᓗᑎᒃ ᐊᕕᒃᑐᖅᓯᒪᒍᓐᓇᓂᐊᕐᓂᖓᓄᑦ ᓄᓇᒧᑦ; ᐅᕝᕙᓘᓐᓃᑦ 
(b) ᐊᖏᕈᒪᙱᓐᓂᖅ ᐊᕕᒃᑐᖅᓯᒪᔪᒧᑦ ᓄᓇᒧᑦ ᐃᓚᖓᓂᓄᑦ. 

 
ᐱᑕᖃᕆᐊᖃᕐᓂᖅ ᐱᖁᑎᕐᔪᐊᓂᒃ ᐊᒻᒪᓗ ᐃᒡᓗᓂᒃ 

(5) ᑲᑎᒪᔩᑦ 
(a) ᐊᖏᕈᑎᖃᕈᓐᓇᖅᑐᖅ ᒪᓕᒡᓗᒍ ᑕᐃᓐᓇ ᑐᒃᓯᕋᖅᑐᖅ 

ᐊᕕᒃᑐᖅᓯᒪᓂᐅᔪᒥᒃ ᐱᑕᖃᖅᑎᑦᑎᔪᒥᒃ ᐋᖅᑭᒃᓱᐃᓂᕐᒥᒃ 
ᓴᓇᓂᕐᒥᒡᓗ, ᓇᖕᒥᓂᖅ ᐊᑭᓕᖅᓱᐃᓗᓂ, ᓇᓕᐊᖕᓂᑐᐃᓐᓇᖅ 

ᐱᖁᑎᕐᔪᐊᓂᒃ ᐅᕝᕙᓘᓐᓃᑦ ᐃᒡᓗᓂᒃ ᓇᓗᓇᐃᖅᑕᐅᓯᒪᔪᒥ 
ᐱᖁᔭᕋᓛᓄᑦ; ᑭᓯᐊᓂ 

(b) ᕿᐱᓗᒍᓐᓇᖏᑦᑐᑦ ᐊᖏᕈᑎᖃᕐᓂᕐᒥᒃ ᓄᓇᒥᒃ ᐊᕕᒃᑐᐃᓂᕐᒥᒃ 
ᐱᑕᖃᖅᑎᑦᑎᙱᓐᓂᖏᓐᓄᑦ ᐋᖅᑭᒃᑕᐅᓂᖏᓐᓄᑦ ᐅᕝᕙᓘᓐᓃᑦ 
ᓴᓇᔭᐅᓂᖏᓐᓄᑦ ᐊᓯᖏᑦ ᐱᖁᑎᕐᔪᐊᑦ ᐅᕝᕙᓘᓐᓃᑦ ᐃᒡᓗᐃᑦ. 

 
ᐃᓗᓕᖏᑦ ᐋᖅᑭᒃᓯᒪᓂᖏᑕ 

(6) ᐋᖅᑭᒃᓯᒪᓂᖏᑕ ᐃᓚᒃᑲᓐᓂᖓᓂ (4)-ᒥᒃ ᐃᒪᐃᑦᑕᕆᐊᓕᒃ 
(a) ᐋᖅᑭᒃᑕᐅᑲᐅᑎᒋᓗᓂ ᑐᒃᓯᕋᐅᑎᐅᔪᐃᑦ ᒪᓕᒃᑕᐅᓗᓂ; ᐊᒻᒪᓗ 
(b) ᓇᓗᓇᐃᖅᓯᓗᓂ ᑲᑎᒪᔩᑦ ᐃᓱᒪᒋᔭᖃᖅᓯᒪᓂᖏᓐᓂᑦ ᐃᓗᓕᖏᑕ 

ᑐᒃᓯᕋᐅᑎᐅᑉ, ᐃᓚᒋᓪᓗᒋ ᑐᒃᓯᕋᖅᑕᐅᔪᒥᒃ ᐊᕕᒃᑐᕈᒪᓂᕐᒧᑦ ᓄᓇᒥᒃ. 
 
ᑐᑭᒧᐊᒃᑎᑦᑎᔨᒧᑦ ᑐᓂᔭᐅᓂᖅ 

(7) ᑲᑎᒪᔩᑦ ᑐᓂᓯᔭᕆᐊᓖᑦ ᑐᑭᒧᐊᒃᑎᑦᑎᔨᒧᑦ ᑐᒃᓯᕋᐅᑎᒥᑦ ᐊᕕᒃᑐᕐᓂᐊᕐᓗᒍ 
ᓄᓇᐃᑦ 

(a) ᐊᖏᖅᑕᐅᓚᐅᖅᑐᖅ ᑲᑎᒪᔨᓄᑦ ᐃᓱᐊᓂᑦ ᐊᔪᐃᓐᓈᕆᐊᕆᓂᐅᑉ 
ᒪᓕᓪᓗᒍ ᐃᓚᒃᑲᓐᓂᖓᓂ 23(3)-ᒥᒃ, 
ᐊᔪᐃᓐᓇᕆᐊᒃᑲᓐᓂᖅᑐᖃᓚᐅᖅᑎᓐᓇᒍ; ᐅᕝᕙᓘᓐᓃᑦ 

(b) ᐊᖏᖅᑕᐅᓚᐅᖅᑐᖅ ᓄᓇᖏᓐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔨᖏᓐᓄᑦ, ᐃᓱᐊᓂ 
ᐃᖅᑲᖅᑐᐃᕕᒃᑯᑦ ᕿᒥᕐᕈᓂᖃᓚᐅᖅᑎᓪᓗᒍ ᒪᓕᓪᓗᒍ 
ᐃᓚᒃᑲᓐᓂᖓᓂ 27(2), ᑐᒃᓯᕋᐅᑎᑕᖃᙱᑉᐸᑦ ᐃᖅᑲᖅᑐᐃᕝᕕᖕᒧᑦ 
ᕿᒥᕐᕈᔭᐅᓂᕐᒧᑦ. 

 
ᑐᓂᓯᓂᖅ ᐊᖏᕈᑎᒥᒃ 

(8) ᑐᓂᓯᓂᐊᕐᓗᓂ ᑐᒃᓯᕋᐅᑎᒥᒃ ᐊᕕᒃᑎᑦᑎᓂᐊᕐᓗᓂ ᓄᓇᒥᒃ ᑐᑭᒧᐊᖅᑎᑦᑎᔨᒧᑦ, 
ᑲᑎᒪᔩᑦ ᐃᓚᓕᐅᔾᔨᔭᕆᐊᖃᖅᐳᑦ, ᐱᔭᕆᐊᖃᖅᐸᑦ, 

(a) ᐊᑎᓕᐅᖅᑕᐅᓯᒪᔪᑦ ᑲᑎᒪᔾᔪᑎᕕᓃᑦ ᑲᑎᒪᔩᑦ ᑲᑎᒪᑎᓪᓗᒋᑦ 
ᐊᖏᖅᑕᐅᔾᔪᑎ ᐊᑐᐃᓐᓇᐅᑎᑕᐅᓪᓗᑎᒃ; 

(b) ᓇᓪᓕᐊᑐᐃᓐᓇᖅ ᐃᓱᒪᖅᓴᓯᐅᕈᑕᐅᔪᖅ ᐅᕝᕙᓘᓐᓃᑦ 
ᐊᖏᖃᑎᒌᖕᓂᖅ ᒪᓕᓪᓗᓂ ᐊᓯᐊᒍᑦ ᐊᖏᖃᑎᒌᒍᓐᓇᐃᓪᓕᔪᓂᒃ 
ᐋᖅᑭᒃᓯᓂᕐᒥᒃ; ᐊᒻᒪᓗ 

(c) ᐃᓱᒪᓕᐊᕆᔭᖏᑦ ᐱᕙᓪᓕᐊᑎᑦᑎᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᕕᐅᔪᓄᑦ ᑲᑎᒪᔨᓄᑦ. 

 
ᑐᑭᒧᐊᒃᑎᑦᑎᔨᐅᑉ ᐃᓱᒪᓕᐊᕆᔭᖓ 

(9) ᐃᓱᒪᒃᓴᖅᓯᐅᕈᑎᐅᓚᐅᖅᑎᓪᓗᒍ ᑐᒃᓯᕋᐅᑎᒃ ᐊᕕᒃᑐᓯᒪᓂᐅᓂᐊᖅᑐᑦ 
ᓄᓇᑖᖅᑎᑦᑎᓂᕐᒧᑦ, ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᖃᖅᑐᖅ 

(a) ᐊᖏᕐᓗᒍ ᑐᒃᓯᕋᐅᑎ ᒪᓕᒃᑯᓂ ᐱᔭᕆᐊᖃᖅᑐᓂᑦ ᐃᓚᖓᓂ 18-ᒥᒃ; 



30 
 

(b) ᐊᖏᖅᑕᐅᓯᒪᓗᓂ ᑲᑎᒪᔨᓄᑦ, ᐊᖏᕐᓗᓂ ᑐᒃᓯᕋᐅᑎᒃ 
ᐋᖅᑭᒋᐊᕆᓂᕐᒥᑦ ᒥᑭᔪᓂᑦ, ᐃᒪᐃᑉᐸᑦ 
(i) ᒪᓕᑦᑎᐊᕐᓗᓂ ᐱᔭᕆᐊᓕᖕᓂᑦ ᐃᓚᖓᓂ 18−ᒥᒃ, ᐊᒻᒪᓗ 
(ii) ᐱᓯᒪᒃᓯᓗᓂ ᐅᑉᐱᕆᓂᕐᒥᒃ ᐊᒻᒪᓗ ᐱᓂᐊᕈᒪᔭᖓᓂᒃ 

ᑐᒃᓯᕋᖅᑕᐅᔪᖅ ᐊᕕᒃᑐᕈᒪᓂᕐᒧᑦ ᓄᓇᒥᒃ; ᐅᕝᕙᓘᓐᓃᑦ 
(c) ᐊᖏᙱᑐᓪᓗᓂ ᑐᒃᓯᕋᐅᑎᒥᒃ ᒪᓕᙱᑉᐸᑦ ᐱᔭᕆᐊᖃᖅᑐᓂᑦ 

ᑕᐃᑲᓂ ᐃᓚᖓᓂ 18-ᒥᒃ. 
 
ᐊᓯᐊᒎᖔᕈᑎᑦ ᐋᒃᑳᖅᑕᐅᓚᐅᖅᑎᓪᓗᒋᑦ 

(10) ᑐᑭᒧᐊᒃᑎᑦᑎᔨ ᐊᖏᕈᒪᙱᑉᐸᑦ ᑐᒃᓯᕋᐅᑎᒥᒃ ᐊᕕᒃᓯᒪᔪᓄᑦ ᓄᓇᓄᑦ, 
(a) ᑐᑭᒧᐊᒃᑎᑦᑎᔨ ᐊᑐᓕᖁᔨᑐᐃᓐᓇᕆᐊᓕᒃ ᐊᓯᔾᔩᑐᐃᒻᒪᕆᓪᓗᑎᒃ 

ᑐᒃᓯᕋᐅᑕᐅᓯᒪᔪᒧᑦ ᐊᕕᒃᓯᒪᔪᓄᑦ ᓄᓇᓄᑦ; ᐊᒻᒪᓗ 
(b) ᑐᒃᓯᕋᖅᑐᖅ ᑐᓂᓯᒃᑲᓐᓂᕈᓐᓇᖅᑐᖅ ᓄᑖᒥᒃ ᑐᒃᓯᕋᐅᑎᒥᒃ ᑲᑎᒪᔨᓄᑦ 

ᐃᓚᓕᐅᔾᔨᔪᓂᒃ ᐊᓯᔾᔨᖅᑕᐅᖁᔭᐅᔪᓂᒃ ᐊᑐᓕᖁᔭᖓᑕ 
ᑐᑭᒧᐊᒃᑎᑦᑎᔨᐅᑉ. 

 
ᑐᒃᓯᕋᐅᑎᑦ ᐋᒃᑳᖅᑕᐅᓚᐅᖅᑎᓪᓗᒋᑦ 

(11) ᑭᓯᐊᓂ ᐱᔪᓐᓇᖅᑎᑕᐅᒃᐸᑦ ᒪᓕᓪᓗᒍ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (10)(b) ᒥᒃ, ᑭᓯᐊᓂ ᑐᑭᒧᐊᒃᑎᑦᑎᔨ ᐊᖏᕈᒪᙱᑉᐸᑦ ᑐᒃᓯᕋᐅᑎᒥᑦ 
ᐊᕕᒃᑐᖅᓯᒪᔪᒧᑦ ᓄᓇᒧᑦ, ᐃᓄᒃ ᑐᓂᓯᔭᕆᐊᖃᙱᑦᑐᖅ ᓄᑖᒥᒃ ᑐᒃᓯᕋᐅᑎᒥᒃ ᐊᕕᒃᓗᒍ 
ᑖᑦᓱᒥᖓᑦᓴᐃᓐᓇᕐᒥᑦ ᓄᓇᒥ ᐊᔾᔨᓴᐃᓐᓇᖓᓂᒃ ᐊᑐᖅᑕᐅᓂᐊᕐᓗᓂ ᐃᓗᐊᓂ ᐊᕐᕕᓂᓖᑦ 
ᑕᖅᑭᑦ ᐊᖏᖅᑕᐅᓚᐅᖅᑎᓪᓗᒍ. 
 
ᖃᐅᔨᓴᕈᑏᑦ 
20. (1) ᑕᐃᒪ ᑐᒃᓯᕋᐅᑎ ᐊᕕᒃᑐᐃᓂᐊᑐᐊᖅᐸᑕ ᓄᓇᓂᑦ ᐊᖏᖅᑕᐅᓯᒪᔪᒧᑦ 
ᑐᑭᒧᐊᒃᑎᑦᑎᔨᒧᑦ, ᑐᒃᓯᕋᖅᑐᖅ ᐋᖅᑭᒃᓱᐃᔭᕆᐊᖃᖅᑐᖅ ᒪᓕᒋᐊᓕᖕᓂᒃ ᐸᕐᓇᐅᑎᒥᒃ 
ᐃᒡᓗᖃᕐᕕᒃᓴᒧᑦ ᐅᕝᕙᓘᓐᓃᑦ ᐊᓯᖏᑦ ᓇᓗᓇᐃᒃᑯᑦᑎᖅᓯᔪᓐᓇᖅᑐᑦ ᒪᓕᓪᓗᑎᒃ 
ᐊᖏᖅᑕᐅᓯᒪᔪᒥᒃ ᑐᒃᓯᕋᐅᑎᒥᒃ 

(a) ᐊᑐᐃᓐᓇᐅᕈᖅᑎᑕᐅᓯᒪᔪ ᑲᓇᑕᒥ ᓄᓇᓂᒃ ᖃᐅᔨᓴᖅᑎᒧᑦ; ᐊᒻᒪᓗ 
(b) ᑐᓐᓂᖅᑯᑕᐅᓯᒪᔪᒥ ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ ᐅᕝᕙᓘᓐᓃᑦ 

ᑎᒃᑯᐊᖅᑕᐅᓯᒪᔪᖅ ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ. 
 

ᖃᖓᒃᑰᕐᓂᖓ 
(2) ᐊᖏᖅᑕᐅᓂᖓᑕ ᐊᕕᒃᑐᕈᒪᓂᕐᒧᑦ ᓄᓇᒥᒃ ᐊᑐᙱᑉᐸᑦ ᐋᕿᒃᑕᐅᓯᒪᔪᑦ 

ᑎᑎᕋᖅᓯᒪᓂᖏᑎᒍᑦ ᐸᕐᓇᐅᑏᑦ ᐊᕕᒃᑐᕈᒪᓂᕐᒧᑦ ᐅᕝᕙᓘᓐᓃᑦ ᐊᓯᖏᑦ 
ᑎᑎᕋᖅᑕᐅᔪᓐᓇᖅᑐᖅ ᓱᓇᑯᑖᑦ ᑐᓂᔭᐅᖃᑦᑕᙱᑦᑐᖅ ᒪᓕᓪᓗᒍ ᑎᑎᕋᖅᓯᒪᔪ 
ᐊᕕᒃᑐᓯᒪᔪᓂ (1)(b)-ᒥᒃ, ᐃᓗᐊᓂ 24-ᓂᑦ ᑕᖅᑭᓂᒃ ᐊᖏᖅᑕᐅᒌᔭᐅᖅᑎᓪᓗᒍ 
ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓᑕ ᐃᓚᒋᐊᒃᑲᓂᑦᓯᒪᔪᒥ ᖃᓄᑎᒋ ᐊᖏᖅᑕᐅᓯᒪᔪᒥ ᑕᐃᑲᓂ 
ᐃᓚᒃᑲᓂᖓᓂ (3)-ᒥᒃ. 

ᐅᖓᕙᕆᐊᖅᑕᐅᓂᖏᑦ 

(3) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ, ᑐᑭᒧᐊᒃᑎᑦᑎᔨ 
ᐅᖓᕙᕆᐊᖅᑎᓯᒍᓐᓇᑐᖅ 24−ᓄᑦ ᑕᖅᑭᓄᑦ ᐃᓱᓕᕝᕕᒃᓴᐅᑎᒥᑦ ᑕᐃᑲᓂ 
ᐃᓚᒃᑲᓐᓂᖓᓂ (2) ᑕᖅᑭᓄᑦ 12−ᓄᑦ ᑕᒫᑦ. 

 
ᐅᖓᕙᕆᐊᖅᑕᐅᔪᐃᑦ ᑭᒡᓕᖃᖅᑎᑕᐅᓂᖏᑦ 

(4) ᑕᐃᒪ ᑲᑎᒪᔩᑦ ᐋᖅᑭᒃᓯᒪᓂᖓᓂ ᐊᖏᖅᐸᑕ ᑐᒃᓯᕋᐅᑎᒥᒃ ᐊᕕᒃᑐᕈᒪᓂᕐᒧᑦ 
ᓄᓇᒥᒃ ᑎᓕᓯᒪᑉᐸᑦ ᑐᑭᒧᐊᒃᑎᑦᑎᔨ ᐱᑎᑦᑎᙱᑐᐃᓐᓇᕆᐊᓕᒃ ᐅᖓᕙᕆᐊᕈᑎᓂᒃ 24−ᓄᑦ 
ᑕᖅᑭᓄᑦ ᐃᓱᓕᕝᕕᒃᓴᖓᓄᑦ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ, ᑐᑭᒧᐊᒃᑎᑦᑎᔨ 
ᐱᑎᑦᑎᔪᓐᓇᖅᑐᖅ ᑭᓯᐊᓂ ᐅᖓᕙᕆᐊᕈᑎᒥᒃ ᒪᓕᓪᓗᒍ ᐃᓚᒃᑲᓐᓂᖓᓂ (3) 
ᐱᔾᔪᑎᒋᓪᓗᒍ ᐱᓕᕆᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᖃᐅᔨᓴᕐᓂᕐᒧᑦ ᓯᓚᒥ ᓲᕐᓗ 

(a) ᐋᖅᑭᒋᐊᖅᓯᔪᖅ ᖃᐅᔨᓴᕈᑎᒥᒃ ᑕᒻᒪᖅᓯᒪᔪᒥᒃ 
ᓄᖅᑲᖓᑎᒃᓯᓂᐋᙱᑦᑐᒥ ᐊᑎᓕᐅᖅᑕᐅᓂᕐᒥᒃ ᑐᒃᓯᕋᖅᑕᐅᔪᒧᑦ 
ᐸᕐᓇᐅᑎᒥᒃ ᐊᕕᒃᑐᕈᒪᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᖁᑎᓂᑦ 
ᐃᓗᐊᓂ ᓄᓇᖁᑎᒋᔭᐅᔪᓄᑦ ᐊᓪᓚᕝᕕᐊᓂ; ᐊᒻᒪᓗ 

(b) ᐊᓯᔾᔩᓂᐋᙱᓚᖅ ᑐᒃᓯᕋᐅᑕᐅᓯᒪᔪᒥᒃ ᐸᕐᓇᐅᑎᒥᒃ ᐊᕕᒃᑐᕈᒪᓂᕐᒧᑦ 
ᓄᓇᒥᒃ. 

 
ᖃᐅᔨᒃᑲᐃᔾᔪᑎ 

(5) ᑐᑭᒧᐊᒃᑎᑦᑎᔨ ᖃᐅᔨᒃᑲᐃᒋᐊᓕᒃ ᑲᑎᒪᔨᓂᑦ ᐅᖓᕙᕆᐊᖅᑕᐅᔪᓄᑦ 
ᑐᓂᔭᐅᔪᓄᑦ ᒪᓕᓪᓗᒍ ᑖᓐᓇ ᐃᓚᖓᓂ. 
 
ᐊᒡᓚᕝᕕᓕᕆᓂᕐᒧᑦ ᐊᖏᖅᑕᐅᓂᖅ 
21. ᐱᔪᓐᓇᖅᑎᑕᐅᒃᐸᑦ ᑕᐃᒪᐃᓐᓂᐊᕐᓗᓂ, ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᓕᒃ, 
ᑭᒡᒐᖅᑐᖅᑐᒍ ᑲᒥᓯᓇ, ᐊᑐᐃᓐᓇᐅᑎᑦᓯᓂᕐᒥᑦ ᐊᖏᕈᑎᖃᕐᓂᕐᒥᑦ ᓈᒻᒪᒋᔭᐅᔪᒥᑦ 
ᖃᐅᔨᓴᖅᑎᒪᕆᒻᒧᑦ ᑲᓇᑕᒥ ᐱᔾᔪᑎᒋᓪᓗᒍ ᐃᓚᖓᓂ 29-ᒥᒃ ᑲᓇᑕᒥ ᓄᓇᓂᒃ 
ᖃᐅᔨᓴᕐᓂᕐᒧᑦ ᐱᖁᔭᖅ (ᑲᓇᑕ) ᑭᓯᐊᓂ ᑖᓐᓇ ᑐᑭᒧᐊᒃᑎᑦᑎᔨ ᓈᒻᒪᒃᓱᒃᐸᑦ 
ᐸᕐᓇᐅᑎᐅᑲᓐᓇᖅᑐᑦ ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᔾᔪᑎ 
ᒪᓕᑦᑎᐊᖅᑐᑦ ᒪᓕᓲᖑᕗᑦ ᐊᖏᖅᑕᐅᓯᒪᔪᒧᑦ ᑐᒃᓯᕋᐅᑎᒧᑦ ᐊᕕᒃᑐᕈᒪᓂᕐᒧᑦ ᓄᓇᒥᒃ. 
 
ᓄᓇ ᓄᓇᓕᖕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔾᔪᑕᐅᔪᓄᑦ 
22. (1) ᖃᓄᐃᓕᖓᓂᖏᑕ ᐊᖏᖅᑕᐅᔭᕆᐊᖃᖅᑐᓂ ᑐᒃᓯᕋᐅᑎᒧᑦ ᐊᕕᒃᑐᕐᓂᐊᕐᓗᒍ 
ᓄᓇ ᓇᖕᒥᓂᕆᔭᐅᙱᑦᑐᒥᑦ ᓄᓇᓕᖕᓂ ᒐᕙᒪᖏᓐᓄᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᑖᓐᓇ 
ᒪᓕᓪᓗᒍ ᐃᓚᒃᑲᓐᓂᖓᓂ (5)-ᒥᒃ ᐊᒻᒪᓗ ᒪᓕᒐᕋᓛᑦ, ᓄᓇᒥᒃ ᓇᖕᒥᓂᖃᖅᑎ 
ᐊᖏᕆᐊᖃᖅᑐᖅ ᑐᓴᖅᑎᑦᑎᓂᐊᕐᓂᕐᒥᒃ ᓄᓇᓕᖕᓂ ᒐᕙᒪᒋᔭᐅᔪᑦ ᑲᑐᔾᔨᖃᑎᒌᖏᓐᓄᑦ 
ᓄᓇᒥᒃ ᐊᕕᒃᑐᖅᑕᐅᓂᐊᖅᑎᓪᓗᒍ, ᐊᑭᓕᖅᑕᐅᙱᑦᑐᑎᒃ, 

(a) ᓄᓇ ᓄᓇᓕᓐᓂᑦ ᐊᖅᑯᑎᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᐆᒻᒪᖅᑯᑎᖏᓐᓄᑦ, ᐱᔾᔪᑕᐅᔪᓄᑦ ᐊᑐᐃᓐᓇᐅᑎᑦᓯᓂᕐᒧᑦ ᓈᒻᒪᒃᑐᓂᑦ 

ᐊᖅᑯᑎᖃᖁᓪᓗᒋᑦ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ 
ᓄᓇᓕᒫᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᓄᑦ ᐊᕕᒃᑐᖅᓯᒪᔪᑦ 
ᓄᓇᒥ; 

(b) ᐃᓕᓐᓂᐊᕐᕖᑦ ᓄᓇᖏᑦ, ᑭᒃᑯᑐᐃᓐᓇᕐᓄᑦ ᒥᕐᖑᐃᖅᓯᕖᑦ ᐊᒻᒪᓗ 
ᐱᙳᐊᕐᕖᑦ, 10%-ᑎᖏᓐᓂᑦ ᐅᖓᑖᓅᙱᑦᑐᖅ ᓄᓇᐅᑉ ᐃᓂᖓ 
ᐊᕕᒃᑐᖅᑕᐅᓂᐊᖅᑎᓪᓗᒍ; ᐊᒻᒪᓗ 

(c) ᑕᐃᒪᐃᑦᑕᕆᐊᖃᖅᑎᑕᐅᒃᐸᑦ ᓄᓇᓕᖕᓂ ᒐᕙᒪᖏᓐᓄᑦ 
ᑲᑐᔾᔨᖃᑎᒌᖏᓐᓄᑦ, ᓄᓇ ᓈᒻᒪᙱᑉᐸᑦ ᐃᒡᓗᕐᔪᐊᓄᑦ ᐃᓂᓄᑦ 
ᐅᕝᕙᓘᓐᓃᑦ ᐃᓛᒃᑰᖅᑐᓄᑦ ᐊᑐᖅᑕᐅᔪᖕᓇᖅᑐᑦ, ᓄᓇᒥᑦ 
ᐃᒪᖃᕐᓂᐅᔪᖅ, ᑰᕝᕕᒃᓴᖅ, ᑰᒐᓛᑦ ᐅᕝᕙᓘᓐᓃᑦ ᑯᕕᕝᕖᑦ. 

 
ᐃᓚᒋᔭᐅᙱᑦᑐᑦ 

(2) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (1)(c)-ᒥᒃ ᐊᑐᙱᓚᖅ ᐃᓄᐃᑦ ᓇᒻᒥᓂᖁᑎᖏᑦ 
ᓄᓇᐃᑦ. 
 
ᓄᒃᑎᖅᑎᕆᓂᖅ 

(3) ᓄᓇᑦ ᓅᑕᐅᔭᕆᐊᓖᑦ ᓄᓇᓕᖕᓂ ᒐᕙᒪᖏᓐᓄᑦ ᑲᑐᔾᔨᖃᑎᒌᖏᓐᓄᑦ ᒪᓕᓪᓗᒍ 
ᐃᓚᒃᑲᓂᖓᓂ (1)-ᒥᒃ ᓅᑕᐅᔭᕆᐊᖃᖅᑐᑦ ᓄᓇᓖᑦ ᒐᕙᒪᖏᓐᓄᑦ ᑲᑐᔾᔨᖃᑎᒌᖏᓐᓄᑦ 
ᐅᖓᑖᓅᙱᓗᑎᒃ 

(a) ᐊᑎᓕᐅᖅᑕᐅᕌᓂᑐᐊᖅᐸᑦ ᐸᕐᓇᐅᑎ ᐊᕕᒃᑐᕈᒪᓂᕐᒧᑦ ᓄᓇᒥᒃ 
ᐅᕝᕙᓘᓐᓃᑦ ᐊᓯᖏᑦ ᐊᑎᖃᖅᑎᑕᐅᔪᓐᓇᖅᑐᑦ ᓱᓇᒃᑯᑖᑦ 
ᓄᓇᖁᑎᒋᔭᐅᔪᓄᑦ ᐊᓪᓚᕝᕕᐊᓂ; ᐅᕝᕙᓘᓐᓃᑦ 

(b) ᑭᖑᓂᐊᒍᑦ ᑲᑎᒪᔩᑦ ᐊᖏᕐᓗᑎᒃ ᐱᖁᔨᕗᖔᕈᑎᒃᑯᑦ. 
 
ᐅᔾᔨᖅᓱᖁᔨᔾᔪᑎ 

(4) ᓄᒃᑎᖅᑎᕆᓚᐅᖅᑳᖅᑎᓐᓇᒋᑦ, ᓄᓇᓕᖕᓂ ᒐᕙᒪᒋᔭᐅᔪᖅ ᑲᑐᔾᔨᖃᑎᒌᖏᓐᓄᑦ 
ᐊᑎᓕᐅᖅᓯᑐᐃᓐᓇᕆᐊᖃᖅᐳᖅ ᐅᔾᔨᖅᓱᖁᔨᑦᔪᒥᒃ ᓄᓇᓕᖕᓂᒃ ᐃᓗᐊᓂ 
ᓄᓇᖁᑎᒋᔭᐅᔪᓄᑦ ᐊᓪᓚᕝᕕᖓᓂ ᐱᔾᔪᑎᒋᓪᓗᒋᑦ ᐱᔪᓐᓇᐅᑎᖏᑦ ᓄᓇᒧᑦ 
ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ (1)-ᒥᒃ. 
 
ᖁᔭᓈᖅᓯᓂᖅ 

(5) ᑕᐃᒪ ᑲᑎᒪᔩᑦ ᐃᓱᒪᑖᒃᐸᑕ ᓄᓇᒥᒃ ᓇᓗᓇᐃᖅᑕᐅᓯᒪᔪᒥ 
ᐃᓚᒃᑲᓐᓂᖓᓂ (1)-ᒥᒃ ᐱᔭᕆᐊᖃᙱᑦᑐᖅ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ, ᑲᑎᒪᔩᑦ ᖁᔭᓈᖅᓯᔪᓐᓇᖅᑐᑦ ᐊᑐᕆᐊᓕᖏᓐᓂᒃ 
ᐃᓚᒋᔭᐅᓗᓂ ᐊᖏᕈᑎᒋᔭᖓᑕ ᑐᒃᓯᕋᐅᑎᒧᑦ ᐊᕕᒃᑐᕈᒪᓂᕐᒧᑦ ᓄᓇᒥᒃ. 
 
ᐊᑐᕈᓐᓃᖅᑎᑦᑎᓂᖅ 

(6) ᓇᓪᓕᐊᑐᐃᓐᓇᖏᑦ ᓄᓇᐃᑦ ᓅᑕᐅᑉᐸᑦ ᓄᓇᓕᖕᓂ ᒐᕙᒪᒃᑯᓐᓂᑦ 
ᑲᑐᔾᔨᖃᑎᒌᖏᓐᓄᑦ ᒪᓕᓪᓗᒍ ᑖᔅᓱᒪ ᐃᓚᖓᓂ ᐊᑐᕆᐊᖃᕈᓐᓃᖅᑐᖅ ᐱᔾᔪᑎᒋᓪᓗᒋᑦ 

ᓲᕐᓗ ᓅᑕᐅᓂᖓᓄᑦ, ᓄᓇᓕᖕᓂ ᒐᕙᒪᒃᑯᓐᓂᑦ ᑲᑐᔾᔨᖃᑎᒌᖏᑦ ᓴᒃᑯᑦᑎᑎᑐᐃᓐᓇᕆᐊᓖᑦ 
ᓄᓇᒥᒃ ᒪᓕᓪᓗᑎᒃ ᓄᓇᓕᕆᓂᖕᒧᑦ ᑖᒃᑯᐊ ᐊᖏᕈᑕᐅᓯᒪᔪᑦ ᓄᓇᓕᖕᓂᑦ ᐊᐅᓚᑦᓯᓂᕐᒧᑦ 
ᒪᓕᒐᕋᓛᓂᑦ. 
 

ᐃᓚᖓ 4 
 

ᐊᖏᖃᑎᒌᒍᓐᓇᐃᓕᔪᓄᑦ ᐋᖅᑭᒃᓱᐃᓂᖅ 
 

ᐊᔪᐃᓐᓇᕆᐊᕈᑏᑦ 
 
ᐊᔪᐃᓐᓇᕆᐊᒃᑲᓐᓂᕈᑏᑦ − ᐱᔨᑦᑎᕐᓂᖅ 
23. (1) ᐃᓄᒃ ᐊᒃᑐᖅᑕᐅᓯᒪᓂᕋᖅᑐᒃ ᐃᓱᒪᓕᐅᕈᑕᐅᔪᒧᑦ ᑲᑎᒪᔨᓄᑦ ᐅᕝᕙᓘᓐᓃᑦ 
ᐱᕙᓪᓕᐊᑎᑦᑎᔨᒧᑦ ᐋᖅᑭᑕᐅᓯᒪᔪᒥ ᑕᒪᐃᓐᓄᑦ ᐸᕐᓇᐅᑎᒃᑯᑦ, ᑐᓪᓕᖓᒍ ᐸᕐᓇᐅᑎᒧᑦ, 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᐃᓱᒪᒋᔭᖃᖅᑐᕐᓘᓐᓃᑦ ᐊᕕᒃᑐᕈᒪᓂᕐᒧᑦ ᐅᕝᕙᓘᓐᓃᑦ 
ᒪᓕᒃᑕᐅᒋᐊᖃᖅᐸᒃᑯᓂ ᑎᓕᓯᔾᔪᑎᒃᑯᑦ ᑖᒃᑯᐊ ᐊᔪᐃᓐᓇᕆᐊᒃᑲᓐᓂᑐᐃᓐᓇᕆᐊᖃᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ ᓄᓇᓕᐅᔪᓄᑦ 
ᑎᑎᖅᑲᑎᒍᑦ ᑐᓴᖅᑎᑦᑎᓗᑎᒃ ᐊᔪᐃᓐᓇᕆᐊᕐᓂᕐᒧᑦ ᐃᒃᓯᕙᐅᑕᖓᓐᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᕕᐅᔪᓄᑦ ᑲᑎᒪᔨᖏᓐᓄᑦ. 
 
ᐊᔪᐃᓐᓇᕆᐊᒃᑲᓐᓂᕐᓃᑦ − ᐊᓯᐊᒍᖔᖅ ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᖅ 

(2) ᑕᒪᐃᓐᓄᑦ ᐸᕐᓇᐅᑎ ᐊᑐᐃᓐᓇᐅᑎᑦᓯᐸᑦ ᐊᓯᐊᒍᖔᖅ 
ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᕐᒥᒃ, ᑭᓯᐊᓂ ᐃᓱᒪᓕᐅᕈᑕᐅᔪᖅ 
ᑕᐃᑰᓇ ᐊᓯᐊᒍᖔᖅ ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒋᐊᕈᑎᓄᑦ 
ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᖅᑐᖅ. 
 
ᐊᔪᐃᓐᓇᕆᐊᕈᑏᑦ − ᖃᖓᒃᑰᓂᖓ 

(3) ᐊᔪᐃᓐᓇᕆᐊᒃᑲᓐᓂᕐᓂᖅ ᒪᓕᓪᓗᒍ ᑖᔅᓱᒪ ᐃᓚᖓᓂᑕ ᑐᓂᔭᐅᒋᐊᓕᒃ 
ᐅᖓᑖᓅᙱᑦᑐᖅ 

(a) ᐃᓱᒪᓕᐅᕈᑕᐅᔪᖅ ᑐᓂᔭᐅᓐᓂᖃᑦ ᐃᓄᒻᒧᑦ, 14-ᑏᓂᑦ ᐅᓪᓗᐃᑦ 
ᐊᓂᒍᖅᑎᓪᓗᒍ ᐱᔨᑦᓯᕋᕐᓂᒧᑦ; 

(b) ᑕᐃᒪ ᐃᓱᒪᓕᐅᕈᑕᐅᔪᖅ ᑐᓂᔭᐅᓐᓂᖏᑉᐸᑦ ᐃᓄᒻᒧᑦ, 
ᐅᓪᓗᐃᑦ 14 ᓂᑦ ᑭᖑᓂᖓᒍᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᓂᖅ 
ᐃᓱᒪᓕᐅᕈᑕᐅᔪᒥᑦ ᐋᖅᑭᑕᐅᑎᓪᓗᒍ; ᐅᕝᕙᓘᓐᓃᑦ 

(c) ᐱᕕᒃᓴᒃᑲᓐᓂᖅ, ᐅᖓᑖᓅᙱᑦᑐᖅ ᐃᓚᒃᑲᓐᓂᖓᓂ 46-ᓂᑦ 
ᐅᓪᓗᐃᑦ, ᐃᒃᓯᕙᐅᑕᖓᑕ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ ᐱᔾᔪᑎᖃᑐᐃᓐᓇᕈᓐᓇᖅᑐᖅ. 

ᐃᓱᒪᒋᔭᐅᔪᖅ ᐋᒃᑳᖅᑐᖅ 
(4) ᐱᔾᔪᑎᒋᓪᓗᒋᑦ ᑖᑦᓱᒪ ᐃᓚᖓᓂᑕ, ᑐᒃᓯᕋᖅᑐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᓄᓇᐃᑦ ᐊᕕᒃᑐᖅᓯᒪᓂᖏᑦ ᐃᓱᒪᓕᐅᕈᑕᐅᓚᐅᙱᑦᑐᑦ 
ᐃᓱᒪᒋᔭᐅᕗᑦ ᐱᔨᑦᑎᖅᑕᐅᓯᒪᓪᓗᓂ ᑐᑭᑖᖓᑕ ᐋᒃᑳᖅᑕᐅᔪᒪᓪᓗᑎᒃ ᑐᒃᓯᕋᐅᑎ 

(a) ᑕᐃᒪ ᑕᒪᐃᓐᓄᑦ ᐸᕐᓇᐅᑎ ᐊᑐᐃᓐᓇᐅᑎᑦᓯᓗᓂ ᐊᓯᐊᒍᖔᖅ 
ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᕐᒧᑦ ᐊᑐᖃᑦᑕᖅᑐᓂ, 
ᐅᓪᓗᑦ 40-ᓂᑦ ᑭᖑᓂᐊᒍ ᑐᒃᓯᕋᖅᑑᑉ ᑐᒃᓯᕋᐅᑎᖓ 
ᐱᒋᐊᓚᐅᖅᑎᓪᓗᒍ ᐊᓯᐊᒍᑦ ᐊᖏᖃᑎᒌᒍᓐᓇᐃᓪᓕᔪᓂᒃ 
ᐋᖅᑭᒃᓯᓇᓱᐊᖕᓂᖅ; ᐅᕝᕙᓘᓐᓃᑦ 

(b) ᐊᓯᐊᒍᖔᖅ, 
(i) ᐃᒪᐃᑉᐸᑦ ᐸᕐᓇᒋᐊᖃᙱᐸᑕ ᒪᓕᒐᕋᓛᓂᒃ ᐱᖁᔭᐅᓯᒪᔪᒥ 

ᐅᖃᖃᑎᖃᕐᓂᒧᑦ ᑭᒃᑯᑐᐃᓐᓇᓄᑦ ᐱᔾᔪᑎᒋᓪᓗᒍ ᑐᒃᓯᕋᐅᑎ, 
40-ᓂᑦ ᐅᓪᓗᐃᑦ ᐊᓂᒍᓚᐅᖅᑎᓪᓗᒍ ᐅᓪᓗᖓᑕ 
ᑐᒃᓯᕋᐅᑎᐅᑉ, ᐅᕝᕙᓘᓐᓃᑦ 

(ii) ᐃᒪᐃᑉᐸᑦ ᐸᕐᓇᐃᓂᕐᒧᑦ ᐱᖁᔭᐅᓯᒪᔪᒥ ᒪᓕᒐᕋᓛᓂᒃ 
ᐅᖃᖃᑎᖃᕆᐊᖃᕈᓂ ᑭᒃᑯᑐᐃᓐᓇᓄᑦ ᐱᔾᔪᑎᒋᓪᓗᒍ 
ᑐᒃᓯᕋᐅᑎ, 60 ᓂᑦ ᐅᓪᓗᐃᑦ ᐊᓂᒍᓚᐅᖅᑎᓪᓗᒍ ᐅᓪᓗᖓᑕ 
ᑐᒃᓯᕋᐅᑎᐅᑉ. 

 
ᐅᖃᖃᑎᒌᓐᓂᖅ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ 
24. (1) ᐃᒪᐃᑉᐸᑦ ᐸᕐᓇᐃᓂᕐᒧᑦ ᒪᓕᒐᕋᓛᓂᒃ ᐅᖃᖃᑎᖃᕆᐊᖃᕈᓂ ᑭᒃᑯᑐᐃᓐᓇᕐᓄᑦ 
ᐱᔾᔪᑎᒋᓪᓗᒍ ᑐᑦᓯᕋᐅᑎ ᐱᔾᔪᑕᐅᓗᓂ ᖁᑦᑎᓂᖅᓴᒧᑦ ᐅᓐᓂᕐᓗᓐᓂᕐᒧᑦ, ᑭᓯᐊᓂ 
ᐅᖃᖃᑎᖃᕐᓂᐅᔪᒧᑦ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ ᑲᔪᓯᑎᑕᐅᓯᒪᙱᓚᖅ, 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᐃᒪᐃᑦᑕᕆᐊᓖᑦ, ᑖᓐᓇ ᒪᓕᓪᓗᒍ 
ᐃᓚᒃᑲᓐᓂᖓᓂ (2)-ᒥᒃ ᑲᒪᓗᑎᒃ ᐅᖃᖃᑎᖃᕐᓗᑎᒃ ᑭᒃᑯᑐᐃᓐᓇᕐᓂᑦ 
ᓈᓚᓚᐅᖅᑳᖅᑎᓐᓇᑎᒃ ᐊᔪᐃᓐᓈᕆᐊᒃᑲᓂᕈᑎᒥᑦ. 
 
ᑐᒃᓯᕋᕐᓂᖅ ᑐᑭᒧᐊᒃᑎᑦᑎᔨᒧᑦ 

(2) ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᓄᑦ ᐊᑐᐃᓐᓇᐅᑎᑦᓯᖏᑉᐸᑕ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᒃ ᐱᔭᐅᔭᕆᐊᓕᖕᓄᑦ 
ᐊᑐᖅᑕᐅᔪᓐᓇᖅᑐᓄᑦ ᐊᒻᒪᓗ ᑮᓇᐅᔭᖁᑎᒋᔭᐅᔪᓄᑦ ᑲᔪᓯᓗᑎᑦ ᐅᖃᖃᑎᖃᕐᓂᒧᑦ 
ᑭᒃᑯᑐᐃᓐᓇᕐᓄᑦ ᐃᓚᖓᓂᑎᒍ ᐃᓚᒃᑲᓐᓂᖓᓂ (1)-ᒥᒃ, ᐱᕙᓪᓕᐊᑎᑦᑎᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔩᑦ ᑐᒃᓯᕋᕆᐊᖃᖅᑐᑦ ᑐᑭᒧᐊᒃᑎᑦᑎᔨᒥᒃ ᐱᓕᕆᑎᑦᑎᓪᓗᑎᒃ 
ᐅᖃᖃᑎᖃᕐᓂᒧᑦ ᑭᒃᑯᑐᐃᓐᓇᕐᓂᑦ. 
 
ᐅᖃᖃᑎᖃᕐᓂᖅ ᑐᑭᒧᐊᒃᑎᑦᑎᔨᒥᒃ 

(3) ᑐᑭᒧᐊᒃᑎᑦᑎᔨ ᑲᒪᒋᔭᖃᕆᐊᖃᖅᑐᖅ ᐅᖃᖃᑎᖃᕐᓂᒧᑦ ᑭᒃᑯᑐᐃᓐᓇᕐᓄᑦ 
ᑐᒃᓯᕋᖅᑕᐅᔪᒥ ᐃᓚᖓᓂᑎᒍ ᐃᓚᒃᑲᓐᓂᖓᓂ (2)-ᒥᒃ. 

ᐊᑭᓕᖅᓱᕆᐊᓖᑦ 
(4) ᐊᑭᓕᕆᐊᓕᓕᒫᑦ ᑐᑭᒧᐊᒃᑎᑦᑎᔨᒧᑦ ᑭᒃᑯᑐᐃᓐᓇᕐᓂᑦ ᑐᓴᕋᓱᖕᓂᖃᖅᑎᓪᓗᒋᑦ 

ᒪᓕᓪᓗᒍ ᑖᔅᓱᒪ ᐃᓚᖓᓂ ᐊᑭᓕᖅᑕᐅᔭᕆᐊᓖᑦ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᐊᑭᓕᒃᓴᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᓈᓚᖕᓂᖅ 
25. (1) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
ᓈᓚᓐᓂᖃᕆᐊᖃᖅᑐᑦ 

(a) ᑐᓴᕆᐊᕐᕕᖃᕆᐊᖃᖅᐸᑕ ᑭᒃᑯᑐᐃᓐᓇᕐᓄᑦ ᐱᖁᔭᐅᓯᒪᔪᒥᒃ 
ᒪᓕᓪᓗᒍ ᐃᓚᖓᓂ 24-ᒥᒃ, ᐅᓪᓗᑦ 30-ᓂᑦ ᐃᓗᐊᓂ 
ᑐᓴᕋᓱᓚᐅᖅᑎᓪᓗᒋᑦ ᑭᒃᑯᑐᐃᓐᓇᕐᓄᑦ; ᐅᕝᕙᓘᓐᓃᑦ 

(b) ᐊᓯᐊᒍᖔᖅ, ᐅᓪᓗ 30-ᓂᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒍ 
ᖃᐅᔨᒃᑲᐃᔾᔪᑎᒥᒃ ᐊᔪᐃᓐᓇᕆᐊᕈᑎᖃᕐᓂᕐᒧᑦ; ᐅᕝᕙᓘᓐᓃᑦ 

 
ᖃᐅᔨᒃᑲᐃᔾᔪᑎ ᓈᓚᖕᓂᐅᓂᐊᖅᑐᒧᑦ 

(2) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᓈᒻᒪᒃᑐᒃᑯᑦ 
ᑐᓴᖅᑎᑦᑎᑦᑎᐊᕆᐊᖃᖅᑐᑦ ᐊᔪᐃᓐᓈᕆᔪᒧᑦ ᐊᒻᒪᓗ ᐃᓄᓕᒫᓄᑦ, ᐃᓱᒪᒋᔭᐅᔪᑦ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ, ᐊᑦᑐᑕᐅᓂᖃᕈᓐᓇᒪᑕ 
ᐃᓱᒪᓕᐊᕆᔭᖏᑕ ᐊᔪᐃᓐᓇᕆᐊᒃᑲᓂᕈᑎᐅᔪᒧᑦ. 
 
ᐱᔪᓐᓇᐅᑎ ᑐᓴᖅᑕᐅᔭᕆᐊᖃᕐᓂᕐᒥᒃ 

(3) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
ᐊᑐᐃᓐᓇᐅᑎᑦᑎᔭᕆᐊᓖᑦ ᐃᓄᖕᓄᑦ ᑖᒃᑯᐊ ᐱᕕᖃᖅᑎᑦᑎᔭᕆᐊᐅᖅᐳᑦ 
ᑐᓴᖅᑕᐅᔪᓐᓇᖁᓪᓗᒋᑦ, ᑐᓂᓯᓪᓗᓂ ᓇᓗᓇᐃᖅᓯᔾᔪᑎᓂᒃ, ᓈᓚᖕᓂᖅ ᓇᓗᓇᐃᖅᓯᔾᔪᑎᒥᒃ 
ᐊᒻᒪᓗ ᐊᐱᖅᓱᕐᓗᑎᒃ ᐊᓯᖏᓐᓂᒃ: 

(a) ᐊᔪᐃᓐᓈᕆᔨ; 
(b) ᐱᕙᓪᓕᐊᔪᓕᕆᔨ; 
(c) ᑭᓇᑐᐃᓐᓇᖅ ᐃᓄᒃ ᐱᕙᓪᓕᐊᔪᓕᕆᓂᕐᒧᑦ 

ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨ ᐃᓱᒪᔭᖃᖅᑐᑦ 
ᐱᔭᕆᐊᖃᕐᓂᖓᓂᒃ ᓈᓚᓐᓂᕐᒧᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᒥᒃ. 

 
ᐃᓱᒪᓕᐊᖑᔪᖅ 

(4) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
(a) ᐃᓱᒪᒋᔭᖃᕆᐊᓕᒃ ᐊᔪᐃᓐᓇᕆᐊᒃᑲᓐᓂᕐᓂᕐᒥᑦ ᐱᔾᔪᑎᒋᑦᓱᒍ 

(i) ᖃᓄᐃᓕᖓᓂᖏᑦ ᐊᒻᒪᓗ ᐱᐅᓂᕆᔭᖏᑦ 
ᐊᔪᐃᓐᓇᕆᐊᕐᓂᕐᒧᑦ, ᐊᒻᒪᓗ 

(ii) ᐱᔾᔪᑎᖓ, ᐊᖏᑎᒋᓂᖓ ᐊᒻᒪᓗ ᑐᕌᒐᖓ ᑕᒪᐃᓐᓄᑦ 
ᐸᕐᓇᐅᑎᐅᑉ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᐊᒻᒪᓗ 
ᐊᑐᕈᓐᓇᖅᑐᖅ ᑐᓪᓕᖓᒍ ᐸᕐᓇᐅᑎᒥᒃ; 

(b) ᐃᓱᒪᓕᐅᕆᔭᕆᐊᖃᙱᑦᑐᖅ ᓈᒻᒪᖏᑦᑐᒧᑦ ᑕᒪᐃᓐᓄᑦ ᐸᕐᓇᐅᑎᒧᑦ; 
(c) ᓇᓗᓇᐃᖅᓯᑐᐃᓐᓇᕆᐊᓕᒃ, ᑭᖑᑉᐱᐊᕐᓗᒍ ᐅᕝᕙᓘᓐᓃᑦ 

ᐊᔾᔨᒌᖏᓐᓂᖏᑦ ᐃᓱᒪᓕᐅᕈᑕᐅᔪᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᑦ; 
ᐊᒻᒪᓗ 

(d) ᐊᑐᖅᑎᑦᑎᑐᐃᓐᓇᕆᐊᓕᒃ ᖃᓄᐃᓕᖓᓂᕆᔭᐅᔪᓂᒃ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓗᓂ ᐃᓱᒪᓕᐅᕆᓂᕐᒧᑦ ᓈᒻᒪᒃᑐᒥᒃ ᐃᓱᒪᒋᔭᐅᔪᓄᑦ 
ᐊᒻᒪᓗ ᐱᔪᒥᓇᖅᑐᖅ ᖃᓄᐃᓐᓂᐅᔪᓄᑦ. 

 
ᖃᖓᒃᑰᕐᓂᖓ 

(5) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᑎᑎᖅᑲᑎᒍᑦ 
ᐃᓱᒪᓕᐅᕆᐊᖃᖅᑐᑦ ᐊᔪᐃᓐᓇᕆᐊᒃᑲᓐᓂᖅᑐᒧᑦ ᐅᓪᓗᐃᑦ 60-ᓂᑦ ᐃᓗᐊᓂ 
ᓈᓚᐅᖏᓐᓂᖏᓐᓂᑦ ᐅᓪᓗᖓ ᑭᖑᓂᐊᓂ ᓈᓚᖕᓂᖃᓚᐅᖅᑎᓪᓗᒋᑦ, ᑭᓯᐊᓂ 
ᐃᓱᒪᓕᐅᖅᑐᖃᖅᓯᒪᙱᑦᑐᖅ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ 
ᐊᑐᙱᑦᑐᖅ ᑭᖑᕙᒃᑯᑦ ᑐᓂᔭᐅᑎᓪᓗᒍ. 
 
ᐃᓱᒪᓕᐅᕈᑕᐅᔪᖅ ᒪᓕᒃᑕᐅᔭᕆᐊᖃᖅᑐᖅ 

(6) ᐃᓱᒪᓕᐊᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᖏᓐᓄᑦ ᑭᖑᓪᓕᖅᐹᖑᕗᖅ ᐊᒻᒪᓗ ᒪᓕᒃᑕᐅᒋᐊᖃᖅᑐᓂ, ᐃᖅᑲᖅᑐᐃᕕᒃᑯᑦ 
ᕿᒥᕐᕈᔭᐅᑐᐃᓐᓇᖅᐸᒃᑐᑎᒃ ᒪᓕᓪᓗᒍ ᑖᔅᓱᒪ ᐃᓚᖓᓂ. 
 
ᐃᓱᒪᓕᐊᕆᔭᐅᔪᑦ ᓴᖅᑭᑕᐅᓂᖏᑦ 

(7) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᓴᖅᑮᔭᕆᐊᓖᑦ ᐊᑐᓂ 
ᐃᓱᒪᓕᐅᕈᑎᖏᓐᓂᒃ ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃᑯᑦ ᑲᒪᒋᔭᐅᓗᑎᒃ ᐅᕝᕙᓘᓐᓃᑦ 
ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ, ᐅᓪᓗᑦ 14-ᑎᓂᑦ ᐊᓂᒍᓚᐅᖅᑎᓪᓗᒋᑦ 
ᐃᓱᒪᓕᐅᕈᑕᐅᓚᐅᖅᑎᓪᓗᒍ. 
 
ᑎᑎᕋᖅᓯᒪᔪᑦ 
26. (1) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᑎᑎᕋᖅᓯᒪᔪᓂᒃ 
ᐱᓯᒪᔭᕆᐊᖃᖅᑐᑦ ᖃᓄᐃᓕᐅᓐᓂᕆᔭᐅᔪᓂᒃ, ᐃᓚᒋᓪᓗᒍ ᓇᐃᓈᖅᓯᒪᔪᑦ ᖃᐅᔨᔾᔪᑕᐅᔪᑦ 
ᓴᖅᑭᑕᐅᓚᐅᖅᑐᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ. 
 
ᐅᓂᒃᑳᖅ 

(2) ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ ᐅᓂᒃᑳᓕᐅᕆᐊᓖᑦ 
ᐱᔭᕇᖅᓯᒪᔪᒥᑦ ᐊᑐᓂᑦ ᖁᑦᑎᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᑲᔪᓯᓂᖃᕐᓂᕐᒧᑦ ᑐᑭᒧᐊᑦᑎᑦᓯᔨᒧᑦ, 
ᐃᓚᒋᓪᓗᒍ ᓇᐃᓈᖅᓯᒪᔪᑦ ᑕᒪᐃᓐᓂ ᑭᒡᒐᖅᑐᖅᑕᐅᔪᑦ ᓈᓚᖕᓂᖃᖅᑎᓪᓗᒋᑦ, 
ᐅᓪᓗᑦ 15 ᓂᑦ ᐃᓗᐊᓂ ᐅᓪᓗᖓ ᐃᓱᒪᓕᐅᕈᑕᐅᔪᑦ ᐃᖅᑲᖅᑐᐃᑎᓪᓗᒋᑦ. 

ᐃᖅᑲᖅᑐᐃᓂᓕᕆᓂᕐᒧᑦ ᕿᒥᕐᕈᓂᖅ 
 
ᒪᓕᒐᐅᑉ ᐊᐱᖅᑯᑎᖓ 
27. (1) ᑖᓐᓇ ᒪᓕᓪᓗᒍ ᐃᓚᖓᓂᓄᑦ, ᐅᑯᐊ ᐃᓱᒪᓕᐅᕈᑕᐅᔪᑦ ᐱᔾᔪᑎᖃᖅᑐᑦ 
ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᓗᑎᒃ ᓄᓇᕗᒻᒥ ᐃᖅᑲᖅᑐᐃᕝᕕᒃᑯᑦ ᐊᐱᖅᑯᑎᓄᑐᐊᖅ 
ᒪᓕᒐᓕᕆᓂᕐᒧᑦ, ᒪᓕᓪᓗᒋᑦ ᒪᓕᒐᖏᑦ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᑦ: 

(a) ᐃᓱᒪᓕᐅᕈᑕᐅᓗᓂ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᐅᔪᖏᓐᓄᑦ ᒪᓕᓪᓗᒍ ᑖᔅᓱᒪ ᐱᖁᔭᖅ; 

(b) ᑐᑭᒧᐊᒃᑎᑦᑎᔨᐅᑉ ᐃᓱᒪᓕᐊᕆᔭᖓ ᐱᔾᔪᑎᓕᒃ ᑐᒃᓯᕋᐅᑎ 
ᐊᕕᒃᑐᕐᓂᐊᕐᓗᒍ ᓄᓇ. 

 
ᖃᖓᐅᓚᐅᖕᓂᖏᑦ 

(2) ᑐᒃᓯᕋᐅᑎ ᐃᖅᑲᖅᑐᐃᕕᒻᒥᑦ ᕿᒥᕐᕈᓂᕐᒧᑦ ᐊᑖᓂᑦ ᑖᔅᓱᒪ ᐃᓚᖓᓂᑕ 
ᑐᖅᑯᖅᑕᐅᒋᐊᓕᒃ ᐊᒻᒪᓗ ᑐᓂᔭᐅᓗᓂ ᐅᓪᓗᑦ 30-ᓂᒃ ᐃᓗᐊᓂ ᐃᓱᒪᓕᐅᓚᐅᖅᑎᓪᓗᒋᑦ 
ᐱᕙᓪᓕᐊᔪᓂᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ ᐅᕝᕙᓘᓐᓃᑦ ᑖᓐᓇ 
ᐊᐅᓚᑦᑎᔨ, ᐱᔾᔪᑕᐅᑐᐃᓐᓇᕆᐊᓕᒃ, ᑐᓂᔭᐅᑎᓪᓗᒋᑦ. 
 
ᐅᖓᕙᕆᐊᖅᑕᐅᙱᑦᑐᖅ 

(3) ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᑦ ᐅᖓᕙᕆᐊᖅᓯᙱᑐᐃᓐᓇᕆᐊᓖᑦ 
ᐅᓪᓗᓄᑦ 30-ᓄᑦ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ. 
 

ᐃᓚᖓ 5 
 

ᖃᐅᔨᓴᖕᓃᑦ ᐊᒻᒪᓗ ᕿᓂᖕᓃᑦ 
 
ᑐᑭᖏᑦ 
28. ᑖᔅᓱᒪ ᐃᓚᖓᓂᓂ,  
 
“ᐱᔪᓐᓇᕐᓂᖃᖅᑎᑕᐅᔪᖅ ᐃᖅᑲᓇᐃᔭᖅᑎ” ᑐᑭᖓ, ᓄᓇᒋᔭᐅᔪᒥ, 

(a) ᑲᑎᒪᔨᐅᖃᑕᐅᓗᓂ, 
(b) ᐱᕙᓪᓕᐊᔪᓕᕆᔨ, ᐱᔪᓐᓇᖅᑎᑕᐅᒃᐸᑦ ᑭᒡᓕᖃᖅᑎᑦᑎᓂᕐᒧᑦ 

ᒪᓕᒐᕋᓛᑎᒍᑦ, ᐅᕝᕙᓘᓐᓃᑦ 
(c) ᐃᓄᒃ ᐱᔪᓐᓇᐅᑎᖃᖅᑎᑕᐅᔪᖅ ᑲᑎᒪᔨᓄᑦ, ᑎᑎᖅᑲᑎᒍᑦ, 

ᖃᐅᔨᓴᖅᑎᑦᑎᕙᒡᓗᑎᒃ ᐊᒻᒪᓗ ᕿᓂᕐᓗᑎᒃ ᒪᓕᓪᓗᒍ ᑖᔅᓱᒪ 
ᐃᓚᖓᓂᑕ; (authorized agent) 

 
"ᐊᑐᓕᖅᑎᑕᐅᔪᓐᓇᖅᑐᖅ ᒪᓕᒃᑕᐅᔭᕆᐊᖃᖅᑐᓄᑦ ᑎᓕᓯᔾᔪᑎ" ᑐᑭᖃᖅᐳᖅ 
ᒪᓕᒃᑕᐅᔭᕆᐊᖃᖅᑐᓄᑦ ᑎᓕᓯᔾᔪᑎ ᐃᓱᓕᕝᕕᒃᓴᖓ ᒪᓕᒃᑕᐅᔭᕆᐊᖃᖅᑐᓄᑦ 
ᐃᓱᓕᒃᓯᒪᓕᖅᑎᓪᓗᒍ ᐊᒻᒪᓗ ᑖᓐᓇ 

(a) ᐊᔪᐃᓐᓇᕆᐊᕐᕕᐅᔪᓐᓇᕈᓐᓃᖅᐸᑦ ᐱᕙᓪᓕᐊᔪᓕᕆᓂᕐᒧᑦ 
ᐊᔪᐃᓐᓇᕆᐊᕐᕕᐅᔪᓐᓇᖅᑐᓄᑦ ᑲᑎᒪᔨᓄᑦ, ᐅᕝᕙᓘᓐᓃᑦ 

(b) ᓇᓗᓇᐃᖅᑕᐅᓯᒪᓕᖅᑐᖅ ᐅᕝᕙᓘᓐᓃᑦ ᐊᓯᔾᔨᖅᑕᐅᓯᒪᓕᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᕐᕕᖕᓄᑦ ᑲᑎᒪᔨᓄᑦ. 
(enforceable compliance order) 

 
ᐱᔪᓐᓇᖕᓂᖏᑦ ᐸᓖᓯᙳᐊᑦ 
29. ᐱᔪᓐᓇᐅᑎᖃᖅᑐᖅ ᐸᓖᓯ ᐱᔪᓐᓇᕐᓂᖃᖅᑐᖅ ᐸᓖᓯᙳᐊᒥᑦ ᐱᓕᕆᔪᖅ 
ᐊᐅᓚᓂᕆᔭᖏᓐᓂᑦ ᒪᓕᓪᓗᒍ ᑖᔅᓱᒪ ᐃᓚᖓᓂ. 
 
ᐱᔪᓐᓇᐅᑎᖃᕐᓂᖅ ᐃᓯᕈᓐᓇᕐᓂᕐᒥᒃ ᐊᒻᒪᓗ ᖃᐅᔨᓴᕐᓂᕐᒧᑦ 
30. (1) ᐱᔪᓐᓇᐅᑎᖃᖅᑐᖅ ᐱᓕᕆᔨ ᐃᒪᐃᒍᓐᓇᖅᑐᖅ, ᖃᖓᑐᐃᓐᓇᓕᒫᑦᓯᐊᒃ ᐊᒻᒪᓗ 
ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ, ᐃᓯᕐᓗᓂ ᐊᒻᒪᓗ ᖃᐅᔨᓴᕐᓗᓂ, ᓇᓂᑐᐃᓐᓇᖅ 
ᓄᓇᓕᖕᓂ ᐱᔾᔪᑎᒋᓪᓗᒋᑦ 

(a) ᓇᓗᓇᐃᖅᓯᓂᕐᒥᑦ ᒪᓕᑦᑎᐊᕋᓗᐊᕐᒪᖔᑕ ᒪᓕᒋᐊᓕᓐᓂᑦ ᑖᔅᓱᒪ 
ᐱᖁᔭᖓᓂ, ᒪᓕᒐᕋᓛᓄᑦ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ 
ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ, ᐱᕙᓪᓕᐊᑎᑦᑎᓂᕐᒧᑦ 
ᐊᖏᖃᑎᒌᒍᑎᓂᒃ; ᐅᕝᕙᓘᓐᓃᑦ ᐊᑐᓕᖅᑎᑕᐅᔪᓐᓇᖅᑐᒥᒃ 
ᒪᓕᒃᑕᐅᔭᕆᐊᖃᖅᑐᒥᒃ ᑎᓕᓯᔾᔪᑎᒥᒃ; ᐅᕝᕙᓘᓐᓃᑦ 

(b) ᐸᕐᓇᐃᓂᕐᒧᑦ ᑕᒪᐃᓐᓄᑦ ᐸᕐᓇᐅᑎᒥᒃ, ᑐᓪᓕᖓᒍ ᐸᕐᓇᐅᑎᓄᑦ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᓄᑦ; 

 
ᐱᔭᕆᐊᓖᑦ ᐊᖏᖅᑕᐅᓂᕐᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᒧᑦ 

(2) ᐱᔪᓐᓇᐅᑎᖃᖅᑐᖅ ᐱᓕᕆᔨ ᐃᓯᕈᓐᓇᖅᑐᖅ ᐊᒻᒪᓗ ᖃᐅᔨᓴᕐᓗᓂ ᐃᓂᒥᒃ 
ᒪᓕᓪᓗᒍ ᑖᔅᓱᒪ ᐃᓚᖓᓂ 

(a) ᐃᒡᓗᕐᔪᐊᖑᑉᐸᑦ, ᐃᓚᒋᓪᓗᒍ ᓇᓕᐊᑐᐃᓐᓇᖓᑕ ᐃᒡᓘᑉ, ᐃᒪᐃᑉᐸᑦ 
ᑭᓯᐊᓂ 
(i) ᐃᒡᓗᖃᖅᑎᐅᔪᖅ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᒡᓗᕐᔪᐊᒥ 

ᐊᖏᕈᑕᐅᔪᓂᒃ, ᐅᕝᕙᓘᓐᓃᑦ 
(ii) ᖃᐅᔨᓴᖅᑕᐅᔪᖅ ᐱᔪᓐᓇᐅᑎᖃᖅᑎᑕᐅᓪᓗᓂ 

ᐱᔪᓐᓇᐅᑎᒃᑯᑦ; ᐅᕝᕙᓘᓐᓃᑦ 
(b) ᖃᓄᑐᐃᓐᓇᖅ ᐊᓯᐊᒍᖔᒃ, ᐱᔪᓐᓇᐅᑎᖃᙱᓪᓗᓂ ᐅᕝᕙᓘᓐᓃᑦ 

ᐊᖏᙱᓪᓗᓂ. 
 
ᑭᓇᐅᓂᖓᓂ ᑕᑯᒃᓴᐅᑎᑦᑎᓂᖅ 

(3) ᐱᔪᓐᓇᐅᑎᖃᖅᑐᖅ ᐱᓕᕆᔨ ᐃᒪᐃᑦᑕᕆᐊᓕᒃ, ᑐᒃᓯᕋᖅᑐᒃᑯᑦ, ᑕᑯᑎᓪᓗᒋᑦ 
ᓇᓗᓇᐃᒃᑯᑕᓪᓚᑦᑖᖓᓂᒃ ᐃᒡᓗᖃᖅᑎᐅᔪᒧᑦ ᐅᕝᕙᓘᓐᓃᑦ ᐃᓄᒻᒧᑦ ᑲᒪᔨᔪᑦ ᐃᓂᒋᔭᖓᓂ 
ᐃᓯᕐᕕᒋᔭᖓᓂ ᐊᒻᒪᓗ ᖃᐅᔨᓴᕐᓗᓂ ᒪᓕᓪᓗᒍ ᑖᔅᓱᒪ ᐱᖁᔭᖓ. 

ᖃᐅᔨᓴᕐᓂᕐᒧᑦ ᐱᔪᓐᓇᐅᑎᓄᑦ 
(4) ᖃᐅᔨᓴᖅᑕᐅᑎᓪᓗᒍ ᐃᓂ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ, 

ᐱᔪᓐᓇᐅᑎᖃᖅᑐᖅ ᐱᓕᕆᔨ ᐃᒪᐃᒍᓐᓇᖅᑐᖅ, ᐱᔾᔪᑎᒋᓪᓗᒍ 
ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᒪᓕᒋᐊᓕᖕᓂᑦ ᓇᓪᓕᐊᑐᐃᓐᓇᖓᓂ ᐆᒧᖓ ᐱᖁᔭᐅᑦ, 
ᒪᓕᒐᕋᓛᑎᒍᓘᓐᓃᑦ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᓂᒃ, ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᓂᒃ ᐅᕝᕙᓘᓐᓃᑦ 
ᐊᑐᓕᖅᑎᑕᐅᔪᓐᓇᖅᑐᒥᒃ ᒪᓕᒃᑕᐅᔭᕆᐊᖃᖅᑐᒥᒃ ᑎᓕᓯᔾᔪᑎᒥᒃ, 

(a) ᒪᑐᐃᙶᕐᓗᓂ ᐅᕝᕙᓘᓐᓃᑦ ᐱᑎᑦᑎᓗᓂ ᒪᑐᐃᕐᓂᕐᒥᒃ 
ᓇᓪᓕᐊᑐᐃᓐᓇᖓ ᐴᖃᐅᑎᒥᒃ ᐃᓗᓕᖏᑦ 
ᓈᒻᒪᑐᐃᓐᓇᕆᐊᖃᕐᓗᑎᒃ ᐱᔾᔪᑕᐅᔪᓄᑦ ᖃᐅᔨᒪᒋᐊᕐᓗᓂ 
ᒪᓕᑦᑎᐊᕐᓂᕐᒥᒃ; 

(b) ᑭᓱᑐᐃᓐᓇᓂᒃ ᖃᐅᔨᓴᖅᐸᓪᓗᓂ; 
(c) ᓂᐱᓕᐅᕐᓗᓂ, ᐊᔾᔨᓕᐅᕆᓗᓂ ᐅᕝᕙᓘᓐᓃᑦ ᑕᕐᕆᔮᒃᓴᓕᐅᕐᓗᓂ 

ᐃᓂᒥᒃ ᐅᕝᕙᓘᓐᓃᑦ ᑭᓱᑐᐃᓐᓇᕐᓄᖅ; ᐊᒻᒪᓗ 
(d) ᑭᓇᑐᐃᓐᓇᖅ ᓴᖅᑭᑦᑎᔭᕆᐊᖃᖅᑐᖅ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 

ᑎᑎᖅᑲᓂᒃ ᖃᐅᔨᓴᖅᑕᐅᓂᐊᕐᓗᓂ ᐃᓗᐃᑦᑑᓗᓂ ᐅᕝᕙᓘᓐᓃᑦ 
ᐃᓚᖓᓂᒍᑦ. 

 
ᐃᑲᔪᖅᑕᐅᓂᖅ 

(5) ᓇᒻᒥᓂᖃᖅᑐᖅ ᐅᕝᕙᓘᓐᓃᑦ ᐃᓄᒃ ᑲᒪᔪᖅ ᑭᓱᑐᐃᓐᓇᕐᒥᑦ ᐅᕝᕙᓘᓐᓃᑦ 
ᖃᐅᔨᓴᖅᑕᐅᔪᖅ ᒪᓕᓪᓗᒍ ᑖᔅᓱᒪ ᐱᖁᔭᖅ, ᑭᓇᑐᐃᓐᓇᓕᒫᑦᓯᐊᒃ ᑕᑯᔭᐅᔪᑦ ᐃᓂᒋᔭᖓᓂ, 
ᐃᒪᐃᑦᑕᕆᐊᖃᖅᐳ 

(a) ᐱᔪᓐᓇᐅᑎᖃᖅᑎᑕᐅᓪᓗᓂ ᐱᓕᕆᔨ ᐃᑲᔪᑎᖃᖅᑎᓕᒫᓪᓗᒍ 
ᐱᓕᕆᐊᒃᓴᖏᓐᓂ ᐱᓕᕆᓗᑎᑦ ᐊᐅᓚᔾᔪᑎᐅᔪᓄᑦ; ᐊᒻᒪᓗ 

(b) ᐊᑐᐃᓐᓇᐅᑎᑦᓯᓗᑎᒃ ᐱᔪᓐᓇᖅᑎᖃᖅᑐᒧᑦ ᐱᓕᕆᔨᐅᔪᒧ 
ᓇᓪᓕᐊᑐᐃᓐᓇᖓᑕ ᑐᑭᓯᐊᔾᔪᑎᒃᓴᓂᒃ ᐊᒃᑐᐊᓂᓕᖕᓄᑦ 
ᐊᐅᓚᑦᓯᔾᔪᑎᓄᑦ ᐅᕝᕙᓘᓐᓃᑦᒪᓕᒃᑕᐅᒋᐊᖃᖅᐸᑦᑐᓄᑦ ᐱᖁᔭᖅᑎᒍᑦ, 
ᒪᓕᒐᕋᓛᑎᒍᓪᓘᓐᓃᑦ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ ᑖᒃᑯᐊ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐊᖏᖃᑎᒌᒍᑎᓂᒃ ᐅᕝᕙᓘᓐᓃᑦ ᐊᑐᓕᖅᑎᑕᐅᔪᓐᓇᖅᑐᒥᒃ 
ᒪᓕᒃᑕᐅᔭᕆᐊᖃᖅᑐᒥᒃ ᑎᓕᓯᔾᔪᑎᒥᒃ ᑖᒃᑯᐊ ᐱᔪᓐᓇᐅᑎᓕᒻᒧᑦ 
ᐱᓕᕆᔨᐅᑉ ᐱᔭᕆᐊᖃᑐᐃᓐᓇᕆᐊᖃᖅᑕᖏᑦ. 

 
ᕿᓂᕐᓂᖅ 

 
ᕿᓂᕐᓂᖅ  
31. ᑕᐃᒪ ᐱᔪᓐᓇᐅᑎᖃᖅᑐᖅ ᐱᓕᕆᔨ ᐅᒃᐱᕈᓱᒃᐸᑦ, ᐱᔾᔪᑎᖃᑦᑎᐊᕐᓗᓂ, 
ᐱᕋᔭᖕᓂᐅᔪᒧᑦ ᒪᓕᓪᓗᒍ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ 
ᐱᕋᔭᒃᑐᖃᖅᐸᑦ, ᐱᔪᓐᓇᐅᑎᖃᖅᑎᑕᐅᔪᖅ ᐱᓕᕆᔨᒃ ᐃᓯᕈᓐᓇᖅᑐᖅ ᓇᒧᑐᐃᓐᓇᖅ ᐊᒻᒪᓗ 

ᕿᓂᕐᓗᓂ ᑭᓱᑐᐃᓐᓇᒥᒃ ᐅᕝᕙᓘᓐᓃᑦ ᐱᔾᔪᑎᒋᓗᒍ ᐱᓂᕐᒧᑦ ᓇᓗᓇᐃᕈᑎᓂᒃ 
ᐊᒃᑐᐊᓂᓕᖕᓄᑦ ᐱᕋᔭᖕᓂᕐᒧᑦ ᒪᓕᓪᓗᒍ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᑎᒍᑦ 

(a) ᓇᖕᒥᓂᖃᖅᑎ ᐅᕝᕙᓘᓐᓃᑦ ᐃᓄᒃ ᐱᓯᒪᔪᖅ ᐱᖁᑎᒥᒃ ᐅᕝᕙᓘᓐᓃᑦ 
ᐃᒡᓗᖃᖅᑎ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᒃ, ᑕᐃᒪᐃᑐᐃᓐᓇᖅᑎᓪᓗᒍ, 
ᐊᖏᕈᑎᖃᕐᓗᓂ; ᐅᕝᕙᓘᓐᓃᑦ 

(b) ᕿᓂᕐᓂᖅ ᐱᔪᓐᓇᖅᑎᑕᐅᔪᖅ ᐱᔪᓐᓇᐅᑎᒃᑯᑦ. 
 

ᑭᓪᓕᖃᖅᑎᑦᓯᓂᖅ ᐱᔪᓐᓇᐅᑎᓂᒃ 
 
ᑐᑭᓯᐊᔾᔪᑎᒃᓴᐃᑦ, ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
32. ᐱᔪᓐᓇᕐᓃᑦ ᒪᓕᓪᓗᒍ ᐃᓚᖓᓂ 30 ᐊᒻᒪᓗ 31-ᒥᒃ ᐊᑐᖅᑕᐅᖏᑐᐃᓐᓇᕆᐊᓖᑦ 
ᐱᔾᔪᑎᒋᓪᓗᒍ ᑐᑭᓯᐊᔾᔪᑎ, ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᑭᓯᐊᓂ ᖃᓄᑎᒋ ᐱᓕᕆᒃᐸᑦ 

(a) ᐱᔭᕆᐊᖃᕐᓂᖅ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᕐᓂᐊᕐᓗᓂ; 
ᐅᕝᕙᓘᓐᓃᑦ 

(b) ᐱᔪᓐᓇᐅᑎᖃᖅᑎᑕᐅᔪᖅ ᐱᔪᓐᓇᐅᑎᒃᑯᑦ. 
 

ᐱᔪᓐᓇᐅᑎᑦ 
 
ᖃᐅᔨᓴᕈᓐᓇᐅᑎ 
33. (1) ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔨ ᑐᓂᓯᕈᓐᓇᖅᑐᖅ ᐱᔪᓐᓇᐅᑎᒥᒃ 
ᐱᔪᓐᓇᖅᑎᑦᑎᔪᒥᒃ ᐃᓄᖕᒥᒃ ᐊᑎᖃᖅᑐᒥᒃ ᐱᔪᓐᓇᐅᑎᒥᒃ ᐃᓯᕐᓗᓂ ᐅᕝᕙᓘᓐᓃᑦ ᐅᐸᒃᓗᒍ 
ᐊᒻᒪᓗ ᐊᑐᕐᓂᕐᒥᑦ ᓇᓪᓕᐊᑐᐃᓐᓇᖓᓂ ᐱᔪᓐᓇᐅᑎᐅᔪᓄᑦ ᐅᖃᐅᓯᐅᓯᒪᔪᒥ 
ᐃᓚᒃᑲᓐᓂᖓᓂ (2)-ᒥᒃ, ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᑦ ᓈᒻᒪᒍᓱᒃᑯᑎᒃ 
ᑐᑭᓯᐊᔾᔪᑎᒃᓴᓂᒃ ᓱᓕᓂᕋᐃᓂᕐᒧᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᖅ 
ᐱᔾᔪᑎᖃᑦᑎᐊᖕᓂᕋᐃᓗᓂ ᐅᒃᐱᕆᓗᓂᔾᔪᒃ 

(a) ᓇᓂᔭᐅᔪᖃᑐᐃᓐᓇᕆᐊᓕᒃ ᓇᓗᓇᐃᖅᓯᑦᔪᑎᒥᑦ 
ᐱᔭᐅᔭᕆᐊᖃᖅᑐᓂᒃ ᖃᐅᔨᒪᑦᑎᐊᕈᒪᓂᕐᒧᑦ ᒪᓕᑦᑎᐊᕐᓂᕐᒥᒃ 
ᓇᓕᐊᖕᓂᑐᐃᓐᓇᖓᓂ ᒪᓕᒋᐊᓕᖕᓂᒃ ᑕᕝᕙᓂ ᐱᖁᔭᕐᒥ 
ᐅᕝᕙᓘᓐᓃᑦ ᒪᓕᒐᕋᓛᓂᑦ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ 
ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ, ᐱᕙᓪᓕᐊᑎᑦᑎᓂᕐᒧᑦ 
ᐊᖏᖃᑎᒌᒍᑎᓂᒃ ᐅᕝᕙᓘᓐᓃᑦ ᐊᑐᓕᖅᑎᑕᐅᔪᓐᓇᖅᑐᒥᒃ 
ᒪᓕᒃᑕᐅᔭᕆᐊᖃᖅᑐᒥᒃ ᑎᓕᓯᔾᔪᑎᒥᒃ; ᐊᒻᒪᓗ 

(b) ᐃᒡᓗᖃᖅᑎᐅᔪᖅ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᓂᒋᔭᖓᓂ 
ᐅᕝᕙᓘᓐᓃᑦ ᐱᖁᑎᒥᒃ ᐊᖏᙱᑦᑐᖅ ᐅᕝᕙᓘᓐᓃᑦ ᐊᖏᓚᙱᑦᑐᖅ 
ᐅᕝᕙᓘᓐᓃᑦ ᓇᓗᓇᐃᒃᑯᑕᑦᓴᐃᑦ ᐊᓯᐅᑐᐃᓐᓇᕆᐊᖃᕐᒪᑕ 
ᐱᓇᓱᒃᑐᖃᕈᓱᐊᑉᐸᑦ ᐊᖏᕈᑎᒥᑦ. 

ᐱᔪᓐᓇᐅᑎᔪᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎ 
(2) ᐱᓕᕆᔪᓐᓇᐅᑎ ᓴᖅᑭᑕᐅᓯᒪᔪᒃ ᐃᓚᒃᑲᓐᓂᖓᓂ (1)-ᒥᒃ 

ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᐃᓄᖕᒥᒃ ᐊᑎᖃᖅᑐᒥᒃ ᐱᔪᓐᓇᐅᑎᒥᒃ ᓇᓕᐊᖕᓂᑐᐃᓐᓇᖅ 
ᐅᕝᕙᓘᓐᓃᑦ ᑕᒪᐃᓐᓂᒃ ᐅᑯᓂᖓ: 

(a) ᖃᐅᔨᓴᕐᓗᒍ ᐃᓂ; 
(b) ᐱᓕᕆᓗᓂ ᐅᕝᕙᓘᓐᓃᑦ ᐱᓕᕆᑎᑦᑎᓗᓂ ᐊᒃᑐᐊᓂᖃᖅᑐᓂᒃ 

ᖃᐅᔨᓴᖅᑕᐅᔪᓂᒃ; 
(c) ᐱᔭᕆᐊᓕᒃ ᓇᓪᓕᐊᑐᐃᓐᓇᖓᓂ ᐃᖏᕐᕋᔾᔪᑎᓂᑦ, ᐱᖁᑎᓂᑦ 

ᐅᕝᕙᓘᓐᓃᑦ ᖃᕋᓴᐅᔭᔾᔪᑎᓕᕆᔾᔪᑎᓂᒃ ᐊᐅᓚᑕᐅᔪᓄᑦ, 
ᐊᑐᖅᑐᑕᐅᔪᓄᑦ, ᓄᖅᑲᖅᑎᑦᑎᓗᓂ ᐅᕝᕙᓘᓐᓃᑦ ᐋᖅᑭᒃᓯᓗᓂ 
ᐱᖁᔨᕗᖔᕈᑎᒥᒃ; 

(d) ᐊᐱᖅᓱᖅᑐᖃᕐᓗᓂ ᐃᓄᖕᒥᒃ ᓇᒻᒪᑐᒥᑦ ᐊᑑᑎᖃᖅᑐᒧᑦ; 
(e) ᐱᔪᒪᓗᓂ ᓴᓇᔭᐅᓂᖓᓄᒃ ᓇᓪᓕᐊᑐᐃᓐᓇᖓᓄ ᑭᓱᑐᐃᓐᓇᓂᒃ 

ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓂᖏᑦ; 
(f) ᐱᔭᕆᐊᓕᒃ ᑭᓇᑐᐃᓐᓇᖅ ᐅᐸᒃᓯᒪᔪᒃ ᐃᓂᒋᔭᖓᑕ 

ᐃᓘᓐᓇᐃᖏᓐᓂᒃ ᐃᑲᔪᕐᓂᐊᕐᓗᓂ ᐃᓄᖕᒥᒃ ᐊᑎᖃᖅᑐᖅ 
ᐱᔪᓐᓇᐅᑎᒥ ᐱᔪᓐᓇᖅᑎᓪᓗᒋᑦ ᐊᑐᕈᓐᓇᕐᓗᑎᒃ ᐱᔪᓐᓇᐅᑎᓂᒃ 
ᐊᒻᒪᓗ ᐱᓕᕆᐊᖃᕐᓗᓂ ᐱᓕᕆᐊᒃᓴᓂᒃ ᒪᓕᓪᓗᒍ ᑖᔅᓱᒪ ᐱᖁᔭᐅᑉ. 

 
ᕿᓂᕈᓐᓇᐅᑎ 

(3) ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔨ ᑐᓂᓯᕈᓐᓇᖅᑐᖅ ᐱᔪᓐᓇᐅᑎᒥᒃ 
ᐱᔪᓐᓇᖅᑎᑦᑎᔪᒥᒃ ᐃᓄᖕᒥᒃ ᐊᑎᖃᖅᑐᒥᒃ ᐱᔪᓐᓇᐅᑎᒥᒃ ᐃᓯᕐᓗᓂ ᐅᕝᕙᓘᓐᓃᑦ ᐅᐸᒃᓗᒍ 
ᐊᒻᒪᓗ ᐊᑐᕐᓂᕐᒥᑦ ᓇᓪᓕᐊᑐᐃᓐᓇᖓᓂ ᐱᔪᓐᓇᐅᑎᐅᔪᓄᑦ ᐅᖃᐅᓯᐅᓯᒪᔪᒥ 
ᐃᓚᒃᑲᓐᓂᖓᓂ (4)-ᒥᒃ, ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᑦ ᓈᒻᒪᒍᓱᒃᑯᑎᒃ 
ᑐᑭᓯᐊᔾᔪᑎᒃᓴᓂᒃ ᓱᓕᓂᕋᐃᓂᕐᒧᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᖅ 
ᐱᔾᔪᑎᖃᑦᑎᐊᖕᓂᕋᐃᓗᓂ ᐅᒃᐱᕆᓗᓂᔾᔪᒃ 

(a) ᓇᓂᔭᐅᔪᖃᑐᐃᓐᓇᕆᐊᓕᒃ ᓇᓗᓇᐃᖅᓯᑦᔪᑎᒥᑦ 
ᐱᕋᔭᒃᑐᖃᕐᓂᖓᓂᒃ ᒪᓕᓪᓗᒍ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ; ᐊᒻᒪᓗ 

(b) ᐃᒡᓗᖃᖅᑎᐅᔪᖅ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᓂᒋᔭᖓᓂ 
ᐅᕝᕙᓘᓐᓃᑦ ᐱᖁᑎᒥᒃ ᐊᖏᙱᑦᑐᖅ ᐅᕝᕙᓘᓐᓃᑦ ᐊᖏᓚᙱᑦᑐᖅ 
ᐅᕝᕙᓘᓐᓃᑦ ᓇᓗᓇᐃᒃᑯᑕᑦᓴᐃᑦ ᐊᓯᐅᑐᐃᓐᓇᕆᐊᖃᕐᒪᑕ 
ᐱᓇᓱᒃᑐᖃᕈᓱᐊᑉᐸᑦ ᐊᖏᕈᑎᒥᑦ. 

 
ᐱᔪᓐᓇᐅᑏᑦ ᕿᓂᕈᓐᓇᐅᑎᒃᑯᑦ 

(4) ᐱᓕᕆᔪᓐᓇᐅᑎ ᓴᖅᑭᑕᐅᓯᒪᔪᒃ ᐃᓚᒃᑲᓐᓂᖓᓂ (3)-ᒥᒃ 
ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᐃᓄᖕᒥᒃ ᐅᕝᕙᓘᓐᓃᑦ ᐃᓄᖕᓂᑦ ᐊᑎᖃᖅᑐᓄᑦ ᐱᔪᓐᓇᐅᑎᒥ 
ᓇᓕᐊᖕᓂᑐᐃᓐᓇᖅ ᐅᕝᕙᓘᓐᓃᑦ ᑕᒪᐃᓐᓂᒃ ᐅᑯᓄᖓ: 

(a) ᕿᓂᕐᕕᐅᓗᓂ ᐃᓂ; 

(b) ᐱᓕᕆᓗᓂ ᐅᕝᕙᓘᓐᓃᑦ ᖃᐅᔨᓴᖅᑎᑦᑎᓗᓂ ᐊᒃᑐᐊᓂᖃᖅᑐᓂᒃ 
ᖃᐅᔨᓴᖅᑕᐅᔪᓂᒃ; 

(c) ᐱᔭᕆᐊᓕᒃ ᓇᓪᓕᐊᑐᐃᓐᓇᖓᓂ ᐃᖏᕐᕋᔾᔪᑎᓂᑦ, ᐱᖁᑎᓂᑦ 
ᐅᕝᕙᓘᓐᓃᑦ ᖃᕋᓴᐅᔭᔾᔪᑎᓕᕆᔾᔪᑎᓂᒃ ᓄᖅᑲᖅᑎᑕᐅᔭᕆᐊᓖᑦ; 

(d) ᐱᔪᒪᓗᓂ ᓴᓇᔭᐅᓂᖓᓄᒃ ᓇᓪᓕᐊᑐᐃᓐᓇᖓᓄ ᐅᕝᕙᓘᓐᓃᑦ 
ᓂᐱᓕᐅᖅᑕᐅᓯᒪᔪᒃᑯᑦ; 

(e) ᐱᔭᕆᐊᖃᖅᐳᖅ ᐃᓄᖕᒥᒃ ᐊᑎᖃᖅᑐᒥᒃ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᒥᒃ ᐱᔪᓐᓇᐅᑎᒥ ᐱᑎᑦᑎᓗᓂ ᐃᑲᔪᕐᓂᕐᒥᒃ 
ᓇᓗᓇᐃᖅᑕᐅᓯᒪᔪᒥᒃ ᑕᕝᕙᓂ ᐱᔪᓐᓇᐅᑎᒥ ᐊᒻᒪᓗ 
ᐱᔭᕆᐊᖃᖅᑐᓂ ᐊᑐᓕᕐᓗᓂ ᐱᔪᓐᓇᐅᑎᖓᓄᑦ. 

 
ᑐᒃᓯᕋᐅᑎ ᖃᐅᔨᒃᑲᐃᔾᔪᑕᐅᙱᓪᓗᓂ 

(5) ᐱᔪᓐᓇᐅᑎ ᒪᓕᓪᓗᒍ ᑖᔅᓱᒪ ᐃᓚᖓᓂ ᓴᖅᑭᑕᐅᔪᓐᓇᖅᑐᑦ, ᒪᓕᒋᐊᖃᖅᑐᑦ, 
ᑐᒃᓯᕋᐅᑎᒥᒃ ᖃᐅᔨᒃᑲᐃᔪᖃᙱᓪᓗᓂ ᐊᒻᒪᓗ ᓇᖕᒥᓂᖃᖅᑎᑕᖃᙱᑎᓪᓗᒍ ᐅᕝᕙᓘᓐᓃᑦ 
ᐃᓄᖃᙱᑐᒥᒃ ᐃᓂ. 
 
ᖃᖓᒃᑯᑦ ᐊᑐᓕᖅᑎᑕᐅᓂᐊᕐᓂᖓ 
34. (1) ᐱᓕᕆᔪᓐᓇᐅᑎ ᑲᔪᓯᑎᑕᐅᔭᕆᐊᓕᒃ ᓈᒻᒪᓈᖅᑐᒃᑯᑦ, ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᓗᓂ ᐱᔪᓐᓇᐅᑎᒃᑯᑦ. 
 
ᐃᓱᓕᕝᕕᖓ ᐊᒻᒪᓗ ᐅᖓᕙᕆᐊᖅᑕᐅᓂᖓ 

(2) ᐱᔪᓐᓇᐅᑎ ᐅᖃᖅᓯᒪᔭᕆᐊᓕᒃ ᐅᓪᓗᖓᑕ ᖃᖓ ᐃᓱᓕᕝᕕᒃᓴᖃᕐᒪᖔᑦ, ᐊᒻᒪᓗ 
ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖓᕙᕆᐊᖅᓯᔪᓐᓇᖅᑐᖅ ᐅᓪᓗᖓᓂᒃ ᓲᕐᓗ 
ᐱᔪᓐᓇᐅᑎ ᐃᓱᓕᕝᕕᒋᓂᐊᖅᑕᖓᓂᒃ ᐃᓚᒃᑲᓐᓂᖏᓐᓄᑦ ᖃᖓᐅᑎᓪᓗᒍ ᒪᓕᒐᓕᕆᔨᒃᑯᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨ ᐱᔭᕆᐊᖃᕋᓱᒋᒍᑎᒃ. 
 
ᐊᑐᕐᓂᖅ ᓴᙱᓂᕐᒥᒃ 

(3) ᑭᓇᑐᐃᓐᓇᖅ ᐊᑎᓕᐅᖅᑕᐅᓯᒪᔪᖅ ᐱᔪᓐᓇᐅᑎᒥ ᐊᑐᕈᓐᓇᖅᑐᖅ ᓴᙱᓂᕐᒥᒃ 
ᓈᒻᒪᒃᑐᒥᒃ ᐊᒻᒪᓗ ᐱᔭᕆᐊᖃᖅᑐᒥᒃ ᑎᑎᕋᕈᓐᓇᖁᓪᓗᒍ ᐊᒻᒪᓗ ᐊᑐᕈᓐᓇᖁᓪᓗᒍ 
ᓇᓕᐊᖕᓂᑐᐃᓐᓇᖓᓂ ᓴᙱᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᐱᔪᓐᓇᐅᑎᒥ. 
 
ᐃᑲᔪᖅᑕᐅᔪᒪᓂᖅ 

(4) ᑭᓇᑐᐃᓐᓇᖅ ᐊᑎᓕᐅᖅᑕᐅᓯᒪᔪᖅ ᐱᔪᓐᓇᐅᑎᒥ ᐊᓯᐊᓄᑦ ᐃᓄᖕᒧᑦ 
ᐅᖃᕈᓇᖅᑐᖅ ᐱᔭᕆᖃᑲᖅᑐᒋᔭᖓᓂ ᐱᔪᓐᓇᐅᑎᒥᓂᒃ ᑲᔪᓯᑎᑦᑎᓂᐊᕐᓗᓂ. 
 
ᐊᑐᐃᓐᓇᐅᑎᑦᓯᓂᖅ ᐃᑲᔪᓂᕐᒥᒃ 

(5) ᐃᓄᒃ ᑕᐃᔭᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (4) ᐱᑎᑦᑎᔪᓐᓇᖅᑐᖅ ᐃᓄᖕᒥᒃ 
ᐊᑎᓕᐅᖅᑕᐅᓯᒪᔪᒥᒃ ᐱᔪᓐᓇᐅᑎᒥ ᖃᓄᑐᐃᓐᓇᖅ ᐃᑲᔪᕐᓂᕐᒥᒃ ᐱᔭᕆᐊᖃᖅᑐᒥᒃ 
ᐊᑐᖅᑎᓪᓗᒍ ᐱᔪᓐᓇᐅᑎᒥᒃ. 

ᓇᓗᓇᐃᔭᐃᓂᖅ 

(6) ᑐᒃᓯᕋᖅᑐᖃᖅᐸᑦ ᓇᖕᒥᓂᖃᖅᑎᒥᒃ ᐅᕝᕙᓘᓐᓃᑦ ᐃᒡᓗᖃᖅᑎᒥᒃ, ᐅᕝᕙᓘᓐᓃᑦ 
ᐃᓄᒃ ᐊᐅᓚᑦᓯᔪᖅ ᐱᔪᓐᓇᐅᑎᒥᓂᒃ ᑲᔪᓯᑎᑦᑎᔪᖅ ᐃᒻᒥᓂᒃ ᓇᓗᓇᐃᕆᐊᖃᖅᑐᖅ, 
ᑐᓂᓯᓗᓂ ᐊᔾᔨᖓᓂᑦ ᐱᔪᓐᓇᐅᑎᐅᑉ ᐊᒻᒪᓗ ᓇᓗᓇᐃᖅᓯᓗᓂ ᐱᔾᔪᑎᖓᓂᒃ 
ᐱᔪᓐᓇᐅᑎᐅᑉ. 
 

ᐅᖄᓚᐅᑎᒃᑯᑦ ᐱᔪᓐᓇᐅᑎ 
 
ᐅᖄᓚᐅᑎᒃᑯᑦ ᐱᔪᓐᓇᐅᑎ 
35. (1) ᑕᐃᒪ ᐱᔪᓐᓇᐅᑎᖃᖅᑐᖅ ᐱᓕᕆᔨᒃ ᐅᒃᐱᕈᓱᒃᐸᑦ ᐱᕋᔭᖕᓂᕐᒧᑦ ᒪᓕᓪᓗᒍ 
ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ ᑖᒃᑯᐊ 
ᐱᓕᕆᐊᖃᓪᓚᕆᒍᒪᓯᒪᕗᑦ ᐊᒻᒪᓗ ᐊᔪᕐᓇᕋᔭᕐᒪᑦ ᓴᖅᑭᑦᑕᕆᐊᒃᓴᖅ ᓇᖕᒥᓂᖅ ᓯᕗᓂᐊᒍ 
ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑐᒃᓯᕋᕐᓗᓂ ᐱᔪᓐᓇᐅᑎᒥᒃ, 
ᐱᔪᓐᓇᐅᑎᖃᖅᑎᑕᐅᔪᖅ ᐱᓕᕆᔨᒃ ᑐᓂᓯᔪᓐᓇᖅᑐᖅ ᑐᓴᐅᒪᔾᔪᑎᒃᓴᓂᒃ ᓱᓕᓂᐊᕐᓂᕋᕈᑎᒧᑦ 
ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᕐᒧᑦ ᒪᓕᒐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ 
ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᑐᓴᐅᒪᖃᑦᑕᐅᑎᓂᒃᑯᑦ. 
 
ᐱᔪᓐᓇᐅᑎᖃᕐᓂᖅ ᐅᖄᓚᐅᑎᒃᑯᑦ ᐱᔪᓐᓇᐅᑎᒥᒃ 

(2) ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖃᐅᓯᐅᓯᒪᔪᒥ 
ᐃᓚᒃᑲᓐᓂᖓᓂ (1)-ᒥᒃ ᓴᖅᑭᑎᑦᓯᔪᓐᓇᖅᑐᖅ ᐱᔪᓐᓇᐅᑎᒥᒃ ᑐᓂᓯᓂᖅ 
ᑖᔅᓱᒥᖓᑦᓴᐃᓐᓇᖅ ᐱᔪᓐᓇᐅᑎᓕᖕᒥᒃ ᐱᔾᔪᑎᖃᕐᓗᓂ ᕿᓂᖅᓴᐃᓂᕐᒧᒃ ᑐᓂᔭᐅᓯᒪᔪᒥ 
ᐱᔪᓐᓇᐅᑎᒧᑦ ᓴᖅᑭᑕᐅᓯᒪᔪᒧᑦ ᒪᓕᒐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ 
ᓯᕗᓂᐊᒍᑦ ᑭᓇᑐᐃᓐᓇᐅᑉ ᐱᔪᓐᓇᐅᑎᓕᕆᔨ ᓴᖅᑭᓚᐅᙱᑎᓪᓗᒍ ᒪᓕᓪᓗᒍ ᑖᔅᓱᒪ 
ᐱᖁᔭᖓ, ᐊᒻᒪᓗ ᐃᓚᖓᓂ 487.1-ᒥᒃ ᐱᕋᔭᕐᓂᕐᒧᑦ ᒪᓕᒐᖓᓂᖅ ᑐᕌᖓᔪᒧ 
ᐊᓯᔾᔨᕆᐊᖅᑕᐅᔪᓄᑦ ᖃᓄᐃᓕᖓᓂᕆᔭᐅᔪᓄᑦ ᐱᔭᐅᔭᕆᐊᖃᖅᑐᓄᑦ. 
 
ᐊᔾᔨᖓ 

(3) ᐱᔪᓐᓇᐅᑎ ᐊᑐᐃᓐᓇᐅᑎᑕᐅᔪᖅ ᑕᕝᕙᓂ ᐃᓚᖓᓂᓂ 
ᐱᔪᓐᓇᐅᑎᖃᖅᑎᑕᐅᑦᓯᐊᐳᒃ ᐱᔪᓐᓇᐅᑎᓕᒻᒧᑦ ᐃᖅᑲᓇᐃᔭᖅᑐᒧᑦ ᐊᒻᒪᓗ ᐊᓯᖏᓐᓄᑦ 
ᐊᑎᓕᐅᖅᑕᐅᒪᔪᒧᑦ ᐃᓄᒃ ᑲᔪᓯᑎᑦᑎᓂᐊᖅᑐᖅ ᐱᔪᓐᓇᐅᑎᒥᒃ. 
 

ᐃᑲᔪᖅᑕᐅᓂᖅ 
 
ᑐᒃᓯᕋᕐᓂᖅ ᐃᑲᔪᖅᑕᐅᕈᒪᓂᕐᒧᑦ 
36. (1) ᐱᔪᓐᓇᐅᑎᖃᖅᑐᖅ ᐱᓕᕆᔨ ᑐᒃᓯᕋᕈᓐᓇᖅᑐᖅ ᐃᑲᔪᖅᑕᐅᔪᒪᓗᓂ ᐅᑯᓄᖓ 
ᐃᓄᖕᓄᑦ ᐊᑐᖅᑎᑦᑎᓗᓂ ᑖᔅᓱᒥᖓ ᐃᓚᖓᓂ ᐅᕝᕙᓘᓐᓃᑦ ᒪᓕᒐᕋᓛᓂᑦ ᐃᑉᐱᒋᓗᒍ 
ᐃᓚᖓᓂ ᐊᒻᒪᓗ ᐱᑎᓪᓗᒋᑦ ᖃᓄᐃᓕᐅᖁᔨᓂᕐᒥᒃ ᐱᔾᔪᑎᒋᔭᐅᔪᒧᑦ: 

(a) ᐸᓖᓯ; 
(b) ᒪᓕᒐᕋᓛᓕᕆᔨᒧᑦ. 

 
ᐱᔪᓐᓇᐅᑏᑦ ᐊᒻᒪᓗ ᓴᐳᒻᒥᔾᔪᑏᑦ 

(2) ᐱᔪᓐᓇᐅᑏᑦ ᐊᒻᒪᓗ ᓴᐳᒻᒥᔾᔪᑏᑦ ᐱᔪᓐᓇᐅᑎᖃᖅᑎᒧᒃ ᐱᓕᕆᔨᐅᑉ ᐊᑐᖅᑕᖏᑦ 
ᐊᒻᒪᓗ ᐊᑐᖅᑕᐅᑐᐃᓐᓇᕆᐊᖃᖅᑐᓂ ᐃᓄᖕᓄᑦ ᐅᖃᐅᓯᐅᓯᒪᔪᓄᑦ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (1)(a)-ᒥᒃ ᐅᕝᕙᓘᓐᓃᑦ (b)-ᒥᒃ ᐃᓇᖐᖅᓯᒪᑎᓪᓗᒍ ᐱᔪᓐᓇᖅᑎᑕᐅᔪᒧᑦ 
ᐱᓕᕆᔨᒧᑦ ᖃᓄᐃᓕᐅᖁᔭᐅᔪᒃᑯᑦ. 
 

ᓱᓕᓂᐊᕐᓂᕋᕈᑏᑦ ᐊᒻᒪᓗ ᓱᓕᓂᐊᕐᓂᕋᕐᓂᖅ 
 
ᐱᔪᓐᓇᐅᑎ ᐊᐅᓚᑦᑎᓗᓂ ᓱᓕᓂᐊᕐᓂᕋᕈᑏᑦ ᐊᒻᒪᓗ ᓱᓕᓂᐊᕐᓂᕋᕐᓂᖅ 
37. ᐱᔪᓐᓇᐅᑎᖃᖅᑎᑕᐅᔪᖅ ᐱᓕᕆᔨᒃ ᐊᐅᓚᑦᑎᔪᓐᓇᖅᑐᖅ ᓱᓕᓂᐊᕐᓂᕋᕈᑎᒥᒃ 
ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒧᑦ ᐱᔪᓐᓇᐅᑎᖃᖅᑐᖅ ᐱᓕᕆᔨ ᑲᒥᓯᓇᐅᒃᐸᑦ 
ᓱᓕᓂᐊᕐᓂᕋᕈᑎᒧᑦ ᐃᓄᖕᒧᑦ ᑎᑎᖅᑲᑎᒍᑦ ᓱᓕᓂᕋᕈᑎᓕᐅᕐᓂᖅ ᐅᕝᕙᓘᓐᓃᑦ 
ᓱᓕᓂᕋᕈᑎᒥᒃ ᐱᔾᔪᑎᖃᕐᓗᓂ ᓇᓪᓕᐊᑐᐃᓐᓇᖓᓂ ᐱᔾᔪᑎᒥᒃ ᐱᔾᔪᑎᒋᓗᒍ 
ᐊᐅᓚᑕᐅᓂᖓᓄᑦ ᑖᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ. 

 
ᐃᓚᖓ 6 

 
ᐊᑐᓕᖅᑎᑕᐅᔪᑦ ᐊᒻᒪᓗ ᐱᕋᔭᒍᑕᐅᔪᐃᑦ 

 
ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑕᐅᔪᑦ 

 
ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑕᐅᔪᑦ 
38. (1) ᐱᕙᓪᓕᐊᔪᓕᕆᔨ ᓇᓗᓇᐃᖅᓯᖃᑦᑕᖅᑐᖅ ᐱᕙᓪᓕᐊᑐᓕᕆᓂᕐᒧᑦ, ᐅᕝᕙᓘᓐᓃᑦ 
ᐊᑐᕐᓂᖅ ᓄᓇᒥᒃ ᐃᒡᓗᕐᔪᐊᒥᒡᓘᓐᓃᑦ ᓯᖁᒥᑦᓯᐸᑦ ᑖᔅᓱᒥᖓ ᐱᖁᔭᕐᒥᒃ, ᒪᓕᒐᕋᓛᓂᑦ, 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ ᑖᒃᑯᐊ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ, ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᓂᒃ 
ᐱᔨᑦᑎᕈᓐᓇᖅᑐᖅ ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑎᒥᒃ ᐅᑯᓄᖓ 

(a) ᓄᓇᒥᒃ ᓇᖕᒥᓂᖃᖅᑎᐅᓗᓂ ᐅᕝᕙᓘᓐᓃᑦ ᐃᒡᓗᕐᔪᐊᒥᒃ; 
ᐅᕝᕙᓘᓐᓃᑦ 

(b) ᐃᓄᒃ ᐱᕙᓪᓕᐊᔪᓕᕆᔨ ᓇᓗᓇᐃᖅᓯᑉᐸᑦ ᑲᒪᒋᔭᖃᖅᑐᒧᑦ 
ᓯᖁᒥᑦᑎᓂᕐᒥᒃ. 

 
ᐃᓗᓕᖏᑦ ᑎᓕᓯᔾᔪᐅᑉ 

(2) ᒪᓕᑦᑎᐊᕐᓂᖅ ᑎᓕᓯᔾᔪᑎᒥ ᐃᒪᐃᑦᑕᕆᐊᓕᒃ 
(a) ᓇᓗᓇᐃᕐᓗᒍ ᓱᕋᐃᓂᖓᑕ; 

(b) ᑎᓕᓗᒍ ᐃᓄᒃ ᑭᓇᒧᑦ ᑐᓂᔭᐅᓯᒪᔪᒧᑦ ᐊᑕᐅᓯᒥᒃ ᐅᕝᕙᓘᓐᓃᑦ 
ᐅᖓᑖᓄᑦ ᑲᒪᓪᓗᓂ ᐅᑯᓂᖓ: 
(i) ᓄᖅᑲᖅᑎᓪᓗᒍ ᐱᕙᓪᓕᐊᓂᕆᔭᐅᔪᖅ ᐊᑕᖏᕐᓗᒍ 

ᐅᕝᕙᓘᓐᓃᑦ ᐃᓚᖓᓂᒍᑦ ᓇᓗᓇᐃᖅᑕᐅᓯᒪᔪᒥ 
ᑎᓕᓯᔾᔪᑎᒃᑯᑦ, 

(ii) ᐊᓯᔾᔨᕐᓗᒍ ᐱᕙᓪᓕᐊᓂᖓ, 
(iii) ᓯᒍᑦᑎᕐᓗᒍ, ᐲᔭᕐᓗᒍ ᐅᕝᕙᓘᓐᓃᑦ ᐊᓯᔾᔨᕐᓗᒍ 

ᓇᓕᐊᑐᐃᓐᓇᖅ ᐃᒡᓗᕐᔪᐊᖅ ᐅᕝᕙᓘᓐᓃᑦ ᐊᓯᖏᑦ 
ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᔪ 
ᐱᕙᓪᓕᐊᑎᑦᑎᓂᕐᒧᑦ, 

(iv) ᓄᓇᒧᑦ ᐃᒡᓗᕐᔪᐊᒧᓪᓘᓐᓃᑦ ᐅᑎᖅᑎᑦᑎᓂᖅ 
ᖃᓄᐃᓕᖓᓂᖓᓄᑦ ᐃᕐᖐᓐᓇᖅ 
ᐱᕙᓪᓕᐊᑎᑕᓚᐅᙱᑎᓪᓗᒍ, 

(v) ᓄᖅᑲᖅᑎᓪᓗᒍ ᐊᑐᕐᓂᖅ ᓄᓇᒥᒃ ᐃᒡᓗᕐᔪᐊᒥᒃᓘᓐᓃᑦ 
ᐊᑕᖏᕐᓗᒍ ᐅᕝᕙᓘᓐᓃᑦ ᐃᓚᖓᓂᒍᑦ ᓇᓗᓇᐃᖅᓯᒪᔪᒥ 
ᑎᓕᓯᔾᔪᑎᒥ, 

(vi) ᐊᓯᖏᓐᓂᒃ ᐱᓕᕆᓪᓗᑎᑦ ᐱᔭᕆᐊᖃᖅᑎᑕᐅᔪᑦ 
ᑎᓕᓯᔾᔪᑎᒃᑯᑦ ᒪᓕᑦᑎᐊᖁᓪᓗᒋᑦ ᑖᔅᓱᒥᖓ ᐱᖁᔭᕐᒥᒃ, 
ᒪᓕᒐᕋᓛᓄᑦ, ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍ ᑖᒃᑯᐊ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ, ᐅᕝᕙᓘᓐᓃᑦ 
ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᓂᒃ; 

(c) ᐋᖅᑭᒃᓯᔪᖃᕐᓗᓂ ᐃᓱᓕᒃᑕᕐᕕᒋᔭᐅᓂᐊᖅᑐᒥᒃ ᒪᓕᓐᓂᕐᒧᑦ 
ᑐᑭᒧᐊᖅᑎᑕᐅᔪᓂᒃ ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (b)-ᒥᒃ; 
ᐊᒻᒪᓗ 

(d) ᐅᖃᐅᔾᔨᓂᖅ ᐱᔪᓐᓇᐅᑎᒋᔭᐅᔪᒥᒃ ᐊᔪᐃᓐᓇᕆᐊᕐᓂᕐᒧᑦ 
ᐱᔪᓐᓇᐅᑎᒥᒃ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᖏᓐᓄᑦ. 

 
ᑐᒃᓯᕋᐅᑎ ᐃᖅᑲᖅᑐᐃᕕᖕᒧᑦ ᑎᓕᓯᔾᔪᑦ 

(3) ᑲᑎᒪᔨ ᑐᒃᓯᕋᕈᓐᓇᖅᑐᑦ ᓄᓇᕗᒻᒥᑦ ᐃᖅᑲᖅᑐᐃᕝᕕᓕᕆᔨᒃᑯᓐᓄᑦ ᑎᓕᓯᔾᔪᑎᒥᒃ 
ᐃᓄᖕᒥᒃ ᒪᓕᒋᐊᖃᖅᑐᒥᒃ 

(a) ᒪᓕᒋᐊᖃᕐᓂᒧᑦ ᑎᓕᓯᔾᔪᑎ, ᐃᒪᐃᑉᐸᑦ 
(i) ᑕᐃᓐᓇ ᐃᓄᒃ ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑎᒥᒃ ᐱᔨᑦᑎᕋᖅᐸᑦ 

ᒪᓕᙱᑉᐸᑦ ᐃᓱᓕᕝᕕᒃᓴᖓ ᐋᖅᑭᒃᑕᐅᓚᐅᙱᑎᓪᓗᒍ 
ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑎᒥ, ᐊᒻᒪᓗ 

(ii) ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑎ ᐊᔪᐃᓐᓇᕆᖃᕐᕕᐅᔪᓐᓇᕈᓐᓃᐸᑦ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ; 
ᐅᕝᕙᓘᓐᓃᑦ 

(b) ᒪᓕᑦᑎᐊᕐᓂᕐᒧᑦ ᑎᓕᓯᔾᔪᑎ ᓇᓗᓇᐃᖅᑕᐅᔪᖅ ᐅᕝᕙᓘᓐᓃᑦ 
ᐊᔾᔨᒌᙱᑎᑦᓯᐸᑕ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᓄᑦ, ᑭᓯᐊᓂ ᐃᓄᒃ ᑭᓇ ᐃᓱᒪᓕᐅᕈᑕᐅᔪᖅ 
ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᓄᑦ 
ᑐᓂᔭᐅᓪᓗᓂ ᒪᓕᒃᓯᒪᙱᑉᐸᑦ. 

 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎ 

(4) ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᑦ 
(a) ᑎᓕᓯᑐᐃᓐᓇᕆᐊᓕᒃ ᐃᓄᖕᒥᒃ ᒪᓕᒡᓗᓂ ᒪᓕᒋᐊᖃᕐᓂᕐᒧᑦ 

ᑎᓕᓯᔾᔪᑕᐅᔪᒥᒃ, ᐅᕝᕙᓘᓐᓃᑦ ᐃᓚᖓᓂᓂ ᒪᓕᑦᑎᐊᕐᓂᕐᒧᑦ 
ᑎᓕᓯᔾᔪᑎᐅᑉ; ᐊᒻᒪᓗ 

(b) ᓇᓗᓇᐃᖅᓯᒪᔭᕆᐊᓕᒃ ᑎᓕᓯᔾᔪᑎᐅᔪᒥᒃ ᐃᓱᓕᕝᕕᒃᓴᖓᑕ 
ᒪᓕᒃᓯᒪᓂᖏᓐᓄᑦ. 

 
ᒪᓕᑦᑎᐊᕐᓂᖅ ᐃᖅᑲᖅᑐᐃᕝᕕᐅᑉ ᑎᓕᐅᕆᔾᔪᑎᖓᓂ 

(5) ᐃᓄᒃ ᒪᓕᒋᐊᖃᖅᐳᖅ ᐃᖅᑲᖅᑐᐃᕕᒃᑯᑦ ᑎᓕᓯᔾᑎᐅᓯᒪᔪᒥ ᒪᓕᓪᓗᒍ 
ᐃᓚᒃᑲᓐᓂᖓᓂ (4) ᐃᓱᓕᕝᕕᒃᓴᖓ ᑎᑭᓚᐅᙱᑎᓪᓗᒍ ᓇᓗᓇᐃᖅᑕᐅᓯᒪᔪᒥ 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᒥ. 
 
ᒪᓕᙱᓐᓂᖅ ᐃᖅᑲᖅᑐᐃᕝᕕᒃᑯᑦ ᑎᓕᓯᔾᔪᑎᒥᒃ 

(6) ᑕᐃᒪ ᐃᓄᒃ ᒪᓕᙱᑉᐸᑦ ᐃᖅᑲᖅᑐᐃᕕᐅᑉ ᑎᓕᐅᕆᔾᔪᑎᖓᓂ ᑕᐃᑲᓂ 
ᐃᓚᒃᑲᓐᓂᖓᓂ (4)-ᒥᒃ ᐃᓱᓕᕝᕕᒃᓴᖓ ᓇᓗᓇᐃᖅᑕᐅᓚᐅᙱᑎᓪᓗᒍ ᐃᖅᑲᖅᑐᐃᕝᕕᖕᒧᑦ 
ᑎᓕᓯᔾᔪᑎᐅᔪᒃ, ᑲᑎᒪᔩᑦ ᐃᒪᐃᓕᐅᕈᓐᓇᖅᑐᑦ 

(a) ᑐᓂᓯᓪᓗᑎᒃ ᖃᐅᔨᒃᑲᐃᔾᔪᑎᒥᒃ ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ 
ᐃᓄᖃᑐᒧᑦ ᓄᓇᖃᖅᑐᒧᑦ ᐅᕝᕙᓘᓐᓃᑦ ᐃᒡᓗᕐᔪᐊᖃᖅᑐᒧᑦ 
ᐱᔾᔪᑎᒋᓪᓗᒍ ᐃᖅᑲᖅᑐᐃᕝᕕᖕᒥᑦ ᑎᓕᓯᔾᔪᑎ; ᐊᒻᒪᓗ 

(b) ᐱᔨᑦᑎᕋᖅᑕᐅᔭᕇᖅᐸᑦ, ᐃᓯᕐᓗᒍ ᓄᓇ ᐅᕝᕙᓘᓐᓃᑦ ᐃᒡᓗᕐᔪᐊᖅ 
ᐊᒻᒪᓗ ᓇᓪᓕᐊᑐᐃᓐᓇᖓᓂ ᑲᔪᓯᑎᑦᑎᓂᐊᕐᓗᓂ ᐃᖅᑲᖅᑐᐃᕕᒃᑯᑦ 
ᑎᓕᓯᔾᔪᑕᐅᔪᒥᒃ, ᐅᕝᕙᓘᓐᓃᑦ ᐱᔪᓐᓇᖅᑎᑦᑎᓗᓂ ᐱᓕᕆᔨᒥᒃ 
ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ ᑕᐃᒪᐃᖁᓪᓗᒍ. 

 
ᐊᑐᕐᓂᖅ ᓈᒻᒪᒃᑐᒥᒃ ᑎᓕᐅᕆᓂᕐᒥᒃ 

(7) ᑲᒪᒋᓂᐊᕐᓗᒍ ᑎᓕᓯᔾᔪᑦ ᒪᓕᓪᓗᒍ ᐃᓚᒃᑲᓐᓂᖓᓂ (6)-ᒥᒃ, ᑲᑎᒪᔨ 
ᐅᕝᕙᓘᓐᓃᑦ ᑎᑎᕋᖅᑎ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ ᐱᔪᓐᓇᖅᑎᑕᐅᔪᖅ 
ᑲᑎᒪᔨᓄᑦ ᐃᒪᐃᓕᐅᕈᓐᓇᖅᑐᖅ 

(a) ᐊᑐᕐᓗᑎᒃ ᓈᒻᒪᒃᑐᒥᒃ ᓴᙱᓂᕐᒥᒃ ᑲᔪᑎᑦᑎᓇᓱᐊᕐᓗᓂ 
ᐃᖅᑲᖅᑐᐃᓂᕐᒧᑦ ᑎᓕᓯᔾᔪᑎᖓᓂ; ᐊᒻᒪᓗ 

(b) ᑐᒃᓯᕋᖅᑐᖃᕐᓗᓂ ᐸᓖᓯᒥᒃ ᐃᑲᔪᖁᓗᒍ ᑲᔪᑎᑦᑎᓪᓗᑎ 
ᐃᖅᑲᖅᑐᐃᕝᕕᖕᒥ ᑎᓕᓯᔾᔪᑎᖓᓂ. 

ᐅᔾᔨᖅᓱᖁᔨᔾᔪᑎ 

(8) ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ ᐊᑎᓕᐅᖅᓯᑐᐃᓐᓇᕆᐊᖃᖅᐳᖅ 
ᐅᔾᔨᖅᓱᖁᔨᔾᔪᑎᒥ ᐊᑭᕋᖅᑐᕐᓗᒍ ᓄᓇ ᐊᒃᑐᖅᑕᐅᔪᖅ ᐃᖅᑲᖅᑐᐃᕝᕕᖕᒧᑦ ᐊᑐᓕᖁᔭᒃᑯᑦ 
ᐃᓚᒃᑲᓐᓂᖓᓂ (4)-ᒥᒃ ᐃᓗᐊᓂ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᐊᓪᓚᕝᕕᖓᓂ. 
 
ᐊᒃᑐᐃᓂᖓ ᐅᔾᔨᖅᓱᖁᔨᔾᔪᑎᐅᑉ 

(9) ᐅᔾᔨᖅᓱᖁᔨᔾᔪᑎ ᐊᑎᓕᐅᖅᓯᒪᑎᓪᓗᒍ ᐊᑭᕋᖅᑐᕐᓗᒍ ᓄᓇ ᒪᓕᓪᓗᒍ 
ᐃᓚᒃᑲᓐᓂᖓᓂ (8)-ᒥᒃ 

(a) ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎ ᐊᒃᑐᐊᓂᖃᖅᑐᑦ ᐅᔾᔨᖅᓱᖁᔨᓂᖅ 
ᓇᖕᒥᓂᖃᖅᑎᒧᑦ ᓄᓇᒥᒃ; ᐊᒻᒪᓗ 

(b) ᐃᓄᒃ ᐊᑐᕆᐊᖃᙱᑦᑐᖅ ᐅᕝᕙᓘᓐᓃᑦ ᐱᕙᓪᓕᐊᕆᐋᙱᑦᑐᑦ 
ᓄᓇᒥᒃ ᐅᕝᕙᓘᓐᓃᑦ ᐃᒡᓗᕐᔪᐊᒥᑦ ᓄᓇᒦᑦᑐᒥᒃ ᓄᓇᒥᑦ, ᑭᓯᐊᓂ 
ᒪᓕᓪᓗᒍ ᐃᖅᑲᖅᑐᐃᕝᕕᐅᑉ ᑎᓕᓯᔾᔪᑎᖓᒍᑦ. 

 
ᐲᖅᑕᐅᓂᖓ ᐅᔾᔨᖅᓱᖁᔨᔾᔪᑎ 

(10) ᑲᑎᒪᔩᑦ ᐲᖅᓯᕆᐊᓖᑦ ᐅᔾᔨᖅᓱᖁᔨᔾᔪᑎᒥᒃ ᐊᑎᓕᐅᖅᑕᐅᓯᒪᔪᒥ ᒪᓕᓪᓗᒍ 
ᐃᓚᒃᑲᓐᓂᖓᓂ (8)-ᒥᒃ ᐊᔪᕐᓇᕈᓐᓃᑐᐊᖅᐸᑦ ᐃᖅᑲᖅᑐᐃᕝᕕᒃᑯᑦ ᑎᓕᔭᐅᓚᐅᖅᑎᓪᓗᒍ 
ᐊᑦᑐᐊᓂᖃᖅᑐᒥ ᒪᓕᑦᑕᐊᓯᒪᓕᖅᑐᖅ. 
 
ᐊᑭᓕᖅᓱᕆᐊᓖᑦ ᐊᒻᒪᓗ ᐊᑭᖏᑦ 

(11) ᐊᑭᓕᕆᐊᓕᓕᒫᑦ ᐊᑭᖏᓪᓗ ᓴᖅᑭᑦᑕᐅᔪᐃᑦ ᑲᑎᒪᔨᓄᑦ ᐱᓗᑎᒃ ᐊᒻᒪᓗ 
ᐊᑐᓕᖅᑎᑦᑎᓂᖅ ᐃᖅᑲᖅᑐᐃᕝᕕᖕᒧᑦ ᑎᓕᓯᔾᔪᑎ ᓴᖅᑭᑎᑕᐅᔪᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (4)-ᒥᒃ ᐊᑭᓕᒃᓴᖃᖅᑐ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ ᑖᓐᓇ 
ᐃᓄᒃ ᒪᓕᒋᐊᖃᖅᑐᖅ ᐃᖅᑲᖅᑐᐃᕝᕕᒃᑯᑎᒍᑦ ᑎᓕᓯᔾᔪᑎᒥᒃ. 
 
ᐅᑎᖅᑎᑕᐅᓂᖏᑦ ᐊᑭᓕᕆᐊᓖᑦ ᐊᒻᒪᓗ ᐊᑭᖏᑦ 

(12) ᐊᑭᓕᖅᓱᕆᐊᓖᑦ ᐊᒻᒪᓗ ᐊᑭᖏᑦ ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ (11)-ᒥᒃ 
ᐅᑎᖅᑎᑕᐅᔪᓐᓇᖅᑐᑦ 

(a) ᑭᒃᑯᑐᐃᓐᓇᕐᓄᑦ ᐃᖅᑲᖅᑐᐃᕕᒃᑰᖅᑎᑦᑎᓂᒃᑯᑦ ᐊᑭᓕᒃᓴᓄᑦ; ᐊᒻᒪᓗ 
(b) ᑕᐃᒪ ᓄᓇ ᐃᖅᑲᖅᑐᐃᕝᕕᒃᑯᑦ ᑎᓕᓯᔾᔪᑎᖓᓄᑦ 

ᑖᒃᓰᔭᖅᑕᐅᔪᓐᓇᕐᓗᓂ ᐱᖁᑏᑦ ᐱᖁᑎᓂᒃ ᖃᐅᔨᓴᐃᓂᕐᒧᑦ 
ᑖᒃᓰᔭᐃᕈᑎᓄᓪᓗ ᐱᖁᔭᖓᑎᒍᑦ, ᑖᒃᓰᔭᐃᓂᕐᒧᑦ 
ᐱᔪᓐᓇᐅᑎᖃᖅᑎᑕᐅᔪᑎᒍᑦ ᒪᓕᓪᓗᒍ ᐱᖁᔭᖅ ᐃᓱᒪᒋᓪᓗᒋᑦ 
ᐊᑭᓕᕆᐊᓖᑦ ᐊᒻᒪᓗ ᐊᑭᖏᑕ ᐊᑭᓕᒃᓴᖃᕐᓂᐊᕐᓗᑎᒃ ᐱᖁᑎᓄᑦ 
ᑖᒃᓰᔭᕈᑎᑦ ᑖᒃᓰᔭᖅᑕᐅᔪᓐᓇᖅᑐᖅ ᐱᖁᑎᓄᑦ ᒪᓕᓪᓗᒍ ᐱᖁᔭᖅ. 

ᑐᒃᓯᕋᐅᑦ ᑖᒃᓰᔭᖅᑎᑦᑎᔨᓄᑦ 
(13) ᑕᐃᒪ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ ᑖᒃᓰᔭᐃᓂᕐᒧᑦ 

ᐱᔪᓐᓇᐅᑎᖃᙱᑉᐸᑦ ᒪᓕᓪᓗᒍ ᐱᖁᑎᓂᒃ ᖃᐅᔨᓴᐃᓂᕐᒧᑦ ᑖᒃᓰᔭᐃᕈᑎᓄᓪᓗ 
ᐱᖁᔭᖓᑎᒍᑦ, ᑐᒃᓯᕋᕈᓐᓇᖅᑐᑦ ᑖᒃᓰᔭᐃᓂᕐᒧᑦ ᐱᔪᓐᓇᐅᑎᒥᒃ ᐃᓱᒪᒋᓪᓗᒋᑦ ᐊᑭᓕᕆᐊᓖᑦ 
ᐊᒪᓗ ᐊᑭᖏᑕ ᒪᓕᒡᓗᒍ ᐃᓚᒃᑲᓐᓂᖓᓂ (11)-ᒥᒃ ᐊᑮᑦᑐᒋᔭᐅᓂᕐᒧᑦ ᐱᖁᑎᓄᑦ 
ᑖᒃᓰᔭᐃᓂᕐᒧᑦ ᒪᓕᓪᓗᒍ ᐱᖁᔭᖅ. 
 
ᑮᓇᐅᔭᓂᒃ ᓇᒃᓯᐅᔾᔨᓂᖅ 

(14) ᑕᐃᒪ ᑲᑎᖅᓱᐃᔨ ᑖᒃᓯᓂᒃ ᐅᕝᕙᓘᓐᓃᑦ ᑖᒃᓰᔭᐃᓂᕐᒧᑦ ᐱᔪᓐᓇᐅᑎᒥᒃ 
ᐊᓯᐊᓂ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒋᖏᓐᓄᑦ ᒪᓕᓪᓗᒍ ᐱᖁᑎᓂᒃ ᖃᐅᔨᓴᐃᓂᕐᒧᑦ 
ᑖᒃᓰᔭᐃᕈᑎᓄᓪᓗ ᐱᖁᔭᖓᑎᒍᑦ, ᑲᑎᖅᓱᐃᓲᑦ ᑮᓇᐅᔭᓂᒃ ᐊᑭᓕᖅᓱᒐᒃᓴᓄᑦ ᐊᒻᒪᓗ 
ᐊᑭᖏᓐᓄᑦ ᐃᓱᒪᒋᔭᐅᔪᓄᑦ ᐊᑮᑦᑐᕆᔭᐅᓇᓱᒋᔭᐅᓪᓗᑎᒃ ᐱᖁᑎᐅᔪᓄᑦ 
ᑖᒃᓰᔭᖅᑎᑦᑎᕙᖕᓂᕐᒧᑦ ᒪᓕᓪᓗᒋᑦ ᑖᒃᑯᐊ ᐱᖁᔭᑦ, ᑐᓂᓯᔭᕆᐊᖃᖅᐳᑦ ᓄᐊᑕᐅᓯᒪᔪᓂᒃ 
ᑮᓇᐅᔭᓂᒃ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒋᖏᓐᓄᑦ. 
 
ᐱᔨᑦᑎᕋᐅᑎ 

(15) ᐃᓱᒪᓕᐊᕆᔭᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (12)-ᒥᒃ ᐃᓱᒪᒋᓪᓗᒋᑦ 
ᐊᑭᓕᖅᓱᕆᐊᓖᑦ ᐊᒻᒪᓗ ᐊᑭᖏᑦ ᐊᑭᓕᒃᓴᐅᓂᖏᓐᓂᒃ ᐱᖁᑎᓄᑦ ᑖᒃᓰᔭᐃᕈᑎᓄᑦ 
ᐊᑑᑎᖃᑦᑎᐊᕋᔭᖅᑐᖅ ᐱᔨᑦᑎᕋᖅᑕᐅᑎᓪᓗᒍ ᖃᐅᔨᓴᖅᑕᐅᔪᒧᑦ ᓇᖕᒥᓂᖃᖅᑎᒧᑦ, 
ᓇᓗᓇᐃᔭᖅᑕᐅᓯᒪᔪᒥ ᐱᖁᑎᓂᒃ ᖃᐅᔨᓴᐃᓂᕐᒧᑦ ᑖᒃᓰᔭᐃᕈᑎᓄᓪᓗ ᐱᖁᔭᖓᑎᒍᑦ. 
 
ᕿᐱᓗᖕᓂᖅ ᑐᓂᓯᔪᒪᙱᓐᓂᖅ ᓄᑖᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᑦ 
39. ᐃᓄᒃ ᐃᖅᑲᖅᑐᐃᕝᕕᖕᒧᐊᖁᔭᐅᒃᐸᑦ ᑎᓕᓯᔾᔪᑎᒃᑯᑦ ᒪᓕᓪᓗᒍ ᑕᐃᑲᓂ 
ᐃᓚᒃᑲᓐᓂᖓᓂ 38(4)-ᒥᒃ, ᐅᕝᕙᓘᓐᓃᑦ ᐊᑭᓖᓯᒪᙱᓪᓗᓂ ᐊᑭᓕᒐᒃᓴᓂᑦ ᐊᑭᖏᓐᓂᒡᓗ 
ᐊᑭᓕᖅᑕᐅᔭᕆᐊᓕᖕᓂᑦ ᒪᓕᓪᓗᒍ ᐃᓚᖓᓂ 38-ᒥᒃ ᑕᒪᒃᑭᕐᓗᓂ, ᑲᑎᒪᔩᑦ 
ᕿᐱᓗᒍᓐᓇᖅᑐᑦ, ᐊᒻᒪᓗ ᐱᑎᑦᑎᓗᓂ ᐱᕙᓪᓕᐊᔪᓕᕆᔨᒧᑦ ᕿᐱᓗᒃᑎᑦᑎᔭᕆᐊᖃᖅᑐᓂ, 
ᑐᓂᓯᔭᕆᐊᖃᖅᑐᓂᑦ ᓇᓪᓕᐊᑐᐃᓐᓇᖓᓂ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂᒃ 

(a) ᓄᓇ ᐱᔾᔪᑎᒋᓪᓗᒍ ᓄᓇᒃ ᒪᓕᓪᓗᒍ ᑎᓕᓯᔾᔪᑎᒃ; ᐅᕝᕙᓘᓐᓃᑦ 
(b) ᐃᓄᖕᒧᑦ ᒪᓕᓪᓗᒍ ᐱᔾᔪᑎᖃᖅᑐᖅ ᑎᓕᔭᐅᔾᔪᑎᒧᑦ. 

 
ᐱᕙᓪᓕᐊᑎᑦᓯᓂᕐᒧᑦ ᐊᖏᕈᑎᒌᒍᑏᑦ 

 
ᐱᕙᓪᓕᐊᑎᑦᓯᓂᕐᒧᑦ ᐊᖏᕈᑎᒌᒍᑏᑦ 
40. (1) ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ ᐅᕝᕙᓘᓐᓃᑦ ᐊᖏᕈᑎ ᓄᓇᐃᑦ 
ᐊᕕᒃᑐᕈᒪᓂᕐᒧᑦ ᓄᓇᒥᒃ ᒪᓕᒃᑕᐅᔭᕆᐊᓖᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᐃᑦ ᒪᓕᓪᓗᒍ 
ᑖᓐᓇ ᐱᖁᔭᖅ, ᑖᒃᑯᐊ ᒪᓕᒐᕋᓛᑦ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ, ᑲᑎᒪᔩᑦ 
ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᖃᕈᓐᓇᖅᑐᑦ ᐃᓄᓐᓂᑦ ᐱᔾᔪᑎᒋᓪᓗᒍ 
ᒪᓕᒃᑕᐅᔭᕆᐊᖃᕐᓂᖏᑦ ᐊᑐᖅᑕᐅᔭᕆᐊᓖᑦ ᐅᕝᕙᓘᓐᓃᑦ ᑭᓪᓕᖃᖅᑎᑕᐅᓂᖏᑦ. 

(a) ᓇᒻᒥᓂᖃᖅᑑᑉ ᓄᓇᒥᒃ; ᐊᒻᒪᓗ 

(b) ᐊᑐᖅᑐᐊᖅᑏᑦ ᓄᓇᒥᒃ, ᑕᐃᒪᐃᑦᑐᖃᖅᑎᓪᓗᒍ 
(i) ᓄᓇᒥᒃ ᓇᒻᒥᓂᕆᔭᐅᔪᖅ ᓄᓇᓖᑦ ᒐᕙᒪᒃᑯᓐᓄᑦ, 
(ii) ᑲᒥᓯᓇᐸᑉ ᓄᓇᖁᑎᖓ, ᐅᕝᕙᓘᓐᓃᑦ 
(iii) ᑮᖕ ᓄᓇᖁᑎᖓ. 

 
ᐊᖏᖃᑎᒌᒍᑎ 

(2) ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᔪᓐᓇᖅᑐᖅ ᓄᓇᒧᑦ 
ᐅᕝᕙᓘᓐᓃᑦ ᐊᑐᖅᑐᐊᖅᑎᑕᐅᔪᖅ, ᑕᐃᒪᐃᓐᓂᖅᐸᑦ ᐃᓗᐊᓂ ᓄᓇᖁᑎᒋᔭᐅᔪᓄᑦ 
ᐊᓪᓚᕝᕕᖓᓂ ᐊᒻᒪᓗ, ᐊᑎᓕᐅᖅᓯᒪᑎᓪᓗᒋᑦ, ᐊᖏᖃᑎᒌᒍᑕᐅᔪᖅ ᐃᖏᕐᕋᓂᖃᖅᑐᒧᑦ 
ᓄᓇᒥᒃ ᐅᕝᕙᓘᓐᓃᑦ ᐊᑐᖅᑐᐊᖅᑎᑕᐅᔪᖅ. 
 

ᒥᓂᔅᑕᓄᑦ ᐊᑐᖅᑎᑦᑎᓂᖓ ᓄᓇᓕᓐᓂᑦ ᐸᕐᓇᐃᓂᕐᒧᑦ 
 
ᑐᑭᓯᒋᐊᕈᑏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂᑦ ᐸᕐᓇᐃᓂᕐᒧᑦ 
41. (1) ᒥᓂᔅᑕ ᐱᔾᔪᑕᐅᔪᓄᑦ ᖃᐅᔨᒋᐊᕈᓐᓇᖅᑐᖅ: 

(a) ᑲᑎᒪᔩᑦ ᐊᖏᕈᑎᖃᙱᓐᓂᖏᑦ ᐸᕐᓇᐅᑎᒥᒃ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᒪᓕᓪᓗᒍ ᑖᓐᓇ ᐱᖁᔭᖅ; 

(b) ᒪᓕᑦᑎᐊᙱᓐᓂᕐᒥᒃ ᓄᓇᓕᖕᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ 
ᒪᓕᒃᑕᐅᓗᓂ ᐅᖁᓄᖓ, ᐊᑐᓕᖅᑎᑦᑎᓂᕐᒥᒃ ᐊᐅᓚᑦᑎᓂᕐᒧᓪᓘᓐᓃᑦ 
ᐊᑐᖅᑕᐅᔭᕆᐊᖃᖅᐸᒃᑐᓂᒃ ᓇᓕᐊᖕᓄᑐᐃᓐᓇᖓᑕ ᑕᒪᐃᓐᓄᑦ 
ᐸᕐᓇᐅᑎᒧᑦ, ᑐᓪᓕᖓᒍ ᐸᕐᓇᐅᑎᓄᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ. 

 
ᑎᓕᓯᔾᔪᑎ ᑐᑭᓯᒋᐊᓚᐅᖅᑎᓪᓗᒋᑦ 

(2) ᐃᒪᐃᑉᐸᑦ, ᑐᑭᒋᐊᓚᐅᖅᑎᓪᓗᒋᑦ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᒥᓂᔅᑕ 
ᓈᒻᒪᓴᑉᐸᑦ ᑲᔪᓯᑦᑎᐊᖏᓐᓂᖅ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ ᐊᑐᕐᓂᖓᓂᒃ, 
ᒥᓂᔅᑕ ᑐᓴᖅᑎᑦᑎᑐᐃᓐᓇᕆᐊᓕᒃ ᑲᑎᒪᔨᓂᒃ ᑎᑎᖅᑲᑎᒍᑦ ᒥᓂᔅᑕᐅᑉ ᐱᓂᐊᕈᒪᔭᖓᓂᒃ 
ᑐᓂᓯᓗᓂᒃ ᑎᓕᓯᔾᔪᑎᒥᒃ ᑲᑎᒪᔨᓄᑦ ᐸᕐᓇᐃᓂᒃᑯᑦ, ᐊᑐᓕᖅᑎᑕᐅᓂᒃᑯᑦ, 
ᐊᑐᓕᖅᑎᑦᑎᓯᓂᕐᒧᑦ, ᒪᓕᑦᑎᐊᕐᓂᕐᒧᑦ, ᐊᑐᖅᑎᑦᑎᓪᓚᕆᒃᐸᖕᓂᕐᒥᒃ ᐅᕝᕙᓘᓐᓃᑦ 
ᐊᐅᓚᑦᑎᓂᕐᒧᑦ ᑕᒪᐃᓐᓄᑦ ᐸᕐᓇᐅᑎᒧᑦ, ᑐᓪᓕᖓᒍ ᐸᕐᓇᐅᑎᓄᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᑦ. 
 
ᑲᑎᒪᔩᑦ ᑭᒡᒐᖅᑐᐃᔪᑦ ᑎᓕᔭᐅᖅᑳᖅᑎᓐᓇᒋᑦ 

(3) ᐅᓪᓗᑦ 30-ᓂᑦ ᐃᓗᐊᓂ ᖃᐅᔨᒃᑲᐃᔪᖃᓚᐅᖅᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓᓂ (2), ᑲᑎᒪᔩᑦ ᑭᒡᒐᖅᑐᒍᓐᓇᖅᑐᑦ ᒥᓂᔅᑕᕐᒧᑦ ᖃᓄᐃᒻᒪᑦ ᑎᓕᓯᔾᔪᑎᐅᔪᒧᑦ 
ᓴᖅᑭᑕᐅᔭᕆᐊᖃᙱᒻᒪᖔᑦ. 

ᒥᓂᔅᑕᐅᑉ ᑎᓕᐅᕆᔾᔪᑎᖓ 
(4) ᐃᒪᐃᑉᐸᑦ, ᐃᓱᒪᒃᓴᖅᓯᐅᕈᑎᒋᓚᐅᕐᓗᒋᑦ ᓇᓪᓕᐊᑐᐃᓐᓇᖓᓂ 

ᑭᒡᒐᖅᑐᐃᓂᕆᔭᐅᔪᓄᑦ ᑲᑎᒪᔨᓄᑦ, ᒥᓂᔅᑕ ᓱᓕ ᐃᓱᒪᖅᓴᓯᐅᒃᑲᓂᑦᑎᓪᓗᒍ 
ᑲᔪᓯᑦᑎᐊᙱᓐᓂᖅ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᐱᓕᕆᐊᖑᓂᖓᓂᒃ, ᒥᓂᔅᑕ ᑎᓕᓯᔾᔪᑎᓕᐅᕈᓐᓇᑐᖅ, ᐱᔾᔪᑎᖃᕐᓗᓂ, ᐱᔭᕆᐊᓕᕐᓂᒃ 
ᑲᑎᒪᔨᓂᒃ ᐸᕐᓇᐃᓂᒃᑯᑦ, ᐊᑐᓕᖅᑎᑕᐅᓂᒃᑯᑦ, ᐊᑐᓕᖅᑎᑦᑎᓯᓂᕐᒧᑦ, ᒪᓕᑦᑎᐊᕐᓂᕐᒧᑦ, 
ᐊᑐᖅᑎᑦᑎᓪᓚᕆᒃᐸᖕᓂᕐᒥᒃ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᑕᒪᐃᓐᓄᑦ ᐸᕐᓇᐅᑎᒧᑦ, 
ᑐᓪᓕᖓᒍ ᐸᕐᓇᐅᑎᓄᑦ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ ᑖᒃᑯᐊ 
ᐱᕕᒃᓴᕆᑎᑕᐅᔪᑦ ᓇᓗᓇᐃᖅᑕᐅᓯᒪᔪᓂ ᑎᓕᓯᔾᔪᑎᒃᑯᑦ. 
 
ᑲᑎᒪᔩᑦ ᑭᒡᒐᖅᑐᐃᔪᑦ ᑎᓕᓯᔾᔪᑕᐅᑎᓪᓗᒍ 

(5) ᑲᑎᒪᔨᑦ ᐃᒪᐃᑦᑐᓐᓇᖅᑐᑦ, ᖃᖓᑐᐃᓐᓇᓕᒫᑦᓯᐊᒃ ᑎᓕᓯᔾᔪᑎᒥᒃ ᑕᐃᑲᓂ 
ᐃᓚᒃᑲᓐᓂᖓᓂ (4)-ᒥᒃ ᐊᑐᓕᖅᐸᑦ, ᑭᒡᒐᖅᑐᐃᔨᓕᐅᕐᓗᓂ ᒥᓂᔅᑕᕐᒧᑦ ᖃᓄᐃᒻᒪᑦ ᑲᑎᒪᔩᑦ 
ᒪᓕᒋᐊᖃᙱᒻᒪᖔᑕ ᑎᓕᐅᕆᔾᔪᑎᒥᑦ. 
 
ᒥᓂᔅᑕᐅᑉ ᑭᐅᔾᔪᑎᖓ 

(6) ᐅᓪᓗᑦ 30-ᓂᑦ ᐃᓗᐊᓂ ᑭᒡᒐᖅᑐᖅᑕᐅᓚᐅᖅᑎᓪᓗᒍ ᒪᓕᓪᓗᒍ 
ᐃᓚᒃᑲᓐᓂᖓᓂ (5)-ᒥᒃ, ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕆᐊᓕᒃ ᑭᒡᒐᖅᑐᐃᔪᓂᑦ ᐊᒻᒪᓗ 
ᓇᓪᓕᐊᒃᑯᑐᐃᓐᓇᖅ 

(a) ᖁᔭᓇᖅᓯᓂᖅ ᑎᓕᓯᔾᔪᑎᒥᒃ; ᐅᕝᕙᓘᓐᓃᑦ 
(b) ᐊᑐᐃᓐᓇᐅᑎᑦᓯᓗᑎᒃ ᑲᑎᒪᔩᑦ ᑎᑎᕋᖅᓯᒪᔪᓂᒃ ᐱᔾᔪᑎᖏᓐᓂᑦ 

ᖃᓄᐃᒻᒪᑦ ᑖᓐᓇ ᑎᓕᓯᔾᔪᑕᐅᔪᖅ ᐊᑐᕈᓐᓃᖅᑎᑕᐅᔾᔮᙱᒻᒪᖔᑦ. 
 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎ 

(7) ᑕᐃᒪ ᑲᑎᒪᔩᑦ ᒪᓕᙱᑉᐸᑕ ᑎᓕᓯᔾᔪᑎᒥᒃ ᓴᖅᑭᑕᐅᓯᒪᔪᒥᒃ 
ᐃᓚᒃᑲᓐᓂᖓᓂ (4), ᒥᓂᔅᑕ ᑐᒃᓯᕋᒍᓐᓇᖅᑐᖅ ᓄᓇᕗᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᓱᓕᓂᕋᕈᑎᒥᒃ ᓇᓗᓇᐃᖅᓯᓗᓂ ᑎᓕᓯᔾᔪᑎᒥᒃ 

(a) ᐊᑦᑐᐃᓂᖃᙱᑉᐸᑦ ᓄᓇᓕᓐᓂ ᐊᐅᓚᑦᓯᔨᖏᓐᓂᒃ 
ᑎᑎᕋᖅᓯᒪᔪᖅ 11-ᒥᒃ ᓄᓇᕗᒻᒥᑦ ᐊᖏᖃᑎᒌᒍᑎᒥ ᐅᕝᕙᓘᓐᓃᑦ 

(b) ᒪᓕᒋᐊᖃᖅᑎᑕᐅᕗᖅ ᒪᓕᒐᕐᒥᒃ ᐊᑦᑐᐃᓂᖃᕋᓗᐊᖅᑎᓪᓗᒍ 
ᓄᓇᓕᓐᓂ ᐊᐅᓚᑦᓯᔨᖏᖕᓂᒃ ᑕᐃᑲᓂ ᑎᑎᕋᖅᓯᒪᔪᖅ 11-ᒥᒃ 
ᓄᓇᕗᒻᒥᑦ ᐊᖏᖃᑎᒌᒍᑎᒥ. 

 
ᑲᔪᓯᑎᑦᑎᓂᖅ ᑎᓕᓯᔾᔪᑕᐅᔪᒥᒃ 

(8) ᐃᒪᐃᑉᐸᑦ, ᒪᓕᓪᓗᓂ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᖓᓂ ᒪᓕᓪᓗᒍ 
ᐃᓚᒃᑲᓐᓂᖓᓂ (7)-ᒥᒃ ᓇᓗᓇᐃᖅᓯᓪᓚᕆᓪᓗᓂ ᑎᓕᓯᔾᔪᑕᐅᔪᒥᒃ ᒥᓂᔅᑕᕐᒧᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (4)-ᒥᒃ, ᑲᑎᒪᔩᑦ ᒪᓕᙱᑑᖏᓐᓇᐸᑕ ᑎᓕᓯᑦᔪᑎᖓᑕ ᒥᓂᔅᑕᐅᑉ, ᒥᓂᔅᑕ 
ᐃᒪᐃᒍᓐᓇᖅᑐᖅ, ᖃᓄᑎᒋ ᐊᑐᓕᖅᑎᑕᐅᔭᕆᐊᖃᖅᑐᖅ ᐊᑐᓕᖅᑎᑕᐅᓗᓂ ᑎᓕᐅᕆᔾᔪᑎ, 

ᐊᔪᕈᓐᓃᖅᓴᕐᓂᖅ ᐊᑎᖓᓗ ᑲᑎᒪᔩᑦ ᓇᓪᓕᐊᑐᐃᓐᓇᖓᓂ ᐱᔪᓐᓇᕐᓂᕆᔭᐅᔪᑦ 
ᐊᒃᑐᐊᓂᓖᑦ ᓄᓇᓕᓐᓄᑦ ᐸᕐᓇᐃᓂᕐᒧᑦ ᑲᑎᒪᔨᓄᑦ ᐅᖃᐅᓯᐅᓚᐅᖅᐳᖅ ᑕᕝᕙᓂ ᐱᖁᔭᕐᒥᑦ. 
 

ᐱᕋᔭᕐᓃᑦ ᐊᒻᒪᓗ ᓱᒋᐊᖅᑕᐅᓃᑦ 
 
ᓱᕋᐃᓂᖅ ᐱᔪᓐᓇᐅᑎᖃᖅᑐᓂᒃ ᐱᓕᕆᔨᓂᒃ 
42. (1) ᐱᔪᓐᓇᐅᑎᖃᖅᑐᖅ ᐱᓕᕆᔨᐅᔪᒃ ᑕᐃᑲᓂ ᐃᓚᖓᓂ 5−ᒥᑦ ᐱᓕᕆᕙᒡᓗᓂ 
ᐊᐅᓚᓂᕆᔭᐅᔪᓂᒃ ᐃᓚᖓᓂᑕ, ᐃᓄᒃ ᐱᔭᕆᐊᖃᙱᑦᑐᖅ 

(a) ᖃᐅᔨᒪᓪᓗᓂ ᖃᓄᑐᐃᓐᓇᖅ ᓱᓕᙱᑦᑐᓂᒃ ᐅᕝᕙᓘᓐᓃᑦ 
ᑐᑭᓯᓂᕐᓗᒃᑎᑦᑎᔪᒃ ᐅᖃᐅᓯᓂᒃ, ᐅᖃᐅᓯᒃᑯᓘᓐᓃᑦ ᐅᕝᕙᓘᓐᓃᑦ 
ᑎᑎᖅᑲᑎᒍᑦ, ᐱᔪᓐᓇᐅᑎᖃᖅᑐᒧᑦ ᐱᓕᕆᔨᒧᑦ; ᐅᕝᕙᓘᓐᓃᑦ 

(b) ᑕᐃᒪᐃᙱᑉᐸᑦ ᐊᒡᕕᐊᕈᑕᐅᒃᐸᑦ ᐅᕝᕙᓘᓐᓃᑦ ᓄᖅᑲᖅᑎᑦᑎᒃᐸᑦ 
ᐱᔪᓐᓇᐅᑎᖃᖅᑎᒥᒃ, ᐊᓯᐊᒍᑦ ᐃᓯᕈᒪᙱᓐᓂᕐᒧᑦ ᐃᓂᒧᑦ 
ᐱᔪᓐᓇᐅᑎᖃᖅᑐᖅ ᐱᓕᕆᔨ ᐱᔭᕆᐊᖃᕐᓗᓂ ᐱᔪᓐᓇᐅᑎᒥᒃ 
ᐃᓯᕐᓗᓂ ᐃᓂᒧᑦ. 

 
ᓈᓚᙱᓐᓂᖅ ᐅᕝᕙᓘᓐᓃᑦ ᓯᖁᒥᑦᑎᓂᖅ ᐱᔪᓐᓇᐅᑎᒥᒃ 

(2) ᑭᓇᑐᐃᓐᓇᖅ ᐱᔮᖅᑯᑕᐅᓐᖏᑦᑐᒥᒃ ᓈᓚᒍᓐᓃᕆᐊᖃᙱᑦᑐᖅ 
ᓯᖁᒥᑦᑎᓗᓂᓘᓐᓃᑦ ᐱᔪᓐᓇᐅᑎᒥᒃ ᑐᓂᔭᐅᓯᒪᔪᒥᒃ ᑖᔅᓱᒪ ᐱᖁᔭᐅᑉ ᐊᑖᒍᑦ. 
 
ᐊᕕᒃᑐᕈᒪᓂᕐᒧᑦ ᓄᓇᒥᒃ ᐊᖏᖅᑕᐅᓯᒪᙱᑲᓗᐊᖅᑎᓪᓗᒍ 
43. (1) ᐃᓄᒃ ᐊᕕᒃᑐᐃᔭᕆᐊᖃᙱᓚᒃ ᓄᓇᒥᒃ ᑭᓯᐊᓂ ᒪᓕᓪᓗᒍ ᑖᓐᓇ ᐱᖁᔭᖅ. 
 
ᓱᓕᙱᑦᑐᒥ ᐅᕝᕙᓘᓐᓃᑦ ᑐᑭᓯᓂᕐᓗᒃᑎᑦᑎᔪᒃ ᑐᑭᓯᐊᔾᔪᑎᒃᓴᓂᒃ 

(2) ᐃᓄᒃ ᑐᓂᓯᔭᕆᐊᖃᙱᑦᑐᖅ ᓱᓕᙱᑦᑐᖅ ᐅᕝᕙᓘᓐᓃᑦ ᑐᑭᓯᓂᕐᓗᒃᑎᑦᓯᓂᕐᒧᑦ 
ᑐᑭᓯᐊᔾᔪᑎᒃᓴᓂᒃ ᑐᒃᓯᕋᐅᑎᒥᒃ ᐱᔾᔪᑎᓕᖕᒥᑦ ᐊᕕᒃᑐᕈᒪᓂᕐᒧᑦ ᓄᓇᒥᒃ. 
 
ᐱᕋᔭᖅᑕᐅᔪᑦ 
44. (1) ᐃᓄᒃ ᓯᖁᒥᑦᑎᔪᖅ ᐅᑯᓇᙵᑦ ᒪᓕᒋᐊᓕᖕᓂᑦ ᐸᓯᔭᒃᓴᐅᕗᖅ ᐱᕋᔭᖕᓂᖕᒧᑦ 
ᐅᕝᕙᓗᓐᓃᑦ ᐸᓯᔭᒃᓴᐅᓪᓗᓂ, ᓴᙱᓗᐊᙱᑦᑐᒧᑦ ᐃᖅᑲᖅᑐᖅᑕᐅᓂᕐᒧᑦ, ᓱᒋᐊᖅᑕᐅᓂᕐᒧᑦ 
ᐊᑐᐃᓐᓇᐅᑎᑕᐅᔪᒥ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ ᐊᒻᒪᓗ (3)-ᒥᒃ: 

(a) ᐃᓚᖓᓂ 42 ᐅᕝᕙᓘᓐᓃᑦ 43-ᒥᒃ; 
(b) ᒪᓕᒋᐊᓖᑦ ᒪᓕᒐᕋᓛᑦ, ᓱᕋᐃᓂᖅ ᐅᖃᐅᓯᐅᓯᒪᔪᖅ ᒪᓕᒐᕋᓛᓂᑦ 

ᐱᕋᔭᖕᓂᐅᓂᖓᓂᒃ. 
 
ᐊᑭᓖᑎᑕᐅᓂᖅ 

(2) ᐊᑭᓖᑎᑕᐅᓂᖅ ᓱᕋᐃᓂᕐᒧᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓᓂ (1)-ᒥᒃ ᐃᒫᒃ 
(a) ᑲᑐᔾᔨᖃᑎᒌᒃᑰᑎᒎᖅᐸᑦ, ᐊᑭᓕᒐᒃᓴᖅ ᐅᖓᑖᓄᙱᓪᓗᓂ 

ᑲᑎᓯᒪᔪᓄᒃ ᑖᒃᑯᓄᖓ 

(i) $100,000-ᓂᑦ, ᐊᒻᒪᓗ 
(ii) $5,000−ᑲᓐᓂᕐᓂᒃ ᖃᐅᑕᒫᑦ ᐅᕝᕙᓘᓐᓃᑦ ᐅᓪᓘᑉ 

ᐃᓚᐃᓐᓇᖓᓄᑦ ᐱᕋᔭᒍᑕᐅᔪᖅ ᑲᔪᓯᓐᓂᖅᐸᑦ; ᐅᕝᕙᓘᓐᓃᑦ 
(b) ᐃᓄᖕᒧᑦ ᐊᑕᐅᓯᕐᒧᑦ, ᐊᑭᓕᒐᒃᓴᖅ ᐅᖓᑖᓄᙱᓪᓗᓂ ᑲᑎᓯᒪᔪᓄᑦ 

(i) $5,000-ᓂᑦ, ᐊᒻᒪᓗ 
(ii) $1,000−ᑲᓐᓂᕐᓂᒃ ᖃᐅᑕᒫᑦ ᐅᕝᕙᓘᓐᓃᑦ ᐅᓪᓘᑉ 

ᐃᓚᐃᓐᓇᖓᓄᑦ ᐱᕋᔭᒍᑕᐅᔪᖅ ᑲᔪᓯᓐᓂᖅᐸᑦ. 
 
ᑎᒍᔭᐅᓯᒪᓂᖅ ᐊᑭᓖᙲᓐᓇᕐᓂᕐᒧᑦ 

(3) ᐃᓄᒃ ᐊᑭᓖᔪᓐᓇᖅᑐᖅ ᐊᑭᓕᒐᒃᓴᑖᖅᑎᑕᐅᓯᒪᓪᓗᓂ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᓂ (2)(b)−ᒥᒃ ᐱᕕᒃᓴᖃᖅᑎᑕᐅᔪᒃᑯᑦ ᐋᖅᑭᒃᑕᐅᓯᒪᔪᑦ ᒪᓕᒐᓕᕆᔨᒃᑯᓄᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ, ᑭᓯᐊᓂ ᑕᐃᒪᐃᙱᑉᐸᑦ, ᐸᓯᔭᒃᓴᙳᖅᑎᑕᐅᔪᓐᓇᒃᑲᓐᓂᖅᑐᖅ 
ᑎᒍᔭᐅᓯᒪᓪᓗᓂ ᑕᖅᑭᓄᑦ 6 ᐅᖓᑖᓅᙱᑦᑐᖅ. 
 
ᑭᒡᓕᖃᖅᑎᑕᐅᔪᖅ ᐱᕋᔭᖕᓂᕐᒧᑦ 
45. (1) ᖃᓄᐃᓕᐅᕈᑕᐅᔪᑦ ᐱᕋᔭᒍᑕᐅᔪᓄᑦ ᒪᓕᓪᓗᒍ ᑖᔅᓱᒪ ᐱᖁᔭᐅᑦ 
ᐱᒋᐊᑐᐃᓐᓇᕆᐊᓕᒃ ᐊᕐᕌᒎᒃ ᒪᕐᕉᒃ ᐊᓂᒍᖅᑎᓪᓗᒍ ᐱᕋᔭᖕᓂᕋᖅᑕᐅᓚᐅᖅᑎᓪᓗᒍ. 
 
ᑭᒡᓕᖃᖅᑎᑕᐅᓂᖓ ᑲᔪᓯᔪᒥᒃ ᐱᕋᔭᓐᓂᖅᑕᖃᖅᑎᓪᓗᒍ 

(2) ᑲᔪᓯᔪᒥᒃ ᐱᕋᔭᓐᓂᖅᑕᖃᖅᑎᓪᓗᒍ, ᐊᕐᕌᒎᖕᓄᑦ ᒪᕐᕉᖕᓄᑦ 
ᑭᒡᓕᖃᖅᑎᑕᐅᓂᖓᑕ ᓈᓴᖅᑕᐅᓲᖑᔪᖅ ᑭᖑᓪᓕᖅᐹᖓᓂ ᐅᓪᓗᖓᑕ 
ᐱᕋᔭᒍᑕᐅᖏᓐᓇᖅᑎᓪᓗᒍ, ᓲᕐᓗ ᐱᕋᔭᒍᑕᐅᖏᓐᓇᖅᐸᑦ ᐋᒃᑲᓘᓐᓃᑦ ᐅᕝᕙᓘᓐᓃᑦ 
ᐱᒋᐊᖅᓯᒪᓂᕋᖅᑕᐅᓗᓂ ᐅᑭᐅᒃ ᒪᕐᕉᒃ ᐅᖓᑖᓄᑦ ᐱᒋᐊᖅᓯᒪᓂᕋᖅᑕᐅᖕᒪᖔᑦ 
ᐱᒋᐊᓚᐅᙱᓐᓂᖓᓂ. 
 
ᐸᓯᔭᒃᓴᐅᓂᖏᑦ ᑎᒥᐅᔪᑦ ᐃᖅᑲᓇᐃᔭᖅᑎᖏᑦ 
46. (1) ᑎᒥᖁᑎᐅᔪᑦ ᐱᕋᔭᖕᓂᖅᐸᑦ ᒪᓕᓪᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᒃ, 
ᑐᑭᒧᐊᖅᑎᑦᑎᔨᒋᔭᐅᔪᖅ ᑐᑦᑕᕐᕕᒋᔭᐅᔪᕐᓘᓐᓃᑦ ᑎᒥᐅᔪᓄᑦ ᑎᓕᓯᓯᒪᔪᕕᓂᕐᓄᑦ, 
ᐱᔪᓐᓇᖅᑎᖃᖅᑐᓄᑦ, ᐊᖏᖅᑐᕕᓂᕐᓄᑦ, ᐊᖏᖅᓯᒪᔪᖅ ᐅᕝᕙᓘᓐᓃᑦ ᐃᓚᐅᓯᒪᔪᖅ 
ᐱᕋᔭᖕᓂᕐᒧᑦ ᐸᓯᔭᒃᓴᐅᕗᒃ ᐱᕋᔭᖅᑕᕕᓂᖏᓐᓂᒃ ᐊᒻᒪᓗ ᐸᓯᔭᒃᓴᙳᖅᑎᑕᐅᔪᓐᓇᖅᑐᖅ 
ᓱᒋᐊᖅᑕᐅᓪᓗᓂ ᐱᑕᖃᖅᑎᑕᐅᓪᓗᓂ ᐱᕋᔭᖕᓂᕐᒧᑦ ᐃᓄᑑᓪᓗᓂ, ᑕᐃᒪᐃᒃᑲᓗᐊᖅᐸᑦ 
ᐋᒃᑲᓘᓐᓃᑦ ᑎᒥᖁᑎᐅᔪᑦ ᐃᖅᑲᖅᑐᖅᑕᐅᓯᒪᒻᒪᖔᑕ. 
 
ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔩᑦ 

(2) ᐃᖅᑲᑐᕋᑦᓴᒍᖅᑎᑕᐅᓂᕐᒧᑦ ᐱᕋᔭᖕᓂᕐᒧᑦ ᒪᓕᓪᓗᒍ ᑖᔅᓱᒪ ᐱᖁᔭᐅᑉ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ ᓈᒻᒪᒃᐳᖅ ᓇᓗᓇᐃᖅᓯᔾᔪᑎᒃ 
ᐱᕋᔭᒃᑐᖃᕐᓂᖓᓂᒃ ᓴᖅᑭᑎᑦᓯᓗᑎᒃ ᑕᐃᒪᐃᓪᓚᑦᑖᓚᐅᕐᓂᖓᓂᒃ ᓇᓕᐊᖕᓄᑐᐃᓐᓇᖓᑕ 
ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ ᐸᓯᔭᐅᔪᖅ ᐃᓄᖕᒧᑦ, ᐃᖅᑲᓇᐃᔭᖅᑎᓘᓐᓃᑦ 

ᑭᒡᒐᖅᑐᐃᔨᓘᓐᓃᑦ ᓇᓗᓇᐃᖅᑕᐅᓯᒪᙱᒃᑲᓗᐊᖅᐸᑦ ᐅᕝᕙᓘᓐᓃᑦ 
ᐃᖅᑲᑐᖅᑕᐅᓂᐋᙱᑲᓗᐊᖅᐸᑦ ᐱᕋᔭᖕᓂᕐᒧᑦ. 
 
ᐊᑭᓕᒐᒃᓴᒃᑲᓐᓃᖃᕐᓂᖅ 
47. ᐃᓄᒃ ᐸᓯᔭᒃᓴᐅᓂᕋᖅᑕᐅᔪᖅ ᐱᕋᔭᖕᓂᕐᒧᑦ ᐊᒻᒪᓗ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨ ᓈᒻᒪᒃᓴᖅᐸᑕ ᑮᓇᐅᔭᑎᒍᑦ ᐃᑲᔫᑎᓂᒃ ᓄᐊᑉᐸᓪᓕᐊᔪᑦ ᐅᕝᕙᓘᓐᓃᑦ 
ᓄᐊᑉᐸᓪᓕᐊᔪᓐᓇᓚᐅᖅᑐᑦ ᐃᓄᖕᒧᑦ ᑕᐃᒪᐃᓐᓂᖓᓄᑦ ᐊᑭᓕᐅᑎᒋᓂᐊᕐᓗᒍ ᐱᕋᔭᖕᓂᕐᒧᑦ, 

(a) ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔨᓘᓐᓃᑦ ᑎᓕᓯᔪᓐᓇᖅᑐᖅ ᐃᓄᖕᒥᒃ 
ᐊᑭᓖᖁᔭᐅᓗᓂ ᐊᑭᓕᒐᒃᓴᒃᑲᓐᓂᕐᒥᒃ ᓇᓕᒧᒋᔭᖓᓄᑦ 
ᖃᑦᓯᐅᓂᖏᑕ ᑮᓇᐅᔭᑎᒍᑦ ᐃᑲᔫᓯᐊᓂᒃ; 

(b) ᐊᑭᓕᒐᒃᓴᒃᑲᓂᕐᓂᖅ ᐅᖓᑖᓄᒍᓐᓇᖅᑐᖅ ᐊᑭᑐᓛᖓᓄᑦ 
ᓇᓪᓕᐊᑐᐃᓐᓇᖓᑕ ᐊᑭᓕᒐᒃᓴᙳᖅᑎᑕᐅᔪᒧᑦ ᓲᕐᓗ ᐊᓯᐊᒍᑦ 
ᐊᑐᓕᖅᑎᑕᐅᔪᓐᓇᖅᑐᖅ ᒪᓕᓪᓗᒍ ᐱᖁᔭᖓᖅᑎᒍᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ; ᐊᒻᒪᓗ 

(c) ᐊᑭᓕᒐᒃᓴᒃᑲᓐᓂᐅᔪᖅ ᐃᓚᓕᐅᔾᔭᐅᔭᕆᐊᓕᒃ ᓇᓪᓕᐊᑐᐃᓐᓇᖏᓐᓄᑦ 
ᐊᓯᖏᓐᓄᑦ ᐊᑭᓕᒐᒃᓴᓄᑦ ᐅᕝᕙᓘᓐᓃᑦ ᐊᑭᖓᓐᓄᑦ ᑮᓇᐅᔭᓄᑦ 
ᐱᖁᔭᐅᔪᑦ ᐊᑭᓕᖅᑕᐅᓗᑎᒃ ᒪᓕᓪᓗᒍ ᑖᔅᓱᒪ ᐱᖁᔭᖓᖅᑎᒍᑦ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ. 

 
ᐊᓯᖏᑦ ᑎᓕᓯᔾᔪᑏᑦ 
48. ᐃᖅᑲᖅᑐᐃᕕᒃᑰᖅᑎᑦᑎᔪᖃᖅᑎᓪᓗᒍ ᐃᓄᖕᒥᒃ ᐱᕋᔭᒃᑐᒧᑦ ᒪᓕᓪᓗᒍ ᑖᓐᓇ ᐱᖁᔭᖅ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥ, ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ 
ᐃᒪᐃᓕᐅᕈᓐᓇᖅᐳᑦ, ᐃᓚᒋᐊᒃᑲᓐᓂᕐᓗᒍ ᖃᓄᑐᐃᓐᓇᖅ ᓱᒋᐊᖅᑕᐅᓂᕐᒧᑦ ᓴᖅᑭᑕᐅᔪᓄᑦ 
ᐊᒻᒪᓗ ᐱᔾᔪᑎᒋᓪᓗᒍ ᖃᓄᐃᑦᑑᓂᖓ ᐱᕋᔭᒍᑕᐅᔫᑉ ᐊᒻᒪᓗ ᖃᓄᐃᓕᖓᓂᕆᔭᖏᑦ 
ᑲᑎᒪᔩᑦ, ᑎᓕᓯᔾᔪᑎᓗᓪᓗᑎᒃ ᐃᓄᖕᒥᒃ ᐃᒪᐃᖁᓪᓗᒍ 

(a) ᐊᑭᓖᓪᓗᑎᑦ ᓇᓪᓕᐊᑐᐃᓐᓇᖓᓂ ᐊᑭᓕᒐᒃᓵᖕᒥᒃ ᐅᕝᕙᓘᓐᓃᑦ 
ᐊᑭᓕᒐᒃᓴᑎᒍᑦ ᐊᑭᓕᒐᒃᓴᐅᓇᔭᓚᐅᖅᑐᒥᒃ ᐱᔾᔪᑎᖃᕐᓗᓂ 
ᓇᓕᐊᖕᓂᑐᐃᓐᓇᖓᑕ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐊᓯᐊᓂᒃ 
ᑎᑎᖅᑲᖅ ᐱᔭᐅᔭᕆᐊᓕᕐᒧᑦ ᐃᓄᖕᒧᑦ ᒪᓕᓪᓗᒍ ᑖᔅᓱᒪ ᐱᖁᔭᖅ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ; 

(b) ᐊᑭᓖᓂᖅ ᐃᓚᒋᔭᐅᔪᑦ ᐱᕋᔭᓐᓂᕐᒧᑦ; 
(c) ᖃᓄᐃᓕᐅᕆᐊᕈᑎᖃᕐᓗᑎᑦ ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔨᓘᓐᓃᑦ 

ᓈᒻᒪᒐᓱᒋᔭᖏᑕ ᐋᖅᑭᒐᒃᓴᐅᓗᓂ ᐅᕝᕙᓘᓐᓃᑦ ᓱᖁᑎᒋᙱᓪᓗᒋᑦ 
ᖃᓄᑐᐃᓐᓇᖅ ᐋᓐᓂᖅᑕᐃᓕᒪᓪᓗᑎᑦ ᐱᔾᔪᑕᐅᓕᕿᓪᓗᓂ 
ᐅᕝᕙᓘᓐᓃᑦ ᐊᑭᓕᐅᑎᑐᐃᓐᓇᐅᔭᕆᐊᖃᖅᑐᖅ ᐱᕋᔭᖕᓂᕐᒧᑦ; ᐊᒻᒪᓗ 

(d) ᐊᑯᓂᐅᑎᒋᔭᖓᓄᑦ ᓇᓗᓇᐃᖅᑕᐅᓯᒪᔪᒧᑦ ᑎᓕᓯᔾᔪᑎᒥ 
ᐅᖓᑖᓅᙱᑦᑐᖅ ᐊᑕᐅᓯᕐᒥᑦ ᐊᕐᕌᒍᕐᒥ, 
(i) ᖃᓄᐃᓕᐅᖅᐸᙱᓪᓗᓂ ᐅᕝᕙᓘᓐᓃᑦ ᐃᓚᐅᕙᙱᓪᓗᓂ 

ᖃᓄᑐᐃᓐᓇᖅ ᐱᓕᕆᐊᒃᓴᓂᒃ ᐃᒪᐃᒍᓐᓇᖅᑐᒥᒃ, 

ᐃᓱᒪᒋᔭᖓᓂ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ, 
ᐱᑎᑦᑎᓗᓂ ᑲᔪᓯᔪᒥᒃ ᐊᑐᒃᑲᓐᓂᕐᓂᕐᒥᒡᓗ ᐱᕋᔭᖕᓂᕐᒥᒃ, 
ᐊᒻᒪᓗ 

(ii) ᒪᓕᑦᑎᐊᕐᓗᓂ ᐊᓯᖏᓐᓂᒃ ᖃᓄᐃᓕᖓᓂᕆᔭᐅᔪᓂᒃ 
ᒪᓕᒐᓕᕆᔨᒃᑯᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ 
ᐃᓱᒪᒋᔭᖃᕐᓂᕐᒥᑦ ᓈᒻᒪᒋᐊᖓᓂᑦ ᓴᐳᔾᔨᓂᕐᒥᑦ ᐃᓅᑉ 
ᖃᓄᐃᓕᐅᑦᑎᐊᕐᓂᖓᓄᑦ ᐊᒻᒪᓗ ᐱᑎᑦᑕᐃᓕᓪᓗᒍ ᐃᓄᒃ 
ᐱᕋᔭᒃᑲᓐᓂᖁᙱᑦᑐᒍ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᕋᔭᒍᑕᐅᔪᓂᒃ. 

 
ᒪᓕᒐᕋᓛᓕᕆᓂᕐᒧᑦ ᐱᕋᔭᖕᓂᖅ 
49. (1) ᒪᓕᒐᕋᓛᑎᒍᑦ ᐊᑐᐃᓐᓇᐅᑎᑦᓯᓂᖅ ᐱᕋᔭᖕᓂᕐᒧᑦ ᒪᓕᒐᕋᓛᑎᒍᑦ ᐋᖅᑭᒃᑕᐅᔪᖅ 
ᒪᓕᓪᓗᒍ ᐱᖁᔭᖅ ᐃᒪᐃᑐᐃᓐᓇᕆᐊᓕᒃ 

(a) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 182(2)-ᒥᒃ 
ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᓂ ᐅᕝᕙᓘᓐᓃᑦ 
ᐃᓚᒃᑲᓐᓂᖓᓂ 182(2)-ᒥᒃ ᕼᐋᒻᓚᒃᑯᑦ ᐱᖁᔭᖓᑎᒍᑦ, 
ᐊᑐᐃᓐᓇᐅᑎᑦᓯᓗᑎᒃ ᐊᑭᓖᑎᑕᐅᓪᓗᓂ ᐊᒻᒪᓗ ᑎᒍᔭᐅᓪᓗᓂ 
ᐅᖓᑖᓄᙱᑐᒃᑯᑦ ᐊᑭᓖᑎᐅᓂᐊᖅᑐᓄᑦ ᐊᒻᒪᓗ 
ᑎᒍᔭᐅᒪᓂᕆᓂᐊᖅᑕᖓᑕ ᐊᑐᐃᓐᓇᐅᑎᑕᐅᔪᒥ ᒪᓕᓪᓗᒍ 
ᐃᓚᖓᓂ 44-ᒥᒃ; 

(b) ᐊᑭᓕᒐᒃᓴᖅᑖᖅᑎᑕᐅᒃᑲᓐᓂᕐᓗᓂ ᐊᒻᒪᓗ ᐊᓯᖏᓐᓂᑦ 
ᑎᓕᐅᕆᔾᔪᑎᒃᑯᑦ ᐊᔾᔨᑦᑎᐊᖓᓄᑦ ᐱᑎᑕᐅᓯᒪᔪᑦ ᒪᓕᓪᓗᒍ 
ᐃᓚᖓᓂ 47 ᐊᒻᒪᓗ 48-ᒥᒃ; ᐊᒻᒪᓗ 

(c) ᐊᑐᐃᓐᓇᐅᑎᑦᓯᓗᑎᒃ ᑐᖅᑯᐃᓂᕐᒧᑦ ᖃᐅᔨᒃᑲᐃᔾᔪᑎᒥᒃ ᒪᓕᒐᕐᓂᒃ 
ᓯᖁᒥᑦᑎᔪᒥᒃ ᐱᕙᓪᓕᐊᓂᐅᔪᓂᒃ ᐊᒃᑐᖅᑕᐅᓯᒪᔪᓄᑦ ᓄᓇᒧᑦ 
ᓄᓇᖁᑎᒋᔭᐅᔪᓄᑦ ᐊᓪᓚᕕᐊᓂ. 

 
ᐊᓯᖏᑦ ᐋᖅᑭᒋᐊᕈᑎᒃᓴᑦ 

(2) ᓇᓗᓇᐃᖅᓯᒪᑦᓯᐊᕐᓂᖅᓴᐅᖁᓪᓗᒍ, ᐊᑐᖅᑎᑦᑎᓪᓚᕆᖕᓂᕐᒥᒃ 
ᐊᑐᖅᑕᐅᔭᕆᐊᓕᖕᒥᒃ ᑕᒪᐃᓐᓄᑦ ᐸᕐᓇᐅᑎᒧᑦ, ᑐᓪᓕᖓᒍ ᐸᕐᓇᐅᑎᓄᑦ, 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᑎᒍᑦ, ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ ᐅᕝᕙᓘᓐᓃᑦ 
ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑎᓄᑦ, ᑲᑎᒪᔨᑦ ᐊᑐᑐᐃᓐᓇᕆᐊᓖᑦ ᓇᓪᓕᐊᑐᐃᓐᓇᖓᓂ 
ᐱᔪᓐᓇᐅᑎᓂᒃ ᐅᖃᐅᓯᐅᔪᑦ ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᓂ 
ᐅᕝᕙᓘᓐᓃᑦ ᕼᐋᒻᓚᒃᑯᑦ ᐱᖁᔭᖓᓂ ᐃᓚᒋᐊᒃᑲᓐᓂᕐᓗᒍ ᐱᔪᓐᓇᕐᓂᕆᔭᐅᔪᑦ 
ᐅᖃᐅᓯᐅᓚᐅᖅᑐᑦ ᑕᒪᑐᒧᖓ ᐃᓚᖓᓂᓄᑦ. 

ᓴᐳᒻᒥᔭᐅᓂᖏᑦ 
 
ᓴᐳᒻᒥᔭᐅᓂᖏᑦ 
50. ᑐᑭᒧᐊᒃᑎᑦᑎᔨ, ᑲᑎᒪᔨᑦ, ᑲᑎᒪᔨᐅᖃᑕᐅᔪᑦ, ᓄᓇᓕᓐᓂ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ, 
ᐃᓚᒋᔭᐅᔪᑦ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᑦ, 
ᐱᕙᓪᓕᐊᔪᓕᕆᔨᒧᑦ ᑭᓇᑐᐃᓐᓇᕐᒥᓪᓘᓐᓃᑦ ᐃᓄᒻᒧᑦ ᐅᕝᕙᓘᓐᓃᑦ ᑎᒥᐅᔪᓄᑦ 
ᐸᓯᔭᒃᓴᐅᖏᓪᓗᑦ ᐊᓯᐅᔨᔭᐅᔪᒧᑦ ᐅᕝᕙᓘᓐᓃᑦ ᓱᕋᒃᑐᒧᑦ ᐊᒃᓱᕈᖅᑎᑕᐅᓚᐅᖅᐳᑦ 
ᑭᓱᑐᐃᓐᓇᕐᒧᑦ ᐱᓕᕆᐊᖑᓯᒪᙱᑦᑐᒧᑦ ᐅᕝᕙᓘᓐᓃᑦ ᐱᓕᕆᐊᖑᑦᑎᐊᓚᐅᙱᓐᓂᖓᓄᑦ 
ᐅᒃᐱᕈᓱᑦᑎᐊᖅᑐᑎᒃ ᐱᓇᓱᐊᕐᓂᒧᑦ ᐊᐅᓚᓂᖏᑕ ᒪᓕᓪᓗᒍ ᑖᔅᓱᒪ ᐱᖁᔭᕐᒥᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᒃ. 
 

ᐃᓚᖓ 7 
 

ᒪᓕᒐᕋᓛᑦ 
 
ᒪᓕᒐᕋᓛᑦ 
51. (1) ᒥᓂᔅᑕ ᒪᓕᒐᓕᐅᕈᓐᓇᖅᑐᖅ 

(a) ᐱᔾᔪᑎᒋᓪᓗᒍ ᐱᔭᐅᔭᕆᐊᓖᑦ ᐊᔪᙱᓐᓂᕆᔭᐅᔭᕆᐊᓖᑦ 
ᐸᕐᓇᐃᑐᓕᕆᔨᒃᑯᓄᑦ ᐊᒻᒪᓗ ᐸᕐᓇᐃᔨᓄᑦ ᐅᖃᐅᔾᔨᒋᐊᖅᑎᓄᑦ; 

(b) ᐱᔾᔪᑎᒋᓪᓗᒍ ᒪᓕᒐᓕᐅᕐᓂᕐᒥᑦ ᐊᕕᒃᓯᒪᔪᓄᑦ ᓄᓇᓂᒃ, ᐃᓚᒋᓪᓗᒋᑦ 
(i) ᐱᔾᔪᑎᒋᓪᓗᒍ ᐱᓕᕆᑦᔪᓯᖏᑦ ᐊᒻᒪᓗ ᒪᓕᑦᑕᐅᕆᐊᓖᑦ 

ᑐᒃᓯᕋᐅᑎᓄᑦ ᐊᕕᒃᓯᒪᔪᓄᑦ ᓄᓇᓂᒃ, 
(ii) ᐋᖅᑭᓱᐃᓂᖅ ᒪᓕᒐᕐᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ 

(A) ᓄᓇᙳᐊᒃᑯᑦ ᒪᓕᒃᑕᐅᔭᕆᐊᓖᑦ ᐊᒻᒪᓗ 
ᐅᓄᙱᓛᖃᕐᓗᒍ ᐃᓗᓕᖅᑕᖏᑦ ᐱᔭᐅᒋᐊᓕᑦ ᑖᑦᓱᒪ 
ᑐᒃᓯᕋᐅᑕᐅᓯᒪᔪᑦ ᐊᕕᒃᓯᒪᔪᓄᑦ ᓄᓇᓂᒃ, 

(B) ᐋᖅᑭᓯᒪᓂᖏᑦ ᐊᖏᓂᖓᓗ ᓄᓇᐃᑦ, 
ᓄᓇᖁᑎᒋᔭᐅᔪᑦ ᐅᕝᕙᓘᓐᓃᑦ ᓄᓇᐃᑦ ᐊᓯᖏᑦ, 

(C) ᐋᖅᑭᓯᒪᓂᖓ ᐊᒻᒪᓗ ᒥᑭᓂᖅᐹᒥᒃ ᓯᓕᓐᓂᖏᑦ, 
ᐊᑯᓂᐅᓂᖏᑦ ᐅᓄᓛᖏᓪᓗ ᖁᑦᑎᖕᓂᓕᕇᑦ 
ᓄᓇᓕᖕᓂ ᐊᖅᑯᑎᓂᑦ ᐱᔪᓐᓇᐅᑎᓂᒡᓗ, 

(D) ᐃᓂᖏᑦ, ᐊᖏᓂᖏᑦ ᐊᒻᒪᓗ ᖃᓗᐃᑦᑑᓂᖏᑦ 
ᓄᓇᒥᒃ ᐅᖃᐅᓯᐅᓯᒪᔪᒥ ᐃᓚᖓᓂ 22, ᐊᒻᒪᓗ 

(E) ᐃᓂᐅᔪᑦ ᐊᕕᒃᑐᕈᒪᓂᕐᒧᑦ ᓄᓇᒥ ᑐᕌᖓᔪᑦ 
ᖃᓄᐃᑦᑐᓪᓚᕆᖕᓄᑦ ᐱᕙᓪᓕᐊᓂᖕᒧᑦ 
ᐊᑐᖅᑕᐅᖁᔭᐅᓪᓗᑎᓪᓗ ᐱᔪᓐᓇᑎᑕᐅᕗᑦ 
ᐅᕝᕙᓘᓐᓃᑦ ᐊᔪᖅᑎᑕᐅᔪᑦ,  

(iii) ᐱᔾᔪᑎᒋᓪᓗᒋᑦ ᑕᑕᑎᕆᐊᓖᑦ ᐊᑐᖅᑕᐅᔭᕆᐊᓖᑦ, 
ᐊᖏᕈᑕᐅᓯᒪᔪᑦ ᐊᒻᒪᓗ ᐊᖏᖅᑕᐅᔭᕆᐊᓖᑦ 

ᐱᔭᐅᔭᕆᖃᖅᑐᑦ ᐊᒻᒪᓗ ᐊᑭᖏᑦ ᐊᑭᓕᖅᑕᐅᓗᑎᒃ 
ᑐᒃᓯᕋᐅᑎᓄᑦ ᐊᕕᒃᑐᓯᒪᔪᓄᑦ ᓄᓇᓄᑦ, ᐊᒻᒪᓗ 

(iv) ᓇᓗᓇᐃᖅᓯᓂᕐᒧᑦ ᒪᑭᒪᔾᔪᑎᓄᑦ ᐃᓪᓗᖁᑎᓂᓪᓗ 
ᐱᔾᔪᑎᒋᓪᓗᒍ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 19(5)(a)-ᒥᑦ; 

(c) ᓇᓗᓇᐃᖅᑕᐅᓗᑎᒃ ᐊᑐᖅᑕᐅᖁᔭᐅᔪᓄᑦ ᑲᔪᓰᓐᓇᕈᓐᓇᖅᑐᓂᑦ 
ᐱᕙᓪᓕᐊᓂᕐᒧᑦ ᐊᒻᒪᓗ ᐱᓕᕆᔾᔪᓰᑦ ᐃᑲᔪᖅᓱᐃᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᔪᒧᑦ ᓱᖏᐅᓴᔾᔪᑎᒃᓴᓂᒃ; 

(d) ᐱᕙᓪᓕᐊᓂᕆᔭᐅᔪᓂᒃ ᐃᒡᓗᕐᔪᐊᒧᓪᓗ ᐱᔭᐅᔭᕆᐊᓕᖕᓂᒃ 
ᑕᑯᒃᓴᐅᑎᑦᑎᔪᓂᒃ ᐃᓄᖕᓂᒃ ᐊᒻᒪᓗ ᐅᑭᐅᖅᑕᖅᑐᒥ ᐱᔭᐅᔭᕆᐊᓖᑦ 
ᐊᒻᒪᓗ ᐃᓅᓯᐅᑉ ᐃᓕᖅᑯᓯᖏᑦ; 

(e) ᓇᓗᓇᐃᖅᑕᐅᓯᒪᔪᒥ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐃᒡᓗᕐᔪᐊᓄᑦ 
ᐊᑐᖅᑕᐅᔭᕆᐊᓖᑦ ᐅᔾᔨᕐᓇᖅᓯᑎᑦᑎᔪᑦ ᑭᒃᑯᑐᐃᓐᓇᓂᒃ 
ᐊᑦᑕᕐᓇᖅᑕᐃᓕᒪᓂᕐᒧᑦ, ᐃᖏᕐᕋᔪᓐᓇᕐᓂᖅ, ᐊᑐᐃᓐᓇᐅᔪᓐᓇᕐᓂᓗ; 

(f) ᓇᓗᓇᐃᖅᑕᐅᓯᒪᔪᒥ ᐊᑐᖅᑕᐅᔭᕆᐊᓖᑦ ᐃᓄᓕᒫᓂᒃ 
ᐅᖃᖃᑎᖃᕐᓂᕐᒧᑦ ᐊᒻᒪᓗ ᐃᓚᐅᖃᑕᐅᓂᐊᕐᓗᓂ; 

(g) ᓇᓗᓇᐃᖅᑕᐅᓯᒪᔪᒥ ᖃᓄᖅ ᐋᖅᑭᒃᓯᒪᓂᖓᓄ ᐊᒻᒪᓗ 
ᐋᖅᑭᓯᒪᓂᖏᓐᓂᓗ ᑐᓪᓕᖓᒍ ᐸᕐᓇᐅᑎᓄᑦ ᐸᕐᓇᑕᐅᕆᐊᓖᑦ; 

(h) ᓇᓗᓇᐃᖅᑕᐅᓯᒪᔪᒥ ᐃᓗᓕᖏᓐᓂᑦ ᐋᖅᑭᒃᓯᒪᓂᖏᓪᓗ 
ᐃᑭᐊᖅᑭᕕᖕᒧᑦ ᐸᕐᓇᐅᑏᑦ ᐊᒻᒪᓗ ᐊᓯᖏᑦ ᑐᓂᓯᓂᕐᒧᑦ ᐱᔭᕆᐊᓕᑦ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓲᑎᓄᑦ; 

(i) ᓇᓗᓇᐃᖅᑕᐅᓯᒪᔪᒥ ᐃᓗᓕᖏᓐᓂᑦ ᑎᑎᕋᕐᕕᒃᓴᐃᑦ 
ᐊᑐᖅᑕᐅᓂᐊᖅᑐᑦ ᐱᔾᔪᑎᒋᓪᓗᒍ ᑖᓐᓇ ᐱᖁᔭᖅ; 

(j) ᒪᓕᒐᖃᖅᑎᑦᑎᓂᖅ ᒪᓕᒃᑕᐅᔭᕆᐊᓕᓐᓂᑦ ᐱᓕᕆᔾᔪᓯᕐᓂᓪᓗ 
ᑐᒃᓯᕋᐅᑎᓂᑦ ᐊᖏᖅᑕᐅᓂᕐᒧᑦ ᑐᑭᒧᐊᑦᑎᑦᑎᔨᒧᑦ; 

(k) ᒪᓕᒐᖃᖅᑎᑦᑎᓂᖅ ᓇᓃᓐᓂᖏᑦ, ᐊᖏᓂᖏᑕ, ᐊᒻᒪᓗ 
ᐋᖅᑭᒃᓯᒪᓂᕆᔭᖏᑦ ᒪᑭᒪᔾᔪᑎᓄᑦ ᓄᓇᓕᖕᓂ, ᐃᓚᒋᓪᓗᒋᑦ 
(i) ᐆᒻᒪᖅᑯᑎᓄᑦ ᓇᐸᔪᐃᑦ ᐊᒻᒪᓗ ᓱᕐᓗᓖᑦ, 
(ii) ᐊᖅᑯᑎᓂ ᖃᐅᒻᒪᖅᑯᑏᑦ, 
(iii) ᑯᕕᑎᑦᑎᔾᔪᑎᓄᑦ ᒪᑭᒪᔾᔪᑎᑦ, 
(iv) ᐃᒥᖅᑕᖅᑕᐅᓂᕐᒧᑦ ᑭᓈᓗᓕᕆᓂᕐᒧᓪᓗ ᒪᑭᒪᔾᔪᑎᖏᑦ, 
(v) ᐅᖅᓱᐊᓗᖕᒧᑦ ᓱᓪᓗᓖᑦ, 
(vi) ᐊᒃᑕᕐᕕᐊᓗᐃᑦ, 
(vii) ᐃᓗᑦᑐᖅᑎᕆᔭᐅᔪᑦ, 
(viii) ᒥᕐᖑᐃᖅᓯᕖᑦ ᐊᒻᒪᓗ ᓯᓚᒥ ᐱᙳᐊᕐᕖᑦ, 
(ix) ᓄᓇᓕᖕᓂ ᐊᖅᑯᑏᑦ, 
(x) ᐱᓱᒡᕖᑦ, ᐊᒻᒪᓗ 
(xi) ᐃᓗᕕᖃᕐᕖᑦ; 

(l) ᒪᓕᒐᙳᖅᑎᑦᑎᓂᖅ ᓇᓗᓇᐃᒃᑯᑕᓂᒃ; 

(m) ᒪᓕᒐᖃᖅᑎᑦᑎᓂᖅ ᖃᓄᐃᑦᑑᓂᖓᓂᑦ ᐊᒻᒪᓗ ᖃᓄᐃᑦᑑᓂᖏᓐᓂᒃ 
ᐊᑐᖅᑕᐅᑲᐃᓐᓇᕐᓂᐊᕐᓂᖓᓄᓪᓗ ᒪᓕᒋᐊᓕᖕᓂᑦ, 
ᐊᑐᖅᑕᐅᓚᐅᑲᖕᓂᐊᖅᑐᓂᒃ ᐊᔪᖅᑎᑕᐅᔪᑦ, ᖄᒃᑲᓐᓂᐊᒍᑦ 
ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ, ᐊᒻᒪᓗ ᐊᔾᔨᒌᖏᓐᓂᖏᑦ ᖃᐅᔨᓴᕐᓂᕐᒧᑦ 
ᒪᓕᒋᐊᓖᑦ; 

(n) ᐃᒃᐱᒍᓱᑦᑎᐊᕐᓂᖅ ᖁᔭᓐᓇᒦᕈᓯᐊᓂᒃ, ᐱᖃᓯᐅᑎᓪᓗᒋᑦ 
(i) ᖃᓄᐃᑦᑐᓂᒃ ᖁᔭᓐᓇᒦᕈᓯᐊᓂᒃ ᐱᔪᓐᓇᖅᑎᑕᐅᕙᑦ, 
(ii) ᖃᓄᐃᓐᓂᐅᔪᑦ ᖁᔭᓐᓇᒦᕈᓯᐊᖅᑖᖅᑎᑦᑎᔪᓐᓇᕐᓂᖏᑦ, 
(iii) ᑭᒡᓕᖃᖅᑎᑕᐅᓂᖏᑦ ᐊᒻᒪᓗ ᖃᓄᐃᓕᖓᓂᖏᑦ 

ᖁᔭᓐᓇᒦᕈᓯᐊᑦ, ᐊᒻᒪᓗ 
(iv) ᐅᑎᖅᑎᑕᐅᓂᖏᑦ ᑮᓇᐅᔭᑦ ᓄᐊᑕᐅᓯᒪᔪᑦ 

ᖁᔭᓐᓇᒦᕈᓯᐊᑎᒍᑦ; 
(o) ᒪᓕᒐᖃᖅᑎᑦᑎᓂᖅ ᐊᑐᕆᐊᓖᑦ ᒪᓕᒋᐊᓖᓪᓗ 

ᓴᖅᑭᖅᑎᑕᐅᑐᐃᓐᓇᕆᐊᓖᑦ ᓄᓇᒋᔭᐅᔪᓄᑦ ᐱᕙᓪᓕᐊᑎᑦᓯᓂᕐᒧᑦ 
ᐱᔪᓐᓇᐅᑎᓂᑦ; 

(p) ᒪᓕᒐᖃᖅᑎᑦᑎᓂᖅ ᐱᕙᓪᓕᐊᑎᑦᓯᓂᕐᒧᑦ ᐱᔪᓐᓇᐅᑎᓂᑦ ᐊᑭᖏᓐᓂᑦ 
ᐱᕙᓪᓕᐊᑎᑦᓯᓂᕐᒧᓪᓗ ᐊᑭᓕᒐᑦᓴᓂᑦ; 

(q) ᐱᔾᔪᑎᒋᓪᓗᒋᑦ ᐱᔨᑦᑎᕋᕐᓂᒥᒃ ᑎᑭᓴᐃᔾᔪᑎᓂᒃ, ᖃᐅᔨᒃᑲᐃᔾᔪᑏᑦ 
ᐊᓯᖏᓪᓗ ᑎᓕᓯᔾᔪᑏᑦ ᒪᓕᓪᓗᒍ ᑖᔅᓱᒪ ᐱᖁᔭᐅᑦ; 

(r) ᓇᓗᓇᐃᖅᑕᐅᓯᒪᔪᒥ ᒪᓕᒋᐊᓕᖕᓂᒃ ᒪᓕᒐᕋᓛᓂᑦ ᐱᔾᔪᑎᒋᓪᓗᒍ 
ᐃᓚᒃᑲᓐᓂᖓᓂ 44(1)-ᒥᒃ; ᐊᒻᒪᓗ 

(s) ᐃᓱᒪᒋᓪᓗᒍ ᐊᓯᖏᑦ ᐱᔾᔪᑕᐅᔪᑦ ᓲᕐᓗ ᒥᓂᔅᑕᐅᑉ ᐃᓱᒪᒋᔭᖏᑦ 
ᐱᓕᕆᐊᕆᓂᐊᕐᓗᒋᑦ ᐱᔾᔪᑎᒋᓇᓱᐊᖅᑕᖓ ᑖᔅᓱᒪ ᐱᖁᔭᐅᑉ. 

 
ᐊᑭᑭᓪᓕᒋᐊᕈᑎᑦ ᐃᓚᖏᓐᓄᑦ ᐊᖏᕐᕋᕆᔭᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ 
ᐊᑭᓕᐅᑎᓄᑦ 

(2) ᒪᓕᒐᕋᓛᓄᑦ ᓴᓇᔭᐅᓯᒪᔪᑦ ᒪᓕᓪᓗᒍ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (1)(p) 
ᐊᑐᐃᓐᓇᐅᑦᑎᓯᕆᐊᖃᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ ᐊᑭᓕᐅᑎᓂᒃ ᓴᐴᓗᑕᓄᑦ, 
ᖁᓛᓄᑦ, ᐃᓚᒃᓴᖏᓐᓄᑦ ᐃᒡᓗᓄᑦ ᐊᒻᒪᓗ ᐊᔾᔨᐸᓗᖏᓐᓄᑦ ᐃᓚᒋᐊᕈᑎᓄᑦ 
ᐊᖏᕐᕋᕆᔭᐅᔪᓄᑦ ᐱᔾᔪᑕᐅᔪᓐᓄᑦ ᐊᑦᑎᖕᓂᖅᓴᐅᖁᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᓄᑦ ᐊᑭᓕᐅᑎᓂᒃ ᐊᓯᖏᓐᓄᑦ ᐱᕙᓪᓕᐊᑎᑦᑎᓂᕐᒧᑦ. 

ᐃᓚᖓ 8 
 

ᑭᖑᓪᓕᖅᐹᒥ ᒪᓕᒋᐊᓖᑦ 
 

ᐊᓯᔾᔨᖅᐸᓪᓕᐊᓂᖅ 
 
ᑐᑭᖓ 
52. (1) ᑕᕝᕙᓂ ᐃᓚᖓᓂᓂ, “ᐱᖁᔭᐅᓚᐅᖅᑐᖅ” ᑐᑭᖓ ᐸᕐᓇᐃᓂᕐᒧᑦ ᐱᖁᔭᖅ 
C.S.Nu.,c.P-90 ᐅᖃᓕᒫᑲᐅᑎᒋᓯᒪᔪᖅ ᐲᖅᑕᐅᓚᐅᖅᑎᓐᓇᒍ ᑖᓐᓇ ᐱᖁᔭᖅ. 
 
ᑲᔪᓯᓂᖅ ᑕᒪᐃᓐᓄᑦ ᐸᕐᓇᐅᑎᓄᑦ 

(2) ᑕᒪᐃᓐᓄᑦ ᐸᕐᓇᐅᑎ, ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ ᐊᑐᓕᖅᑕᐅᓯᒪᔪᖅ ᒪᓕᓪᓗᒍ ᐱᖁᔭᐅᓚᐅᖅᑑᑉ ᓱᓕ 
ᐊᑐᖅᐳᖅ, ᐊᔾᔨᒌᙱᑦᑑᑎᐅᒐᓗᐊᖅᑎᓪᓗᒋᑦ ᑖᔅᓱᒥᖓ ᐱᖁᔭᕐᒥ ᐊᒻᒪᓗ ᒪᓕᒐᕋᓛᓂᑦ, 
ᑭᓯᐊᓂ ᑭᖑᓂᐊᒍᑦ 

(a) ᐊᕐᕌᒍᑦ ᖁᓖᑦ ᑭᖑᓪᓕᖅᐸᐅᓚᐅᖅᑎᓪᓗᒍ ᕿᒥᕐᕈᓚᐅᖅᑎᓪᓗᒋᑦ 
ᑕᒪᐃᓐᓄᑦ ᐸᕐᓇᐅᑎᓄᒃ ᒪᓕᓪᓗᒍ ᐃᓚᖓᓂ 5-ᒥᒃ 
ᐱᖁᔭᐅᓚᐅᖅᓯᒪᔪᒥ; ᐅᕝᕙᓘᓐᓃᑦ 

(b) ᒪᕐᕉᒃ ᐊᕐᕌᒎᒃ ᐲᖅᑕᐅᓚᐅᖅᑎᓪᓗᒍ ᐱᖁᔭᐅᓚᐅᖅᑐᖅ ᑕᕝᕙᓂ 
ᐱᖁᔭᕐᒥ. 

 
ᐊᔪᐃᓐᓇᕆᐊᕈᑏᑦ 

(3) ᑲᑎᒪᓂᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
ᐱᒋᐊᓚᐅᖅᑎᓐᓇᒋᑦ ᐲᖅᑕᐅᓚᐅᙱᓐᓂᖓᓂᑦ ᐱᖁᔭᐅᓚᐅᖅᑐᒧᑦ ᑲᔪᓯᓚᐅᙱᑎᓪᓗᒍ 
ᑕᐃᓐᓇ ᐱᖁᔭᐅᓚᐅᖅᑐᖅ ᐲᖅᑕᐅᓯᒪᓐᓂᖏᑉᐸᑦ. 
 

ᑭᖑᓂᐊᒍᑦ ᐊᒻᒪᓗ ᐊᒃᑐᐊᓂᓖᑦ ᐋᖅᑭᒋᐊᕈᑏᑦ 
 
ᑲᑎᙵᔪᓂ ᐃᒡᓗᒋᔭᐅᔪᓄᑦ ᐱᖁᔭᖅ 
53. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ 6(5)(a)-ᒥᒃ ᑲᑎᙵᔪᓂ ᐃᒡᓗᒋᔭᐅᔪᓄᑦ ᐱᖁᔭᖅ 
ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

(a) ᐊᖏᖅᑕᐅᓯᒪᓪᓗᓂ ᑐᑭᒧᐊᒃᑎᑦᑎᔨᒧᑦ ᐸᕐᓇᐅᑎᓄᑦ 
ᑎᒃᑯᐊᖅᑕᐅᓯᒪᔪᒧᑦ ᑕᐃᑰᓇ ᐸᕐᓇᐃᓂᕐᒧᑦ ᐱᖁᔭᖅ; ᐊᒻᒪᓗ 

 
ᓄᓇᖁᑎᒋᔭᐅᔪᓄᑦ ᐱᖁᔭᖅ 
54. (1) ᑖᓐᓇ ᐃᓚᖓᓂ ᐋᖅᑭᒋᐊᖅᓯᔪᖅ ᓄᓇᖁᑎᒋᔭᐅᔪᓄᑦ ᐱᖁᔭᖓᓂ. 

(2) ᐃᓚᒃᑲᓂᖓᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᓂ 90(1)(b)(ii)-ᒥᒃ ᐲᖅᑕᐅᕗᖅ 
ᐃᓇᖏᖅᑕᐅᓪᓗᓂᓗ ᐆᒧᖓ 

 
(ii) ᐱᔾᔪᑎᒋᓪᓗᒍ ᓄᓇᒥᒃ ᐃᓗᐊᓂ ᓄᓇᓕᖕᓂ, ᐊᖏᖅᑕᐅᓯᒪᓗᓂ 

ᐃᓚᖓᓂ 3-ᒥᒃ ᐸᕐᓇᐃᓂᕐᒧᑦ ᐱᖁᔭᕐᒥ; 
 
(3) ᐃᓚᒃᑲᓐᓂᖓᓂ 93(2) ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

ᑲᒪᒋᔭᖃᕐᓂᖅ ᐅᓄᙱᓐᓂᖅᓴᓂᒃ ᓄᓇᒥᒃ 
(2) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3)-ᒥᒃ, ᐊᑎᓕᐅᖅᑎᖅ ᐊᖏᕆᐊᖃᙱᑦᑐᖅ 

ᑲᒪᒋᔭᐅᔪᒥᒃ ᓇᖕᒥᓂᖃᖅᑎᒧᑦ ᓄᓇᒥᒃ ᐱᔪᒪᓂᖃᕐᓂᖓᓄᑦ ᐊᑎᓕᐅᖅᑕᐅᓯᒪᓗᓂ 
ᓇᓗᓇᐃᒃᑯᑕᕐᒧᑦ ᓄᓇᐅᑉ ᓇᓗᓇᐃᔭᖅᑕᐅᓯᒪᓂᖓ ᓇᓗᓇᐃᔭᕿᓯᒪᑎᓪᓗᒍ ᓄᓇᒥᒃ 
ᐃᒪᐃᑦᑐᒥᒃ 

(a) ᒥᑭᓐᓂᖅᓴᖅ ᓄᓇᒥᒃ ᐅᕝᕙᓘᓐᓃᑦ ᐊᓯᐊᓂᒃ ᓄᓇᒥᒃ ᓴᓇᔭᐅᓯᒪᔪᒥᒃ 
ᐸᕐᓇᐅᑎᒃᑯᑦ ᖃᐅᔨᓴᕐᓂᕐᒧᑦ ᑐᖅᑯᖅᑕᐅᓯᒪᔪᒥᒃ ᐅᕝᕙᓘᓐᓃᑦ 
ᐊᑎᓕᐅᖅᑕᐅᓯᒪᔪᒥᒃ, ᐊᒻᒪᓗ 

(b) ᒥᑭᓐᓂᖅᓴᐅᓗᓂ ᓄᓇᒥᒃ ᓇᖕᒥᓂᖃᖅᑎᐅᑉ ᐊᑎᓕᐅᖅᑕᐅᓯᒪᓂᖓ 
ᒪᓕᓪᓗᒍ ᓇᓗᓇᐃᒃᑯᑕᖓᓂ ᓇᖕᒥᓂᖃᕐᓂᕐᒧᑦ. 

 
ᐃᓚᒋᔭᐅᙱᑦᑐᑦ − ᓄᓇᒥᒃ ᓄᓇᓕᓐᓂ ᓯᓚᑖᓃᑦᑐᑦ 

(3) ᐊᑎᓕᐅᖅᑎ ᐊᖏᕈᓐᓇᖅᑐᖅ ᐱᓕᕆᐊᖃᕐᓂᖅ ᓇᓗᓇᐃᖅᓯᒪᔪᒥᒃ 
ᐃᓚᒃᑲᓐᓂᖓᓂ (2)-ᒥᒃ ᓄᓇᒥᒃ ᓯᓚᑖᓃᑦᑐᑦ ᐊᑎᓕᐅᕆᔨᒃ ᐊᖏᖅᓯᒃᐸᑦ ᓄᓇᒥᒃ 
ᓇᓗᓇᐃᖅᓯᒪᔪᒥᒃ ᐱᓕᕆᐊᕆᔭᐅᔪᑦ ᐅᖃᐅᓯᖃᖅᑐᖅ ᓄᓇᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᓴᓇᔭᐅᓯᒪᔪᓂᒃ 

(a) ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᖅᓯᒪᔪᖅ ᑕᐃᒪᐃᖃᑕᖅᓯᒪᔪ  
(i) ᐸᕐᓇᑕᐅᓯᒪᔪᖅ ᐃᓚᖓᓂ 31-ᒥᒃ ᑕᐃᑲᓂ ᑲᓇᑕᒥ 

ᓄᓇᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᖁᔭᖓᓂ (ᑲᓇᑕ); ᐊᒻᒪᓗ 
(ii) ᑐᖅᑯᖅᑕᐅᓯᒪᔪᓂ ᓄᓇᖁᑎᒋᔭᐅᔪᓄᑦ ᐊᑎᖃᕐᕕᖓᑕ 

ᐊᓪᓚᕝᕕᖓᓂ; ᐅᕝᕙᓘᓐᓃᑦ 
(b) ᓇᓗᓇᐃᔭᐃᓯᒪᔪᒥᒃ ᐸᕐᓇᐅᑎᒥᒃ. 

 
(4) ᐃᓚᖓᓂ 94-ᒥᒃ ᐋᖅᑭᒋᐊᖅᑕᐅᕗᖅ ᐃᓇᖏᖅᑕᐅᓪᓗᓂ 

“ᐃᓚᒃᑲᓐᓂᖓᓂ 93(2)-ᒥᒃ” ᐆᒧᖓ “ᐃᓚᒃᑲᓐᓂᖓᓂ 93(3)-ᒥᒃ”. 
 

(5) ᐃᓚᖏᓂ 236-ᒥᒃ 238-ᒧᑦ ᐲᖅᑕᐅᔪᑦ. 
 
ᐱᖁᑎᓂᒃ ᖃᐅᔨᓴᐃᓂᕐᒧᑦ ᑖᒃᓰᔭᐃᕈᑎᓄᓪᓗ ᐱᖁᔭᖅ  
55. (1) ᑖᓐᓇ ᐃᓚᖓᓂ ᐋᖅᑭᒋᐊᕆᔪᖅ ᐱᖁᑎᓂᒃ ᖃᐅᔨᓴᐃᓂᕐᒧᑦ ᑖᒃᓰᔭᐃᕈᑎᓄᓪᓗ 
ᐱᖁᔭᖅ. 

(2) ᐃᓚᒃᑲᓐᓂᖓᓂ 91(1)-ᒥᒃ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐊᒻᒪᓗ” 

ᐃᓱᐊᓂᑦ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (c)-ᒥᒃ, ᑭᖑᕝᕕᖅᑕᐅᓪᓗᓂ ᐃᓱᓕᕝᕕᖓ ᐃᓱᐊᓂ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (d)-ᒥᒃ ᐆᒧᖓ “ᐊᒻᒪᓗ” ᐊᒻᒪᓗ ᐃᓚᒋᐊᕐᓗᒋᑦ ᑭᖑᓂᐊᓂ 
ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ (d)−ᒥᒃ; 

 
(e) ᑕᓪᓕᒪᖓ, ᐊᑭᓖᐅᑎᐅᔪᑦ ᖃᔅᓯᓂᒃ ᐊᑮᑦᑐᕆᔭᐅᔪᕆᔭᐅᓇᓱᒋᔭᐅᔪᑦ 

ᐱᖁᑎᒋᔭᐅᔪᓄᑦ ᑖᒃᓰᔭᖅᑎᑦᑎᕙᖕᓂᕐᒧᑦ ᒪᓕᓪᓗᒍ ᐸᕐᓇᐃᓂᕐᒧᑦ 
ᐱᖁᔭᒃᑯᑦ. 

 
(3) ᐃᓚᒃᑲᓐᓂᖓᓂ 95(1)-ᒥᒃ ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 

 
ᓇᓗᓇᐃᒃᑯᑕᖅ ᑖᒃᓰᔭᐃᕈᑎᓄᑦ ᐊᑭᓕᒃᓴᑐᖃᕐᓄᑦ 
95. (1) ᑲᑎᖅᓱᐃᓂᕐᒧᑦ ᐱᔪᓐᓇᐅᑎᖃᖅᑎᑕᐅᔪᖅ ᐋᖅᑭᒃᓱᐃᑐᐃᓐᓇᕆᐊᖃᖅᑐᖅ 
ᓇᓗᓇᐃᒃᑯᑕᕐᒥᒃ ᑖᒃᓰᔭᕐᓂᕐᒧᑦ ᐊᑮᑦᑐᕆᔭᐅᔪᓂᒃ ᑎᑎᕋᕆᐊᓕᒃᑯᑦ ᐋᖅᑭᒃᑕᐅᓯᒪᔪᑎᒍᑦ 
ᒪᓕᒐᕋᓛᓄᑦ ᐃᒪᐃᑉᐸᑦ 

(a) ᐃᓄᒃ ᐸᓯᔭᒃᓴᐅᓗᓂ ᐊᑭᓖᓂᕐᒧᑦ ᐱᖁᑎᓄᑦ ᑖᒃᓰᔭᕈᑎᓂᒃ 
ᐊᔪᓕᖅᐸᑦ ᐅᕝᕙᓘᓐᓃᑦ ᐱᔪᒪᙱᑉᐸᑦ ᑎᓯᐱᕆ 31-ᒥᒃ 
ᑎᑭᓚᐅᙱᓐᓂᖓᓂ ᓇᓕᐊᖕᓂᑐᐃᓐᓇᖅ ᐊᕐᕌᒍᒥ, ᑭᓯᐊᓂ 
ᐊᔪᐃᓐᓇᕆᐊᒃᑲᓐᓂᖅᑐᖃᕐᓂᐊᕈᓂ ᒪᓕᓪᓗᒍ ᐃᓚᖓᓂ 69-ᒥᒃ 
ᐱᔾᔪᑎᒋᓗᒍ ᑖᒃᓰᔭᐅᑏᑦ; ᐅᕝᕙᓘᓐᓃᑦ 

(b) ᖃᔅᓯᐅᓂᖏᑦ ᐊᑭᓕᒃᓴᐅᓇᓱᒋᔭᐅᔪᑦ ᐱᖁᑎᓄᑦ ᑖᒃᓰᔭᕈᑎᑦ ᒪᓕᓪᓗᒍ 
ᐸᕐᓇᐃᓂᕐᒧᑦ ᐱᖁᔭᖓᓂ; 

 
(4) ᑖᑦᓱᒪ ᑐᑭᖓᑕ “ᐊᑭᓕᒃᓴᑐᖃᑦ ᓄᓇᖁᑎᖃᕐᓂᕐᒧᑦ ᑖᒃᓰᔭᕈᑎᑦ” 

ᐃᓚᒃᑲᓐᓂᖓᓂ 97.1(1)-ᒥᒃ ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 
“ᐊᑭᓕᒃᓴᐃᑦ ᐱᖁᑎᓄᑦ ᑖᒃᓰᔭᕈᑎᓄᑦ” ᑐᑭᖓ, ᖃᖓᑐᐃᓐᓇᑦᑎᐊᒃᑯᑦ, 

(a) ᐱᖁᑎᒋᔭᐅᔪᓕᒫᑦᓯᐊᓄᑦ ᑖᒃᓰᔭᐃᕈᑎᐅᕙᑦᑐᑦ ᑎᑎᕋᖅᓯᒪᔪᑦ 
ᑖᒃᓰᔭᕈᑎᓄᑦ ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒍ ᑖᒃᓰᔭᖅᑕᐅᔭᕆᐊᓕᓐᓄᑦ 
ᐱᖁᑏᑦ ᓯᕗᓂᑦᑎᐊᖓᓂ ᐊᕐᕌᒎᑉ ᐊᒻᒪᓗ ᓇᓪᓕᐊᑐᐃᓐᓇᖓᓂ 
ᐊᓯᖏᓐᓄᑦ ᐊᕐᕌᒎᓚᐅᖅᑐᓄᑦ ᐊᑭᓕᖅᑕᐅᓯᒪᙱᑦᑐᓄᑦ 
ᑎᓯᒻᐱᕆ 31−ᒥᒃ ᓯᕗᓂᑦᑎᐊᖓᓂ ᐊᕐᕌᒎᑉ, ᐊᒻᒪᓗ ᐃᓚᖃᖅᑐᑦ 
ᕿᑐᕐᖏᐅᕈᑎᓄᑦ ᐊᑭᓕᕆᐊᓕᓐᓂ ᖃᖓᑐᐃᓐᓇᓕᒫᑦᓯᐊᒃ ᑕᐃᑲᓂ 
ᓄᓇᖁᑎᖃᕐᓂᕐᒧᑦ ᑖᒃᓰᔭᕐᓂᕐᒧᑦ, ᐊᒻᒪᓗ 

(b) ᖃᑦᓯᐅᓂᖏᑦ ᐊᑭᓕᒃᓴᕆᔭᐅᔪᐃᓐᓇᐃᑦ ᐱᖁᑎᓄᑦ ᑖᒃᓰᔭᐃᕈᑎᓄᑦ 
ᑕᐃᑲᓂ ᐸᕐᓇᐃᓂᕐᒧᑦ ᐱᖁᔭᖓᓂᑦ; (arrears of property 
taxes) 

ᐲᖅᑕᐅᔪᖅ 
 
56. ᐸᕐᓇᐃᓂᕐᒧᑦ ᐱᖁᔭᖅ, C.S.Nu.,P-90, ᐲᖅᑕᐅᔪᖅ. 
 
 

ᐊᑐᓕᖅᑎᑕᐅᓂᖓ 
 
57. ᑖᓐᓇ ᐱᖁᔭᖅ ᐊᑐᓕᕐᓂᐊᖅᑐᖅ ᐅᓪᓗᖓᓂ ᐋᖅᑭᑦᑕᐅᓂᐊᕐᓗᓂ ᑎᓕᓯᔾᔪᑎᒃᑯᑦ 
ᑲᒥᓯᓇᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 

